
ደማቅ ተስፋ - ከአበቦች  መሐል    
የኮርፖሬሽኑና የኩባንያው ስምምነት - 

የሴራሚክ ምርትን በሀገር ውስጥ ለመተካት

አረንጓዴ  ዐሻራ በሁሉም መስክ ራሳችንን 
ለመቻል ለጀመርነው ንቅናቄ ስትራቴጂክ   

አቅም ነው!

ዘላለም ግዛው    

አዲስ አበባ:- የፌዴራል ዋና ኦዲተር በየዓመቱ ለሕዝብ 
ተወካዮች ምክር ቤት  የሚያቀርበውን የፋይናንስና ሕጋዊነት 
ኦዲት እና የክዋኔ ኦዲት ሪፖርትን መሠረት በማድረግ ተጠያቂነትን 
በማስፈን የታዩ ጅምሮች ተጠናክረው ሊቀጥሉ እንደሚገባ ዋና 
ኦዲተር ወይዘሮ መሠረት ዳምጤ ገለጹ፡፡   

  ዋና ኦዲተር ወይዘሮ መሠረት ለሕዝብ ተወካዮች ምክር 
ቤት ባቀረቡት የ2015/2016 ዓ.ም የኦዲት አፈጻጸም ሪፖርት 
ዙሪያ ለጋዜጠኞች በሰጡት ማብራሪያ፤ የሚመለከታቸው አካላት 
ተከታትለው ተጠያቂነትን ማስፈን አለባቸው ብለዋል፡፡  

  ግኝቶችን ለፓርላማ ከማቅረብ በተጨማሪም፤ ችግሮችን 
በመንቀስ ለጸረ ሙስና ኮሚሽን፣ ለጠቅላይ ሚኒስትር ጽህፈት 
ቤት፣ ለፍትህ ሚኒስቴር እንደሚሰጥና ተቋማቱ ለሚዲያ ያልተገለጹ 
ርምጃዎች እንደሚወስዱ ተናግረዋል፡፡   

  መሥሪያ ቤታቸው በሕግ የተሰጠው ሥልጣን የፋይናንስና 
ሕጋዊነት ኦዲት እና የክዋኔ ኦዲት ሪፖርት በመሥራት ለምክር ቤት 

የኦዲት ሪፖርትን መሠረት በማድረግ 
የተጠያቂነትአሠራር እንዲጠናከር ዋና 

ኦዲተሯ አሳሰቡ

ገመቹ ከድር

አዲስ አበባ፡ በ2016/2017 የበልግ እና የመኸር 
ግብርና የተለያዩ ሰብሎችን በመዝራት ከ365 ሚሊዮን 
ኩንታል በላይ ምርት እንደሚጠበቅ የኦሮሚያ ክልል 
ግብርና ቢሮ አስታወቀ። ከዚህም ውስጥ 106 ሚሊዮን 
ኩንታል በላይ የሚሆነው የስንዴ ምርት እንደሚሆን  
ተገልጿል።

በኦሮሚያ ግብርና ቢሮ ሰብል ምርት ልማት 
ዳይሬክተር አቶ ጠሃ ሁሴን ለኢትዮጵያ ፕሬስ ድርጅት 
እንደገለጹት፤ ክልሉ በ2016/2017 የተለያዩ ሰብሎችን 
በመዝራት በበልግ  28 ሚሊዮን ኩንታል፣ በመኸር 
337 ኩንታል በድምሩ ከ365 ሚሊዮን ኩንታል በላይ 
ምርት ለመሰብሰብ እየሠራ ነው። በሁለቱም ወቅቶች 
ከሚሰበሰበው ምርት 106 ሚሊዮን ኩንታል በላይ 
የሚሆነው  የስንዴ ምርት እንደሚሆንም ገልጸዋል።

እንደ እሳቸው ገለጻ፤ ክልሉ  በዘንድሮ በልግ ብቻ 1 
ነጥብ 2 ሚሊዮን ሄክታር መሬት በዘር ለመሸፈን አቅዶ 1 
ነጥብ 5 ሚሊዮን ሄክታር መሬት በዘር መሸፈን ችሏል። 
የበልግ ወቅት ዝናብ አጀማመር ጥሩ በመሆኑ ለእርሻ 
መሬት ዝግጅት ምቹ ሁኔታዎች ተፈጥረዋል። ከዚህ 
አንጻር የዘንድሮ አፈጻጻም ከባለፈው ተመሳሳይ ጊዜ 

በኦሮሚያ ክልል  2016/2017 ግብርና ከ365 ሚሊዮን  
ኩንታል በላይ ምርት ይጠበቃል

ክፍለዮሐንስ አንበርብር

 ጋምቤላ፡- በጋምቤላ ክልል ከ612 ኪሎ ሜትር በላይ 
ርዝመት ያላቸው ዘጠኝ የመንገድ ፕሮጀክቶች በሥራ ላይ 
መሆናቸውን የክልሉ ርዕሰ መስተዳድር አስታወቁ፡፡ 

በቴክኒክና ሙያ 
ትምህርትና ሥልጠና 
ሳምንት ችግር ፈቺ  

የክህሎትና ቴክኖሎጂ 
ሥራዎች ለዕይታ ይቀርባሉ

በጋምቤላ ክልል 
ከ612 ኪሎ ሜትር በላይ ርዝመት 

ያላቸው ዘጠኝ የመንገድ ፕሮጀክቶች 
በሥራ ላይ ናቸው

- መርሃግብሩ ዛሬ በኤግዚቢሽን 
ማዕከል ይከፈታል

 ዋና ኦዲተር መሠረት ዳምጤ

የማዳበሪያ አቅርቦት

-ክልሉ ለብሔራዊ ባንክ ገቢ የሚያደርገው 
የወርቅ መጠን ጨምሯል

አቶ ኡመድ ኡጁሉ 

ዜና

መስከረም ሰይፉ

  አዲስ አበባ፦ የኢትዮጵያ ፕሬስ ድርጅት ለሚዲያ 
ባለሙያዎች የሠጠው ሥልጠና  የቢዝነስ ዘጋቢዎች 
በሙያው  ተጨማሪ ግንዛቤን እንዲፈጥሩ የሚያስችላቸው 
መሆኑ ተገለጸ።

  የኢትዮጵያ ፕሬስ ድርጅት ከኢትዮጵያ ልማት ባንክ 
እና ኢት ስዊች ጋር በመተባበር የቢዝነስ እና ዲጂታል 
ፋይናንሺያል ዘገባ ላይ ያተኮረ የአቅም ግንባታ ሥልጠና 
በኤሌክትሮኒክስና በህትመት ዘርፍ ለተሠማሩ የሚዲያ  
ባለሙያዎች በትናንትናው እለት ሠጥቷል።

  በኢትዮጵያ ፕሬስ ድርጅት የዋና ሥራ አስፈጻሚ 
ጽ/ቤት ሃላፊ ኤፍሬም ተክሌ በዚሁ ወቅት  እንደገለጹት፤ 
የኢትዮጵያ ፕሬስ ድርጅት በተለያየ የሥልጠና መርሀ 
ግብር  የባለሙያዎችን አቅም እየገነባ ይገኛል።

  ድርጅቱ  ከ80 በላይ ዓመታት እለታዊ ዜናን እየዘገበ 
ያለፈ አንጋፋ የህትመት ሚዲያ ሲሆን በርካታ አንጋፋ 
ጋዜጠኞችንም ለዘርፉ ማበርከት መቻሉን ገልጸዋል፡፡

  በአሁኑ ወቅት ተቋሙ ለረዥም ዓመታት በዘርፉ 
ያካበተውን ልምድ መሠረት በማድረግ የተለያዩ 
ሥልጠናዎችን እየሰጠ የሚገኝ ሲሆን ከ2013 ዓ.ም ጀምሮ 
ከ100 በላይ ለሚሆኑ ተቋማትና ከሁለት ሺህ በላይ 
ባለሙያዎች  ሥልጠና መስጠቱንም አስታውቀዋል፡፡

  ተቋሙ ለቢዝነስ ዘጋቢዎች የሰጠው  ሥልጠናም 
የቢዝነስ ዘጋቢዎች በሙያው  ተጨማሪ ግንዛቤን 
እንዲፈጥሩ የሚያስችል መሆኑን አቶ ኤፍሬም ገልጸዋል።

  የኢት ስዊች ሥራ አስፈጻሚ አቶ ይለበስ አዲስ 
በበኩላቸው ኢት ስዊች ብሔራዊ የኤሌክትሮኒክስ ፈንድ 
ዝውውር ሥርዓትን የሚያንቀሳቅስ የፋይናንስ አገልግሎት 
ሰጪ ተቋም  መሆኑን ገልጸዋል።

  ተቋሙ ቀልጣፋና ደህንነቱ የተጠበቀ 
የኤሌክትሮኒክስ ግብይት እንዲኖር ፣ የክፍያ ሥርዓቶችን 

ሥልጠናው የቢዝነስ ዘጋቢዎች በሙያው  
ተጨማሪ ግንዛቤን እንዲፈጥሩ ያስችላል

አማን ረሺድ 

አዲስ አበባ፡- የኪነ-ጥበብና ሥነ-ጥበብ ፈጠራ 
ሥራን በመጠቀም የሕዝብ ለሕዝብ ትስስርን ማጎልበት 
ያስፈልጋል ሲሉ የባህልና ስፖርት ሚኒስትር አቶ ቀጀላ 
መርዳሳ ገለጹ፡፡ 

የባህልና ስፖርት ሚኒስቴር "የባህል ጥበባት 
ለማህበረሰብ ትስስርና ለሀገረ መንግሥት ግንባታ" 
በሚል መሪ ሃሳብ ሀገር አቀፍ የኪነጥበብና ሥነጥበብ 
ፈጠራ ውድድር ፌስቲቫል  አካሂዷል፡፡ 

የባህልና ስፖርት ሚኒስትር ቀጀላ መርዳሳ በወቅቱ 
እንደገለጹት፤ የጥበብ ሥራን በማበረታታት፣ ጥበብና 
ጥበበኞችን በማገናኘት የሕዝብ ለሕዝብ ትስስርን 
ማጎልበትና ሀገረ መንግሥትን መገንባት ያስፈልጋል።

ውድድሩ የማህበረሰብን ግንኙነትና ትስስር 
ከማጠናከር ባሻገር ፈጠራን ለማበረታታት፣ 
ተወዳዳሪዎች የበለጠ እንዲሠሩና አዳዲስ ከህሎቶችን 
እንዲያዳብሩ ዕድል እንደሚፈጥር ጠቁመዋል፡፡

   እንደ ሚኒስትሩ ገለጻ፤ የጥበብ ሥራዎች በዘርፈ 

ብዙ ጉዳዮች የተወጠረ አዕምሮን አለዝቦ ሥነልቦናዊ 
ህክምናን በመስጠት፣ ለጠነከረና ለጎለበተ ሀገራዊ 
ስሜት፣ ለሀገራዊ አንድነትና የወል ትርክትን ለማጽናት 
ከፍተኛ አስተዋጽኦ አላቸው፡፡

ኢትዮጵያ ዘመናትን የተሻገረ ብዝሃ ባህላዊ 
የኪነ-ጥበብና የሥነ-ጥበብ ባለቤት መሆኗን 
ገልጸው፤ በውድድሩ የጥበቡ መሠረት የሆነውን 
የጥበብ ማህበረሰብ ለማሳተፍና ተደራሽ ለማድረግ 
ተከታታይነት ያለው ሥራ በአሳታፊነት መሥራት 
እንደሚገባ አመላክተዋል።

በቀጣይ ሀገር አቀፍ የኪነ ጥበብና ሥነጥበብ 
ውድድሮችን በክልሎች፣ በዞኖች፣ በትምህርት ቤቶችና 
በክበባት አደረጃጀቶች እንደሚሠራ አመላክተዋል።

ጥበብን በሁሉም ዘንድ አልምቶ ሀገራዊ ጥቅሞችን 
ለማግኘት እንዲያስችል በሁሉም ክልሎችና ከተማ 
አስተዳደሮች በወጥነት እንደሚሠራ አቶ ቀጀላ 
ገልጸዋል።

በባህልና ስፖርት ሚኒስቴር የኪነጥበብ፣ 
ሥነጥበብና ፈጠራ ልማት ዘርፍ ሚኒስትር ዴኤታ 

ወይዘሮ ነፊሳ አልማኻዲ በበኩላቸው፤ ባህልን 
ከትውልድ ወደ ትውልድ በጥበብ ማስተላለፍ 
እንደሚገባ ገልጸው  ለዚህም ምቹ ሁኔታን መፍጠር 
ያስፈልጋል  ብለዋል።

ይህ የኪነ-ጥበብ ፈጠራ ወድድር እና ትዕይንት 
መድረክ በሀገር አቀፍ ደረጃ መዘጋጀቱ ዘርፉን 
ለማነቃቃት፣ ማህበራዊ፣ ኢኮኖሚያዊና ፖለቲካዊ 
ፋይዳውን አጉልቶ ለማውጣት እንደሚረዳ ወይዘሮ 
ነፊሳ ጠቁመዋል። 

ብዝሃ ባህሎችን በቱሪዝም ኢንዱስትሪ ውስጥ 
በስፋት እንዲንፀባረቁ በማድረግ የሀገር ገፅታን መገንባት 
የፌስቲቫሉ ዓላማ መሆኑን ገልጸዋል።

  በፌስቲቫሉ የሙዚቃ፣ የስዕልና የባህል አልባሳት 
ፋሽን ሾውና የዕደ ጥበብ ውጤቶች  ለእይታ የቀረቡ 
ሲሆን ለሶስት ቀናት እንደሚቆይ ተመላክቷል።

በፌስቲቫሉ የባህልና ስፖርት ሚኒስትር አቶ 
ቀጀላ መርዳሳን ጨምሮ  የክልል ባህልና ስፖርት ቢሮ 
ሃላፊዎች፣  አባት አርበኞች፣ የሃይማኖት አባቶች አባ 
ገዳዎችና ጥሪ የተደረገላቸው እንግዶች ተገኝተዋል።

የኪነ-ጥበብና ሥነ-ጥበብ ፈጠራን በመጠቀም የሕዝብ ለሕዝብ ትስስርን ማጎልበት ያስፈልጋል

ቀላል  በማድረግ የሀገሪቱን የፋይናንስ መሠረተ ልማት 
በማዘመን ረገድ ቁልፍ ሚና እየተጫወተ ይገኛል ብለዋል።

  አቶ ይለበስ አብዛኛው ህብረተሰብ የዲጂታል 
ፋይናንስ ላይ ያለው ግንዛቤ በቂ የሚባል አለመሆኑን 
የገለጹ ሲሆን ይህንን ችግር ለመፍታት የሚዲያዎች ድርሻ 
ትልቅ ነው ሲሉ ተናግረዋል፡፡

  ለዚህም የተሰጠው የቢዝነስ ሪፖርቲንግ ሥልጠና  

ዘርፉን በማስተዋወቅ ብሎም የሚዲያ ባለሙያዎች 
የዲጂታል ፋይናንሻል ዘርፍ ላይ ያላቸውን ግንዛቤ 
እንዲያሻሽሉ በማስቻል  የቢዝነስ ተቋማቱንም ይደግፋል 
ተብሎ እንደሚጠበቅ አንስተዋል። 

  ኢትስዊች በየጊዜው እድገትን  እያስመዘገበ ያለ 
ተቋም ነው ያሉ ሲሆን በአሁኑ ጊዜም  አጠቃላይ ካፒታሉ 
ሶስት ነጥብ አንድ ቢሊዮን ብር መድረሱን ገልጸዋል።

የቢዝነስ ዘጋቢዎች ሥልጠና ሲወስዱ                     

ሪ

 ታ
ደ

ለ

ሀገር አቀፍ የኪነጥበብና ሥነጥበብ ፈጠራ ውድድር ፌስቲቫል 

ሞገስ ጸጋዬ 

አዲስ አበባ፡- ኢትዮጵያ በዓለም አቀፍ ደረጃ 
ተወዳዳሪነቷን ለማሳደግ የጥራት መሠረተ ልማት ላይ 
በትኩረት እየሠራች እንደምትገኝ የንግድና ቀጣናዊ ትስስር 
ሚኒስትር አቶ ገብረመስቀል ጫላ አስታወቁ።

የኢትዮጵያ አክሬዲቴሽን አገልግሎት ዓለም አቀፍ 
የአክሬዲቴሽን ቀንን ለ14ኛ ጊዜ ያከበረ ሲሆን በዓለም አቀፍ 
ደረጃ ደግሞ ለ 17 ጊዜ ተከብሯል።

በፕሮግራሙ ላይ ንግግር ያደረጉት የንግድና ቀጣናዊ 
ትስስር ሚኒስትር አቶ ገብረመስቀል ጫላ እንደገለጹት፣ 
ኢትዮጵያን የጥራት አምባሳደር ለማድረግ እየተሠራ ነው። 
አክሬዲቴሽን በምርቶች ላይ እምነትን ለማጎልበትና ጥራትን 
በሁሉም ዘርፎች ለማረጋገጥ ይረዳል። 

ኢትዮጵያ በአፍሪካ ቀዳሚ ኢኮኖሚ ለመገንባት 
በልበሙሉነት እየተጓዘች ባለችበት ወቅት ጠንካራ 
የአክሬዲቴሽን መሠረተ ልማት አስፈላጊ ነው ብለዋል።

እንደ ሚኒስትሩ ገለጻ፤ ኢትዮጵያ በዓለም አቀፍ ደረጃ 
ተወዳዳሪነቷን ማረጋገጥ የምትችለውና የምታሸንፈው ጥራትን 
መሠረት ባደረገ መልክ መሥራት ስትችል ነው። ለዚህም 
የኢትዮጵያ መንግሥት ለጥራት መሠረተ ልማት ከፍተኛ 
ትኩረት በመስጠት በርካታ ሥራዎችን በመሥራት ላይ 
ይገኛል። 

ምርቶችና አገልግሎቶች ላይ መተማመን ለማሳደግ፣ 
ፈጠራንና ቀጣይነትን ያለው እድገት ለማረጋገጥ፣ የሕዝብ 
ደህንነትንና የአኗኗር ደረጃን ለማሻሻል የጥራትና አክሬዲቴሽን 
መሠረተ ልማት ግንባታዎች ወሳኝ ሚና ይኖራቸዋል ሲሉ 
አስገንዝበዋል። 

እንደ ሚኒስትሩ ማብራሪያ፤ በዓለም አቀፍ ገበያ 
ተወዳሪነትን ለማሳደግ በቅድሚያ የጥራት መሠረተ ልማትን 
የማጠናከር፣ ጥራት ያለው ምርት የመሸጥና የመግዛት አቅማችን 
ማሳደግ ላይ በትኩረት እየተሠራ ነው። መንግሥትም ለጥራት 
መሠረተ ልማት ግንባታ ከፍተኛ ትኩረት ሰጥቶ የምርቶችን 
ተፈላጊነት ለማሳደግ እየሠራ ነው።

የኢትዮጵያ መንግሥት ከአጋር አካላት ጋር በመተባበር 
ከአምሥት ቢሊዮን ብር በላይ በሆነ ወጪ የተስማሚነት 
ምዘና፣ ደረጃዎች ኢንስቲትዩት፣ የሥነልክና የኢትዮጵያ 
አክሬዲቴሽን አገልግሎት የቢሮና ዘመናዊ የላብራቶሪ ግንባታ 
ለአገልግሎት ዝግጁ በማድረግ ላይ ይገኛል ነው ያሉት። 

የመሠረተ ልማት መሟላት ጥራት ያላቸው ምርቶችን  
ለገበያ ለማቅረብና ኢትዮጵያን በዓለም አቀፍ ደረጃ 
ተወዳዳሪነቷን ለመጨመር  ይረዳል ያሉት ሚኒስትሩ፤ አሁን 
ያለው የጥራት ደረጃ ማደግ እንዳለበት  በመገንዘብ መንግሥት 
በትኩረት እየሠራ ይገኛል ብለዋል።

የኢትዮጵያ አክሬዲቴሽን አገልግሎት ዋና ዳይሬክተር አቶ 
ቦንሳ ባይሳ በበኩላቸው እንደገለጹት፣ አዳዲስ ቴክኖሎጂዎች 
ዓለማችንን በከፍተኛ ፍጥነት እየለወጡ ባሉበት ሂደት ውስጥ 
አክሬዲቴሽን መጪውን ጊዜ በመቅረጽ ረገድ ከፍተኛ ሚና 
አለው። 

አክሬዲቴሸን የህብረተሰብ ዋስትና ዋነኛ መሠረት ሆኖ 
ቆይቷል ያሉት ዋና ዳይሬክተሩ፤ አክሬዲቴሽን አገልግሎት 
ሰጪ ተቋማት ዓለም አቀፍ እውቅና እንዲያገኙ ይሠራል  ሲሉ 
ገልጸዋል።

ደህንነቱ የተረጋገጠ፣ ትክከለኛና ጥራት ያለው አገልግሎት 
ለመስጠት ወሳኝነት እንዳለው ጠቅሰው፤ ኢንዱስትሪዎች 
በአቅርቦት ሰንሰለት ውስጥ ዓለም አቀፍ መስፈርቶችን 
እንዲያሟሉ ከማድረጉም በላይ አዳዲስ ቴክኖሎጂዎችን 
እንዲያዳብሩ እየረዳ እንደሚገኝ ገልጸዋል።

በዓለም አቀፍ ደረጃ 
ተወዳዳሪነትን ለማሳደግ 

የጥራት መሠረተ ልማት ላይ 
በትኩረት እየተሠራ ነው

አቶ ገብረመስቀል ጫላ

ዜና

ገጽ 3

ሄለን ወንድምነው 

አዲስ አበባ፡- የቴክኒክና ሙያ ተቋማት ሠልጣኞች 
በዓለም አቀፍ ገበያ ተወዳዳሪ ሆነው የሚወጡበትን 
ስልት መከተል ይገባል ሲሉ የአዲስ አበባ ሥራና ክህሎት 
ቢሮ ኃላፊ አቶ ጥራቱ በየነ ገለጹ። 14ኛው ከተማ አቀፍ 
የቴክኒክና ሙያ ዐውደ-ርዕይ “ቴክኒክና ሙያ ለዘላቂ 
ልማት” በሚል መሪ ሃሳብ ከዛሬ ጀምሮ ይካሄዳል።

በምክትል ከንቲባ ማዕረግ የአዲስ አበባ ሥራና 
ክህሎት ቢሮ ኃላፊ አቶ ጥራቱ በየነ እንደገለጹት፤ 
የተጀመረውን የብልፅግና ጉዞ ለማሳካት ለሰው ሀብት 
ሥልጠና በተለይም ለቴክኒክና ሙያ ትምህርትና ሥልጠና 
ልዩ ትኩረት ተሰጥቶ ሊሠራ ይገባል።

እንደ አቶ ጥራቱ ገለጻ፣ የቴክኒክና ሙያ ተቋማት 
ሠልጣኞች በዓለም አቀፍ ደረጃ ተወዳዳሪ ሆነው 
የሚወጡበትን ስልት መከተል ይገባል። ለዚህ 
ስኬታማነትም አሠልጣኞች በመንግሥት ከሚደረግላቸው 
ድጋፍ ባሻገር በራሳቸው ጥረት አቅማቸውን ማሳደግ 
ይጠበቅባቸዋል። አመራሩም ግልፅና ፍትሐዊ አሠራር 
በመዘርጋት ሥራን በዕውቀት መምራትና ማስተባበር 
እንዳለበት አስታውቀዋል።

በሀገሪቱ ያለው የሥልጠና ጥራት ገበያው ከሚፈልገው 
አንፃር ክፍተት ያለበት መሆኑን ታሳቢ በማድረግ አዳዲስ 
አሠራሮችን በመዘርጋት የሥልጠናውን ጥራት ማሳደግ 
ይገባል ሲሉ ተናግረዋል።

የቴክኒክና ሙያ ኮሌጆች ኢንተርፕርነሮችና 
ቴክኖሎጂስቶችን ማፍራት እንዳለባቸው ገልጸው፤ 
የሚፈጠሩ ቴክኖሎጂዎችም የኅብረተሰቡን ችግር 

“የቴክኒክና ሙያ ሠልጣኞች በዓለም አቀፍ ገበያ 
ተወዳዳሪ የሚሆኑበትን ስልት መከተል ይገባል”

የሚፈቱና ተጠቃሚ ያሚያደርጉ መሆናቸውን ማረጋገጥ 
ይገባል ብለዋል።

የቴክኒክና ሙያ ኮሌጆች የኅብረተሰቡን ችግር 
የሚፈቱ ቴክኖሎጂዎችን በማፍለቅ፣ ማኅበራዊ እና 
ኢኮኖሚያዊ ኃላፊነቶችን በአግባቡ መወጣት ከቻሉ 
ኅብረተሰቡ ከራሱ ልምድና ተሞክሮ በመነሳት የቴክኒክና 
ሙያ ኮሌጆች በእርግጥም ከድህነት መውጫ ዋና 
መንገድ ነው ብሎ እንዲያምን ማድረግ እንደሚቻል 
አስረድተዋል።

ኮሌጆች ማኅበረሰቡ በተለይም ወጣቶችና ሴቶች 
ለሥራ የሚሆን ክህሎት የሚይዙባቸው እና አዲስ እሳቤ 
እንዲያዳብሩ የምናበቃባቸውና ለዚህም በተግባር ሠርተን 

መስከረም ሰይፉ 

አዲስ አበባ፦ የአረንጓዴ ዐሻራ ንቅናቄ አለምን 
እየፈተነ ያለውን የአየር ንብረት ለውጥ ለመቋቋም 
አበርክቶው ትልቅ መሆኑ የፕላንና ልማት ሚኒስቴር 
ገለጸ።

በመንግሥትና በዩኒቨርሲቲዎች  መካከል ትብብር 
ለመዘርጋት ያለመ "የአየር ንብረት ለውጥ ጉዳዮች ላይ 
የዩኒቨርሲቲዎች የላቀ ሚና" በሚል ርእስ   የተዘጋጀ 
አውደ ጥናት ከትናንት በስቲያ ተካሂዷል።

የፕላንና ልማት ሚኒስቴር ሚኒስትር ዴኤታ 
ስዩም መኮንን በሀያት ሪጀንሲ ሆቴል በተካሄደው 
መድረክ ላይ እንደገለጹት፤ ኢትዮጵያን እየፈተኑ ካሉ 
ችግሮች  መሀከል የአየር ንብረት ለውጥ ከቀዳሚዎቹ 
ተርታ የሚሰለፍ ነው።  

ይህንን ከግምት በማስገባት መንግሥት  ለአየር 
ንብረት ለውጥ ምላሽ የሆኑ የተለያዩ ፖሊሲዎችንና 
ስትራቴጅዎችን  ቀርጾ ተግባራዊ በማድረግ ላይ 
ይገኛል ብለዋል።

መንግሥት ትኩረት ካደረገባቸው ሥራዎች 
መካከል የአረንጓዴ ዐሻራ መርሃ ግብር አንዱ 
መሆኑን ጠቅሰው፤ በዚህም ውጤታማ ሥራዎች 
መሠራታቸውን ገልጸዋል።

ላለፉት ዓመታት በመርሃ ግብሩ በተተከሉ ከ30 
ቢሊዮን በላይ ችግኞች አማካኝነት የተጎዱ አካባቢዎች 
መልሰው እንዲያገግሙ ማድረግ መቻሉንና የአረንጓዴ 
ዐሻራ ንቅናቄ  የአየር ንብረት ለውጥ ለመቋቋም 
አበርክቶው ትልቅ መሆኑ ገልጸዋል።

በተጨማሪም  የሌማት ትሩፋት፣ የበጋ እርሻ 
ሥራዎች፣ የኤሌክትሪክ ትራንስፖርት ማስፋፊያዎች፣ 
የተቀናጀ የተፈጥሮ ሀብት ጥበቃና የታዳሽ ኢነርጂ 
ማስፋፊያ ሥራዎች የአየር ንብረት ለውጥ ለመቋቋም 
የራሳቸውን አበርክቶ እያደረጉ መሆኑን ጠቁመዋል። 

ሚኒስትር ዴኤታው፤ በአየር ንብረት ለውጥና 
ተያያዥ ችግሮች የዩኒቨርሲቲዎች ሚና  ትልቅ 
ቢሆንም በሚጠበቀው ልክ እየሠሩ አለመሆኑን 
ገልጸዋል። 

ዩኒቨርሲቲዎች በትምህርትና ሥልጠና፣  አቅም 
በማጎልበት፣  በጥናትና ምርምር ሥራዎች፣ የአየር 
ንብረት ለውጥ  ጫናን መቋቋም  የሚያስችሉ 
የፈጠራና ቴክኖሎጂ ውጤቶች  በማበርከት 
ሚናቸውን  መወጣት እንደሚኖርባቸው አሳስበዋል። 

ዩኒቨርሲቲዎች   የሚገኙባቸው ከተሞችና 
ክልሎችን ከአየር ንብረት ለውጥ የሚታደጉ 
ሥርዓቶችና ሥልቶችን በጥናት በመለየት 
እንዲተገበሩ መሥራት ይኖርባቸዋል ያሉት ሚኒስቴር 
ዴኤታው፤ በተለይም የዩኒቨርሲቲ ምሁራን የአካዳሚ 
ሥራዎቻቸውን ከዩኒቨርሲቲ ማኅበረሰብ ባለፈ 
ለፖሊሲ ግብዓትነት እንዲውልና ተግባራዊ እንዲሆኑ  
የሚያስችሉ ሥርዓቶች ይበልጥ  ሊያጎለብቱ ይገባል 
ብለዋል። 

ለዚህም ሚኒስቴር መሥሪያ ቤቱ  ከትምህርት 
ተቋማት ጋር  የትብብር ማዕቀፎችን በማዘጋጀት፣ 
ጠንከር ያሉ የፕሮጀክት ፕሮፖዛሎችን እንዲቀረጹና 
የሚደረጉ ጥናቶች ሥራ ላይ እንዲውሉ  እንደሚሠራ 
ገልጸዋል። 

አረንጓዴ ዐሻራ የአየር 
ንብረት ለውጥን ለመቋቋም 

ትልቅ መፍትሄ ነው

- አቶ ጥራቱ በየነ 
  የአዲስ አበባ ሥራና ክህሎት ቢሮ ኃላፊ

የምናሳይባቸው ተቋማት እንዲሆኑ ይጠበቃል ብለዋል።
ከተማ አስተዳደሩ የቴክኒክና ሙያ ማሠልጠኛ 

ተቋማትን በመሠረተ-ልማት፣ በማሽነሪና በሰው ኃይል 
የማጠናከር ሥራ መሥራቱን አስታውሰው፤ ዘርፉን 
ለማሳደግ በተሠሩት ሥራዎች በከተማ አስተዳደሩ ስር 
በሚገኙ የቴክኒክና ሙያ ኮሌጆች ብቻ በዓመት  በመቶ 
ሺህ ለሚቆጠሩ ዜጎች የአጫጭር ሥልጠናዎችን 35 ሺህ 
ለሚሆኑ ዜጎች ደግሞ መደበኛ የሙያ ሥልጠና የመስጠት 
አቅም መፍጠር መቻሉን አስታውቀዋል።

የመደበኛ ቴክኒክና ሙያ ሥልጠና መርሐግብር 30 
በመቶውን በማሠልጠኛ ኮሌጆች 70 በመቶውን ደግሞ 
ከኢንዱስትሪዎች ጋር በትብብር ሥልጠና እንዲወስዱ 
የሚጠይቅ ነው። በመሆኑም የድርጅት ባለቤቶች 
ሠልጣኞችን ከመቀበል ጀምሮ መሣሪያዎችን እንዲጠቀሙ 
በመፍቀድ፣ በመደገፍ እና በማበረታታት የበኩላችሁን 
ሚና ልትወጡ ይገባል ብለዋል።

በቴክኒክና ሙያ ሥልጠና ጋር ተያይዞ ለረጅም 
ዓመታት ተንሰራፍተው የቆዩ የአመለካከት እና ሌሎች 
ችግሮች እንዲቀረፉ የመደበኛ ትምህርት ሴክተሩ 
አመራሮች እና ባለሙያዎች፣ መምህራንን፣ የተማሪ 
ወላጆችን፣ ባለሀብቶችን እና አጠቃላይ ማኅበረሰቡን 
ቀጥተኛ ተሳትፎ እንዲያደርጉ ጠይቀዋል።

ዘንድሮን ጨምሮ በየዓመቱ እየተከበሩ የመጡት 
የቴክኒክና ሙያ ሳምንት ዓውደ-ርዕዮች ዋና ዓላማቸው 
ኅብረተሰቡ በዘርፉ ላይ ይዞት የመጣውን የተሳሳተ 
አመለካከት በማስተው ዘርፉ ለሀገራችን ዕድገትና 
ብልፅግና ወሳኝ ሚና እንዲጫወት ለማስቻል ነው ሲሉ 
ተናግረዋል።

አቶ ስዩም መኮንን

ፋንታነሽ ክንዴ

አዲስ አበባ፡-  ኢትዮጵያና ቻይና ለበርካታ ዓመታት 
የዘለቀውን ንግድና ኢንቨስትመንት ግንኙነታቸውን 
አጠናክረው ለመቀጠል እንደሚሠሩ ገልጸዋል። የኢትዮጵያና 
የቻይና የንግድና ኢንቨስትመንት ትውውቅ መድረክ በአዲስ 
አበባ ተካሂዷል።

በውጭ ጉዳይ ሚኒስቴር የመካከለኛው ምስራቅ፣ ኤዥያና 
ፓስፊክ ጉዳዮች ዳይሬክተር ጄኔራል አምባሳደር ገበየሁ 
ጋንጋ (ዶ/ር) መድረኩ ላይ ባደረጉት ንግግር እንደገለጹት፤ 
ኢትዮጵያ ቻይና ለረጅም ዓመታት ዲፕሎማሲያዊ ግንኑነትና 
ስትራቴጂካዊ አጋርነት አላቸው።

ይህ መድረክም ሁለቱ ሀገራት ያላቸውን ኢኮኖሚያዊ 
ግንኑነት ለማጠናከርና ያሉ ንግድና ኢንቨስትመንት እድሎችን 
አሟጦ ለመጠቀም  ትልቅ ሚና ይጫወታል።

ባለፉት ዓመታት በተለያዩ መስኮች የሁለቱን ሀገራት 
ግንኙነት ለማጠናከርና በትብበብር ለመሥራት የሚያስችሉ 
ስምምነቶች መደረጋቸውን አስታውሰው፤ አሁንም በርካታ 
የቻይና ኢንተርፕራይዞች በኢትዮጵያ ለመሥራት ፍላጎት 
እያሳዩ ነው። 

ይህም ግብርና፣ ህክምና፣ ኮንስትራክሽንና የግንባታ 
እቃዎች እንዲሁም ከፍተኛ ቴክኖሎጂ ኢንዱስትሪዎችን 
የሚያጠቃልል ነው።

ኢትዮጵያ በአፍሪካ ዋነኛ ኢኮኖሚ ባለቤት መሆን 
የሚያስችል አቅም እንዳላት እናምናለን ያሉት ጄኔራል 
ዳይሬክተሩ፤ ቻይናውያን ባለሀብቶችም ሀገራችን ወደ 
ብልጽግና የምታደርገው ጉዞ አካል እንድትሆኑ እጋብዛለሁ 
ብለዋል።

በሀገሪቱ ለንግድና ኢንቨስትመንት ምቹ ሁኔታ መኖሩን 
ጠቅሰው፤ የቤጂንግ ኩባንያዎች በኢትዮጵያ ኢንቨስት 
በማድረግ በቀጣናው ያለውን ትልቅ የገበያ እድል እንዲጠቀሙ 
ጥሪ አቅርበዋል።

መንግሥትም በኢትዮጵያ መዋዕለ ንዋያቸውን ለሚያፈሱ 
ባለሀብቶች አስፈላጊውን ድጋፍ እንደሚያደርግም ጨምረው 
ገልጸዋል።

በኢትዮጵያ የቻይና ኤምባሲ የኢኮኖሚና ንግድ ጉዳዮች 

ኢትዮጵያና ቻይና በንግድና ኢንቨስትመንት ያላቸውን 
ግንኙነት አጠናክረው እንደሚቀጥሉ ገለጹ

አማካሪ ሚኒስትር  ያንግ ይሀንግ በበኩላቸው፤ ቻይና ኢትዮጵያ 
ዘመናትን የተሻገረ ጠንካራ ግንኙነት  አላቸው ብለዋል።

ቻይና በኢትዮጵያ ዋንኛዋ የውጭ ቀጥታ ኢንቨስትመንት 
ምንጭ መሆኗን ጠቅሰው፤ በተያዘው ዓመት የመጀመሪያ 
አምስት ወራት የፓይና ኢንተርፕራይዞች በ200 ሚሊዮን ዶላር 
አንድ መቶ ፕሮጀክቶች ላይ ኢንቨስት አድርገዋል፤ በዚህም ለ19 
ሺህ ኢትዮጵያውያን የሥራ እድል ፈጥረዋል ብለዋል።

በቀጣይነትም በመሠረተ ልማት፣ ባዮ ቴክኖሎጂና 
በሌሎችም መስኮች የሁለቱን ሀገራት ግንኙነት ሊያጠናክሩ 
የሚችሉ ሥራዎች እንደሚሠሩ ገልጸው፤ መድረኩ ይህንን 
ግንኙነት ለማጠናከር ትልቅ አስተዋጽኦ ይኖረዋል ሲሉም 
ተናግረዋል።

ኤምባሲውም የሁለቱ ሀገራት ግንኙነት እንዲጠናከርና 
ተጠቃሚነታቸው ከፍ እንዲል ትኩረት ሰጥቶ ይሠራል 
ብለዋል።  

የኢትዮጵያ ንግድና ዘርፍ ማኅበራት ምክር ቤት 
ፕሬዚዳንት ኢንጅነር መላኩ እዘዘው፤ ኢትዮጵያ በምሥራቅ 
አፍሪካ ስትራቴጂክ ቦታ ላይ የምትገኝና የአህጉሩ መግቢያ 
በር መሆኗን ጠቅሰው፤ የኢትዮጵያ መንግሥት ለውጭ ቀጥታ 
ኢንቨስትመንት ምቹ ሁኔታዎችን ለመፍጠር በቁርጠኝነት 
እየሠራች መሆኑን አብራርተዋል። በዚህም የመሬትና 

የፋይናንስ፣ መሠረተ ልማት እና ሌሎችንም አስፈላጊ ነገሮች 
እንዲሟሉ አድርጓል ብለዋል።

ኢትዮጵያ ከምትገኝበት ስትራቴጂክ ቦታና በሌሎችም 
ምቹ ሁኔታዎች ለቢዝነስና ኢንቨስትመንት ትልቅ መዳረሻ 
አድርጓታል ያሉት ፕሬዚዳንቱ፤ የቻይና ኩባንያዎች በኢትዮጵያ 
ውስጥ እየተሳተፉ ካሉ የውጭ ኢንቨስተሮች ከቀዳሚዎቹ 
ተርታ የሚሰለፉ መሆናቸውን ተናግረዋል።

ይሁን እንጂ አሁንም ሀገሪቱ ያላት አቅም በአግባቡ ጥቅም 
ላይ ስላልዋለ በኢትዮጵያ ኢንቨስት እንዲያደርጉ ጠይቀዋል።

የተካሄደው ምክክርና የተፈረመው ስምምነት ሁለቱን 
ሀገራት ተጠቃሚ የሚያደርግ መሆኑን አመላክተው፤ የኢትዮጵያ 
ንግድና ዘርፍ ማህበራት ምክር ቤት የሁለቱን ሀገራት የንግድና 
ኢንቨስትመንት ሥራዎች ለማጠናከር በቁርጠኝነት እንደሚሠራ 
ቃል ገብተዋል።

ከኮንፈረንሱ ጎን ለጎን የኢትዮጵያ ንግድና ዘርፍ ማህበራት 
ምክር ቤት ከቻይና ዓለም አቀፍ ንግድ ፕሮሞሽን ምክር ቤት 
ቤጂንግ ቅርንጫፍ  ጋር፣ የአዲስ አበባ ንግድና ዘርፍ ማህበራት 
ምክር ቤት ከቤጂንግ ዓለም አቀፍ ንግድ ምክር ቤት ጋር 
ያደረጉትን  ጨምሮ ሌሎችም የኢትዮጵያና የቻይና ተቋማትና 
ማህበራት በጋራ ለመሥራት የሚያስችላቸውን ስምምነት 
ተፈራርመዋል።



አዲስ ዘመን   ቅዳሜ ሰኔ 15 ቀን 2016 ዓ.ም

ማቅረብ ነው ያሉት ሃላፊዋ፤ በ2013 ዓ.ም ለመጀመሪያ ጊዜ 
በገንዘብ ሚኒስቴር አማካይነት ለ 38 ተቋማት አስተዳደራዊ 
ርምጃ መሰጠቱን አስታውሰዋል። 

በ2014 ዓ.ም 19 ተቀባይነት የሌለው ሪፖርት 
ከቀረበባቸውና ለሶስት ዓመታት ተከታታይ ሪፖርት 
የቀረበባቸው ሃላፊዎች ከሃላፊነታቸው ተነስተዋል። ለሰባቱ 
ደግሞ ማስጠንቀቂያ ተሰጥቷል፤ ሆኖም እነዚህ መልካም 
ጅማሮዎች ቢሆኑም በቂ ናቸው ማለት አይቻልም ብለዋል።  

  የአደጋ ስጋት ኮሚሽን ሃላፊ ተጠያቂ የሆኑት የኦዲት 
ግኝት ሪፖርት መሠረት ተደርጎ ነው ያሉት ወይዘሮ መሠረት፤ 
ከሃላፊነታቸው የወረዱ ግለሰቦች ዝም አይባሉም፣ ከፍትህ 
ሚኒስቴር ጋር በመተባበር ተጠያቂነትን ለማስፈን የሚሠራ 
ጅምር ሥራ ተጠናክሮ መቀጠል አለበት። ሚዲያውም 
ሃላፊነቱን መወጣት አለበት ሲሉም አሳስበዋል።  

ዋና ኦዲተር በአሠራር ምንም አይነት ጣልቃ ገብነትም 

ተጽእኖ የለበትም ያሉት ወይዘሮ መሠረት፤   ነጻና ገለልተኛ  
ሆኖ የቀጠለ ነው።  ነገር ግን አንዳንድ ተቋማት ጋር ስንሄድ 
ኦዲተሮችን በመደለል የሚፈጠር ችግር አጋጥሟል ብለዋል። 

በ2015 ዓ.ም ስንሠራ አንድ ተቋም የደረሰንን መረጃ 
መሠረት አድርገን፣ አረጋግጠንና ኦዲቱን ሰርዘን፣ ቡድኑ 
ተቀይሮ ተሠርቷል። በአመራሩ ተጠያቂነት እንዲሰፍን 
ተደርጓል ብለዋል።     

ወጣ ገባነት ስለሚታይ ሞዴል ተቋማትን ለመለየት 
እንቸገራለን፤ ለሶስት ተከታታይ ዓመታት የተሻለ አፈጻጸም 
ያላቸው፤ የፌዴራል ሰነዶች ምዝገባ ማረጋገጫ አገልግሎት፣ 
የፋይናንስና ደህንነት አገልግሎት፣ የደም ቲሹ ባንክና የኢትዮጵያ 
ቴክኖሎጂ ባለሥልጣን ተሸልመዋል ሲሉም ገልጸዋል።         

መንግሥት ለትምህርት ልኳቸው በዶላር እየከፈለ 
ለአንዳንዶቹ ደግሞ ስፖንሰር ተደርገው የሚማሩ መኖራቸውን 
የጠቆሙት ወ/ሮ መሠረት መንግሥት ለእነዚህ ሰዎች 14 ነጥብ 

ሁለት ሚሊዮን ብር ወጪ ተደርጎባቸው የእድሉ ተጠቃሚ 
ቢሆኑም ተመልሰው አገልግሎት እየሰጡ አለመሆኑን በኦዲቱ 
መመልከታቸውን ተናግረዋል። 

ያልጸደቀ መመሪያ እና የማስከፈያ ዋጋ ሳይኖር 187 ነጥብ 
አንድ ሚሊዮን የተሰበሰበ ገቢ መኖሩን ተናግረዋል። ከፍተኛ 
ገንዘብ ተሰብስቦም፤ መሰብሰብ ሲገባውም ያልተሰበሰበም 
ገንዘብ ሊኖር ይችላል ሲሉም ጠቁመዋል። ከገቢ ሂሳብ 67 
በመቶ ያልተሰበሰበ ውዝፍ ሂሳብ ከፍተኛ ድርሻ መያዙንም 
አስታውሰዋል። 

  የገቢ ሂሳብ ማጠቃለያ 2008 ዓ.ም አምስት ነጥብ 
ሶስት ቢሊዮን የነበረው በ2015 ዓ.ም በድምሩ 19 ነጥብ ሰባት 
ቢሊዮን ብር መሰብሰብ ሲገባው ያልተሰበሰበ ሂሳብ መሆኑንም 
ነው የተናገሩት።  ይህ ተሰብስቦ ቢሆን ኖሮ የበጀት ጉድለቱንም 
ሊሸፍን ይችል እንደነበር ገልጸዋል። 

  የተሟላ የወጪ ማስረጃ ሳይቀርብ በወጪ ተመዝግቦ 

የተገኘ 2014 ዓ.ም 307 ሚሊዮን ብር ሕግ ጥሰት የነበረ ሲሆን 
በዚህ ዓመት 43 ነጥብ አምስት ሚሊዮን እንደሆነና ጥሩ 
መሻሻል የታየበት መሆኑን ተናግረዋል።  

ደንብና መመሪያን ሳይከተሉ ያለአግባብ የተከፈለ 
ባለፈው ዓመት 134 ነጥብ ሁለት ሚሊዮን ብር ሲሆን በ2015 
ዓ.ም ግን በጣም ቀንሶ 16 ነጥብ አራት ሚሊዮን ሆኖ ለውጥ 
ታይቶበታልም ብለዋል።  

በብልጫ ወይም አለአግባብ የተከፈሉ ወጪዎች አምና 
23 ነጥብ ሁለት ሚሊዮን ብር የነበረው ዘንድሮ ጨምሮ 
62 ሚሊዮን ብር በመሆን በእጥፍ የጨመረ መሆኑን፣ 
ተመላሽ እንዲደረግ አስተያየት መሰጠቱንና በቀጣይ ክትትል 
እንደሚደረግም አመልክተዋል።      

የግዢ ድንብና መመሪያን ሳይከተሉ የተፈጸሙ ግዢዎች 
2014 ዓ.ም 593 ሚሊዮን ገደማ የነበረው ዘንድሮ ሁለት ነጥብ 
አምስት ቢሊዮን ብር ወጪ መሆኑንም ነው የገለጹት። 

በጋምቤላ ክልል...
ከ1ናው  ገጽ  የዞረ
ክልሉ ለብሄራዊ ባንክ የሚያቀርበው የወርቅ መጠን እየጨመረ 
መሆኑንም ርእሰ መስተዳድሩ አስታውቀዋል።

ሀገራዊ ለውጡን ተከትሎ በክልሉ የተገኙ ለውጦችን 
አስመልክቶ የክልሉ ርዕሰ መስተዳድር አቶ ኡመድ ኡጁሉ 
እንደተናገሩት፤ ሀገራዊ ለውጡን ተከትሎ በኢኮኖሚና 
መሠረተ ልማት፣ በማህበራዊ ዘርፎች አበረታች ውጤቶች 
እየተመዘገቡ መሆኑን አስረድተዋል። በተለይም ደግሞ 
በዐቢይ የኢኮኖሚ ምሰሶዎች ላይ የተሰጠው ትኩረት ፍሬያማ 
እንደነበር ጠቁመዋል።

ባለፉት ስድስት ዓመታት በክልሉ ከፍተኛ የሆነ የመሠረተ 
ልማት ሥራዎች መከናወናቸውንና የሕብረተሰቡ የመልማት 
ጥያቄዎች ምላሽ እያገኙ መሆኑን ጠቁመው፤ በአሁኑ ሰዓት 
በፌዴራል መንግሥት የተጀመሩ 612 ነጥብ 24 ኪሎ ሜትር 
ርዝመት ያላቸው ዘጠኝ የመንገድ ፕሮጀክቶች በሥራ ላይ 
መሆናቸውን አብራርተዋል። በተጨማሪም የጤና ተቋማት፣ 
የንጹህ መጠጥ ውሃ አቅርቦት፣ የትምህርት ተቋማትና ሌሎች 
የህብረተሰቡ አንገብጋቢ ጥያቄዎች ምላሽ እያገኙ መሆኑንም 
አስገንዝበዋል።

ማዕድን ዋነኛው የክልሉ ሀብት ብሎም የኢትዮጵያ  
የዕድገት ተኮር ዘርፍ ተብለው ከተለዩት አንዱ ነው ያሉት ርዕሰ 
መስተዳድሩ፤ ለብሄራዊ ባንክ ገቢ የተደረገ የወርቅ መጠን 
በየጊዜው እየጨመረ ነው። ለአብነትም 2011 በጀት ዓመት 122 
ነጥብ24 ኪሎ ግራም፣ በ2012 ዓ.ም 264 ነጥብ24 እንዲሁም 
በ2013 ዓ.ም 1212 ነጥብ 24 ኪሎ ግራም ወርቅ ገቢ ሆኗል። 
በ2014 ዓ.ም ደግሞ 1206 ነጥብ51፣ በ2015 ዓ.ም 236 ኪሎ 
ግራም ወርቅ ገቢ የተደረገ ሲሆን በ2016 ዘጠኝ ወራት ብቻ 
225 ኪሎ ግራም ወርቅ ገቢ ተደርጓል። ይህንኑ የሚመረተውን 
የወርቅ ምርት በየወቅቱ ለብሔራዊ ባንክ ገቢ በማድረግ ክልሉ 
ለሀገር ልማት የበኩሉን ድርሻ እያበረከተ ይገኛል ብለዋል።

በአረንጓዴ ዐሻራ አያሌ ተግባራት እየተከናወኑ 
መቆታቸውን የገለፁት አቶ ኡመድ፤ በ2016 እና 2017 በጀት 
ዓመት የተፋሰስ ልማትና አረንጓዴ ዐሻራ ቅድመ ዝግጅትም 
የተለያዩ ዝርያ ያላቸው 10 ነጥብ 2 ሚሊዮን ችግኞችን 
አፍልተን በማዘጋጀት ላይ እንገኛለን ብለዋል። ችግኝ 
ጣቢያዎችን በማዘመንና በቴክኖሎጂ እንዲደገፉ በማድረግ 
በኩልም ወደ ሥራ ከገቡ 60 የችግኝ ጣቢያዎች ውስጥ 46ቱ 
እና ከተከላ ቦታዎች ደግሞ 27ቱ ‹‹Geo-reference›› መረጃ 
የተወሰደባቸው መሆኑን አመልክተዋል።  

እነዚህ ሥራዎች እየተሠሩ ቢሆንም ፈተናዎችም ነበሩ 
ያሉት ርዕሰ መስተዳድር ኡመድ፤ ክልሉ ከለውጡ ጊዜ ጀምሮ 
ሠላምና መረጋጋት ያለበት ክልል የነበረ ቢሆንም ከ2014 
ዓ.ም. ጀምሮ ግን የፀጥታ ችግር በጣም ፈታኝ የሆነበትና 
የክልሉን የልማት መሻት በሚፈለገው ፍጥነት እንዳይጓዝ 
አድርጓል። ሆኖም አልፎ አልፎ በክልሉ የሚከሰቱ የሰላምና 
ፀጥታ ችግሮችን ለመፍታት እና ክልሉን ወደ ልማት ለመመለስ 
በመንግሥት በኩል በርካታ አበረታች ሥራዎች ተከናውነዋል 
ብለዋል።

ሸኔና የጋምቤላ ነፃነት ግንባር በጋምቤላ ከተማ በፈፀሙት 
ጥቃት በንጹሃን ዜጎች ላይ የደረሰውን ጉዳት በመከላከልና 
መልሶ በማጥቃት የደረሰውን ጉዳት መቀልበስ መቻሉ፤ 
በተለያዩ ጊዜያት ብሄርን ዋሻ ባደረገው በአኙዋክ እና 
በኑዌር ብሄረሰቦች መካከል የሚፈጠሩ የእርስ በርስ ግጭት 
ለመቀልበስና አንፃራዊ ሠላም ለማስፈን እንዲቻል ከሠላም 
ሚኒስቴርና ከክልልና ከፌዴራል ፀጥታ አካሎች ጋር በተሠራው 
ቅንጅታዊ ሥራ አዎንታዊ ውጤት እየታየ  መሆኑንም 
አብራርተዋል። በቀጣይም ለችግሮች መፍትሄ በማበጀት 
የክልሉ ልማት ላይ ትኩረት እንደሚደረግም አረጋግጠዋል።

መረጃዎች እንደሚጠቁሙት፤ ጋምቤላ 1899 ዓ.ም 
የተቆረቆረች ከተማ እንደሆነች የታሪክ ድርሳናት ይጠቅሳሉ። 
በአሁናዊ አወቃቀሯ ደግሞ የአኙዋሃ፣ የኑዌር እና የማጃንግ 
የብሔረሰብ ዞን አስተዳደር፣ የጋምቤላ ከተማ አስተዳደር፣ 
የኢታንግ ልዩ ወረዳ እና ሌሎች አሥራ ሁለት ወረዳዎች  
የተዋቀረ ክልል ነው።  

ከ1ናው  ገጽ  የዞረ

ዜና

ገጽ 4

ሔርሞን ፍቃዱ 

አዲስ አበባ፡- ሴት ተማሪዎች ትምህርታቸውን 
በአግባቡ እንዳይከታተሉ ውጤታቸው ላይ አሉታዊ 
ተፅእኖ ከሚያሳድር አንዱ የወር አበባ ንፅህና መጠበቂያ 
አለማግኘት ነው ሲሉ በትምህርት ሚኒስቴር የሴቶች 
እና ህፃናት አካቶ ባለሙያ   ወይዘሮ አለምፀሐይ እንየው  
ተናገሩ፡፡

ባለሙያዋ  ዓለም አቀፍ የወር አበባ ቀን በተስፋ 
ብርሃን ትምህርት ቤት በተከበረበት ወቅት ለኢትዮጵያ 
ፕሬስ ድርጅት እንዳሉት፤ የትምህርት ሚኒስቴር እና 
ሌሎች ተቋማት ሴት ተማሪዎች ለብቻቸው  የመፀዳጃ 
ቤት፣ የንፅህና መጠበቂያ ሞዴስ እና በቂ ውሃ  እንዲሁም 
የሚያርፉበት ቦታ እንዲያገኙ  እየተሠራ ነው፡፡

  በተለይ ከትልልቅ ከተሞች  ውጭ የሚማሩ ሴት 

ተማሪዎች ምንም ዓይነት የንፅህና መጠበቂያ ሞዴስ 
ባለማግኘታቸው ምክንያት ከትምህርት  ይቀራሉ ያሉ 
ሲሆን፤ ይህ ሲደጋገም በዓመቱ መጨረሻ በውጤታቸው 
ላይ አሉታዊ ተፅእኖ ይፈጥራል፤  ብሎም  እስከ መጨረሻ 
ለማቋረጥ የሚገደዱ በርካታ  ናቸው ብለዋል፡፡

ችግሮችን ለመቅረፍ  በሴቶች ትምህርት ላይ  ትኩረት 
አድርገው  ከሚሠሩ ባለ ድርሻ አካላት እና፤ ከግብረ ሰናይ 
ድርጅቶች  ጋር በመሆን የተሠሩ ሥራዎች በተወሰነ መልኩ 
ጥሩ ውጤቶች እያሳዩ  መሆኑን ገልፀው፤ ከሶስት ዓመት 
በፊት የነበረው የሴቶች ትምህርት ማቋረጥ ቁጥር ከጊዜ 
ወደ ጊዜ መሻሻል ቢያሳይም ችግሩ ሙሉ በሙሉ መቀረፍ 
አለበት ብለዋል፡፡

በኤ.ኤች.ኤፍ  ፋውንዴሽን ካንትሪ ዳይሬክተር  
የሆኑት ዶክተር  መንግሥቱ ገብረሚኪኤል በበኩላቸው፤ 
ድርጅታቸው  ዓለም ዓቀፍ ግብረ ሰናይ ድርጅት መሆኑን 

ጠቅሰው፤ በአራቱም  ክልሎች በአዲስ አበባ፣ ኦሮሚያ፣ 
አማራ እና ሲዳማ  የወር አበባ ንፅህና መጠበቅያ በነፃ 
እንደሚሰጥ ገልፀዋል፡፡

በተጨማሪም ተማሪዎች የሥነ ተዋልዶ ዕውቀታቸው 
እንዲዳብር እና ውይይት እንዲያደርጉ ከማድረግ ባለፈ፤ 
የመግዛት አቅም ለሌላቸው የረጅም ጊዜ አገልግሎት 
የሚሰጡ የወር አበባ ንፅህና መጠበቂያ በተከታታይ 
ሳይቋረጥ እንደሚሰጥ ገልፀው፤ ማየት ለተሳናቸው ሴት 
ተማሪዎች በቂ የንፅህና መጠበቂያ ሞዴስ መሰጠቱን 
ተናግረዋል፡፡ 

የወር አበባ ንፅህና መጠበቂያ ዋጋ ቀላል ባለመሆኑ  
በተለይ ዝቅተኛ ኑሮ ደረጃ ላይ የሚገኙ ተማሪዎች ከባድ 
ስለሚሆን ሴት ተማሪዎች ሳይቸገሩ ትምህርታቸውን 
እንዲማሩ አስተዋፅኦ ማድረግ የባለ ድርሻ አካላት ግዴታ 
መሆኑን ተናግረዋል፡፡

ማርቆስ በላይ 

አዲስ አበባ፡- በቴክኒክና ሙያ ትምህርትና ሥልጠና 
ሳምንት ችግር ፈቺ የክህሎትና የቴክኖሎጂ ሥራዎች ለዕይታ 
እንደሚቀርቡ የአዲስ አበባ ከተማ አስተዳደር የሥራና ክህሎት 
ቢሮ አስታወቀ። መርሃግብሩ ዛሬ በኤግዚቢሽን ማዕከል 
እንደሚከፈትም ተገልጿል።

የአዲስ አበባ ከተማ አስተዳደር የሥራና ክህሎት ቢሮ 
የውጤት ተኮር ሥልጠናና የተቋማት ልማት ዘርፍ ኃላፊ 
ዶክተር አበራ ብሩ ለጋዜጠኞች በሰጡት መግለጫ፤ በቴክኒክና 
ሙያ ትምህርትና ሥልጠና ሳምንት ችግር ፈቺ የክህሎትና 
ቴክኖሎጂ ሥራዎች ለዕይታ ይቀርባሉ ብለዋል።

እንደ ዶክተር አበራ ገለጻ፤ ሳምንቱ የቴክኒክና ሙያ 
ለዘላቂ ልማት በሚል መሪ ሃሳብ ከሰኔ 15 እስከ 20 ይካሄዳል። 
የቴክኒክና ሙያ ትምህርትና ሥልጠና ሳምንት በዛሬው ዕለት 
በኤግዚቢሽን ማዕከል የሚከፈት መሆኑን የገለጹት ዶክተር 
አበራ በከተማው የሚገኙ የቴክኒክና ሙያ ኮሌጆች፣ ጥቃቅንና 
አነስተኛ ኢንተርፕራይዞች፣ የፈጠራ ባለቤቶች፣ ወጣቶች፤ 
ምርትና ሥራዎች ለእይታ ይቀርባሉ ብለዋል።

የወር አበባ ንፅህና መጠበቂያ ጉድለት በሴቶች የትምህርት  
ጥራት ላይ አሉታዊ ተጽዕኖ እያሳደረ ነው

በቴክኒክና ሙያ ትምህርትና ሥልጠና ሳምንት ችግር ፈቺ 
የክህሎትና ቴክኖሎጂ ሥራዎች ለዕይታ ይቀርባሉ

የኦዲት ሪፖርትን...

- መርሃግብሩ ዛሬ በኤግዚቢሽን ማዕከል ይከፈታል

ኢንተርፕራይዞች ለገበያ የሚያቀርቧቸውን ምርቶች ይዘው 
እንደሚቀርቡ ጠቁመዋል።

የመንግሥት ኮሌጆች ያመረቷቸውን ምርቶችና 
ቴክኖሎጂዎች ይዘው የሚቀርቡበት አውደርዕይ መሆኑን 
ገልጸው፤ ሀገር በቀል የሆኑ ዘመናዊ የንብ ማነቢያ የቴክኖሎጂ 
ውጤቶች እንደሚቀርቡበት ተናግረዋል።

የቴክኒክና ሙያ ትምህርትና ሥልጠና ሳምንት ለ14ኛ ጊዜ 
የሚከበር መሆኑን ጠቁመው፤ በዘንድሮው ዙር በኮሌጆች 
መካከል የተለያዩ የችግር ፈቺ የክህሎት፣ የቴክኖሎጂ፣ 
በጋርመንት ሥራዎች ላይ የፋሽን፣ የስፖርት፣ አይሲቲ 
ውድድር እውቅና እንደሚካሄድ አብራርተዋል።

መርሃግብሩ ለኢንተርፕራይዞች ተወዳዳሪነትንና ጥራትን 
ልምድ ለመለዋወጥና ለማስተዋወቅ የሚረዳ መሆኑን የገለጹት 
ኃላፊው፤ አውደርዕዩን ተማሪዎችን፣ አስተማሪዎችን፣ 
ኢንተርፕራይዞችን ጨምሮ 50 ሺህ የህብረተሰብ ክፍሎች 
ይጎበኙታል ተብሎ ይጠቃል ብለዋል።

በመጨረሻም ሰኔ 20 በሚካሄደው የማጠቃለያ 
መርሃግብር ዘርፉን ወደ ተሻለ ደረጃ እንዲያድግ ድጋፍ 
ያደረጉ ተቋማት እውቅና እንደሚሰጥም ጠቁመዋል። 

አበራ ብሩ (ዶ/ር)

ፎ
ቶ

 ኢ
ዮ

ብ
 ተ

ፈ
ሪ

የመርሃግብሩ ዋና  ዓላማ በዘርፉ እየተሠሩ ያሉት 
ተግባራት ለህብረተሰቡ ለማስተዋወቅ የሚያስችል መሆኑን 
ጠቅሰው፤ በተለይም በማህበረሰቡ ዘንድ በቴክኒክና 
ሙያ ያለውን ግንዛቤ ከፍ ለማድረግ በየዓመቱ የሚዘጋጅ 
መርሃግብር መሆኑን ገልጸዋል።

በመርሃግብሩ ተሳታፊ የሚሆኑ  ኮሌጆች ለከተማው 
ማህበረሰብ ብሎም ለሀገር የተሻለ ምርት ማምረት የሚያስችሉ 
ቴክኖሎጂዎችን  እንደሚያቀርቡ በመግለጽ፤ ኮሌጆችና 

ጋር ሲነጻጸር በ200 ሺህ ሄክታር ብልጫ አሳይተዋል። በዘር 
ከተሸፈነው 400 ሄክታሩ የስንዴ ምርት መሆኑንም ገልጸዋል። 

   እቅዱን ለማሳካት በዝግጅት ምዕራፍ ያለፉትን ችግሮች 
በመለየት ግብዓቶችን በመጠቀም ምርትና ምርታማነትን 
ለማሳደግ ትኩረት በመስጠት ሰፊ ሥራዎች ተሠርተዋል ያሉት 
ሃላፊው፤ ከዚህ አንጻር እስከ አሁን ድረስ በተሠራው ሥራ 
675 ሺህ ኩንታል በላይ ማዳበሪያ ለበልግ እርሻ እንዲውል 
መደረጉን ገልጸው፤ አርሶ አደሮች ልምዳችን የሚለዋወጡበት 
በትራክተር ለማረስ ምቹ እና ሰፋፊ ክላስተር እርሻዎች 
ባሉባቸው አካባቢዎች በትራክተር እንዲታረሱ ተደርገዋል 
ብለዋል።

  ሃላፊው እንዳሉት በአሁኑ ሰዓት በበልግ የተዘሩ ሰብሎች 

ወደክፍሉ ደርሰዋል፤ ክፍሉም እንደ እድገት ደረጃቸው በተለያየ 
እድገት ደረጃ ላይ እንደሚገኙ ገምግሟል ። ሆኖም ግን 
በበልግ መጨረሻ እና መኸር መግቢያ ለተወሰኑ ቀናት የዝናብ 
መቆራረጥ ለጥቂት ሳምንታት በበልግ አብቃይ አካባቢዎች 
ተከስቶ ሰብሎች ላይ ጉዳት እንዳያደርስ ስለሚችል ክትትል 
ሊደረግባቸው ይገባል። 

በተለይ ሰፋፊ ክላስተር እርሻ ባሉባቸው አካባቢዎች 
የግብርና ባለሙያዎችን ምክር ግምት ውስጥ በማስገባት 
ተግባራዊ መደረግ እንዳለበት ገልጸው፤ በቀጣይ በሚዘንበው 
ክረምት ዝናብ የደረሱ ሰብሎች እንዳይባክኑ ህብረተሰቡ 
ጊዜውን ጠብቆ በፍጥነት እንዲሰበስብ አሳስበዋል። 

  በተመሳሳይም ከበልግ እርሻ ወደ መኸር የሚሸጋገሩ እርሻ 

በኦሮሚያ ክልል 2016/2017... ማሳዎች ጨምሮ በዘንድሮ መኸር 10 ነጥብ 8 ሚሊዮን ሄክታር 
በተለያዩ ሰብሎች ለመሸፈን በትኩረት እየተሠራ ነው።  በዘር 
ከሚሸፈነው 337 ሚሊዮን ኩንታል በላይ ምርት እንደሚጠበቅ 
ገልጸው፤ ከዚህም 3 ነጥብ 1 ሄክታር ከሚዘራው ስንዴ 106 
ሚሊዮን ኩንታል በላይ ስንዴ ምርት ይጠበቃል ብለዋል። 

መኸር ግብርናውን ይበልጥ ውጤታማ ለማድረግ 
የአካባቢውን ኢኮሎጅ መሠረት በማድረግ ምርትና ምርታማነት 
ማሳደግ የሚያስችሉ ሥልጠናዎችን ለግብርና ባለሙያዎችና 
ለአርሶ አደሮች መሰጠቱን ገልጸዋል። 

  ክልሉ ከደረሰ 6 ሚሊዮን ኩንታል 5 ነጥብ 3 ሚሊዮን 
ኩንታል አርሶ አደሩ እጅ መግባቱን ገልጸው፤ እስከ አሁን ድረስ 
በተደረገው መኸር እርሻ ዝግጅት 8 ነጥብ 7 ሚሊዮን ሄክታር 
ታርሷል ብለዋል፤ ከዚህም ውስጥ 2 ነጥብ 4ቱ  አገዳ ሰብሎች 
(በቆሎና ማሽላ) መሆኑንም ገልጸዋል። 

ነፃ ሃሳብ
   አዲስ ዘመን    ቅዳሜ ሰኔ 15   ቀን 2016 ዓ.ም

ፖለቲካ እና ልዩ ልዩ 

በትረ ሙሴ (መልከ ኢትዮጵ) 

ታላቁ መጽሐፍ ቅዱስ በምሳሌ መልዕክቱ ምዕራፍ 
9 ቁጥር 6 ላይ ‹አላዋቂነትን ትታችሁ በሕይወት ኑሩ፣ 
በማስተዋልም መንገድ ሂዱ› ይለናል:: ከዚህ ኃይለ ቃል 
በመነሳት አንዳንድ ነገሮችን እንመልከት:: አላዋቂነት 
ምንድነው? የማስተዋልስ መንገድ የትኛው ነው? ስል 
በጥያቄ ልጀምር:: 

አላዋቂነት መልከ ብዙ ቢሆንም ርዕሳችን ሀገር 
ስለሆነች እውነት የሌለበት፣ ከብዙኃነት ኩሬ ውስጥ 
ያልመነጨ፣ ትውልድ መር ያልሆነ እንደሆነ ሁላችንንም 
ያስማማናል:: ከዚህ በተቃራኒ የማስተዋል መንገድ 
እውነትን የለበሰ፣ ምንጩም በውል የሚታወቅ ከየት? 
ብሎ ለሚጠይቅ ማን? ላለ ለምንና መቼ እንዴትስ? ብሎ 
ለሚጨነቅ መልስ የሚሰጥ እንደሆነም ይታመናል:: 

‹አላዋቂነታችሁን ትታችሁ በሕይወት ኑሩ‹ በሚለው 
ሐረግ ውስጥ ሕይወት ከእውቀት ጋር ተቧድኖ 
እናገኛለን:: አላዋቂነት ምንድነው? አላዋቂነት እውነት 
ያልገባበት፣ በብስለትና በብልህነት ያልተዋጀ እውቀት 
ማለት ነው:: በሕይወት ለመኖር እውነት ለበስ እውቀት፣ 
በመረጃና ማስረጃ የተደገፈ ምንጩ የሚታወቅ ሐቅ 
አስፈላጊ እንደሆነ መተማመን ላይ ያደርሰናል::

እውነት የሌለው እውቀት ገዳይ፣ መርዛማ፣ ሀገርን 
ወደብዥታ፣ ትውልዱን ወደዝቅታ የሚወስድ እንደሆነ 
ለመረዳት ቀላል ነው:: የኃይለ ቃሉ ማብቂያ ‹በማስተዋል 
መንገድ› ሂዱ የሚል ነው:: የማስተዋል መንገድ 
ሰብዓዊነት ላይ ያረፈ፣ እውነት ላይ የተመሰረተ፣ ነፃ 
የሚያወጣ  ነው::

  እውቀት ነፃ አውጪ ነው:: ነፃ የሚያወጣን ግን 
በእውነት ደልቦ ሲሰባ ነው:: በሕይወት የምንኖረው፣ 
ሠላምና እርቅ የመጪው ጊዜ ፍሬዎቻችን የሚሆኑት፣ 
ሀገራችንን በአዲስ አስተሳሰብ የምናራምዳት እውነት 
በገባበት እውቀት ነው:: ትውልዱ ፍቅርን ለብሶና 
አብሮነትን ወርሶ አጠገቡ ካለው ጋር በስጋት ሳይሆን 
በወንድማማችነት እንዲተያይ አላዋቂነታችንን መተውና 
ለማተዋል መሰናዳት ግድ ይለናል:: 

የእውቀት ቀዳማይ ጽንሰ ሀሳቦች ከሆኑት መሐል 
እውነት አንዱና ዋነኛው ነው:: እውቀት እውነት ከሌለው 
ማር እንደሌለው ቀፎ ነው:: ምን አርቀን ብንሰቅለው፣ 
በተዋበና ባማረ አበቦች ብንከበው ንቦች  ካልሰፈሩበት 
በውስጡም ማር ካልያዘ ቀፎው ብቻውን ትርጉም 
አይኖረውም:: በውስጡ እውነት የሌለው እውቀት፣ 
በውስጡ ተራማጅና ሁሉን አቃፊ ያልሆነ ፖለቲካ፣ ሀገርና 
ሕዝብ ያልተቆራኙበት ዓለማዊና መንፈሳዊ ሥርዓቶች 
ማር እንደሌለው ቀፎ ትርጉም የማይሰጡ ናቸው::

እውቀት በውስጡ አስታራቂና አግባቢ፣ አስተቃቃፊና 
አጠጋጊ፣ አወዳሽና አሞጋሽ፣ አክባሪና አቃፊ እውነት 
ከሌለው አንድነትን በመሸርሸር እንዲሁም ብዙኃነትን 
በመናድ ወይም ደግሞ መሰል ችግሮችን በመፍጠር 
ትውልዱን ወዳልተፈለገ አቅጣጫ ይወስደዋል:: 
የትውልዱ አቅጣጫ መሳት ደግሞ ከእውነት እንዳንገናኝ፣ 
በሐሰት ትርክት በተቀደደ ሰርጥ እንድንፈስ በማድረግ 
ለሐሰት እውቀት ሰለባ የሚያደርግ ነው::

የሀገራችን አብዛኛው ችግር ከሐሰት እውቀት የመነጨ 
ነው:: የሐሰት እውቀት መነሻ ስለሌለው መድረሻውን 
ጠብና ክርክር፣ ጥላቻና መገፋፋት በማድረግ በሀገርና 
ሕዝብ ላይ የከፋ ውድመትን ያስከትላል:: ታሪኩ በዚህ 
አያበቃም በወቅቱ ካልታከመና ምንጩን ካላደረቅነው 
ለምንግዜም አብሮን የሚቆይ ነው:: በፖለቲካው፣ 
በኢኮኖሚው፣ በማኅበራዊ ትስስራችን መሐል የገቡ 
ጉድፎች ይሄን የሐሰት እውቀት ታከው ነፍስ የዘሩ 
ናቸው::

እንደምሳሌ ፖለቲካችንን ብናየው ላለፉት 
ስልሳ ዓመታት በተመሳሳይ ትኩሳት፣ በተመሳሳይ 
አስተሳሰብ ስር ነን:: ገሎ መሞትን፣ ጥሎ ማለፍን 
እንደመፍትሔ ተቀብለን የመጣን ነን:: ይሄን ልምምድ 
ለትውልዱ አውርሰን ትውልዱ በዘረኝነትና በጥላቻ 
ዳብሮ ከአብሮነት ይልቅ ኃይልን የመረጠበትን አሁናዊ 
ታሪካችንን ማስታወስ ይቻላል:: እነኚህ የሐሰት ትርክቶች 
ከየት መነጩ ብለን ብንጠይቅ ብዙ መነሻ ምንጮችን ነው 
የምናገኘው::

እንደመፍትሔ የሚወሰደው በስክነትና በእርጋታ 

ምንጩን የምናደርቅበትን መላ መዘየድ ነው:: 
ለችግሮቻችን እውቅና ከመስጠት ባለፈ የመፍትሔ 
ሀሳብ ስናመነጭ፣ የመፍትሔ መድረክ ስናዘጋጅ 
እምብዛም አንታይም:: የነበረውን እውቅና ከመስጠት 
ባለፈ ትርክቶችን ለመሻር የሚደረግ እንቅስቃሴ ላይ 
እስከዚህም ነን:: በንቃትና በወኔ ከሐሰት ወደእውነት፣ 
ከእብለት ወደ አቃፊ ሐቅ ካልተሸጋገረን አቅም ሀገራችንን 
ከሐሰት እውቀት ለማሻር አቅም አይኖረንም:: 

የነበረውን ከማስተካከል ጀምሮ ያለውንና 
የሚመጣውን በሀገርኛ የጋራ እውነት ስር ለማስተዳደር 
ከነበርንበት ሽርፍራፊያዊ እውነት መውጣት ተቀዳሚ 
ግብራችን ይሆናል:: ፈር የሳቱ፣ መሠረታቸውን የለቀቁ 
አንዳንድ ዝንፎች እንዲህ ባለው የጋራ ውይይት ካልሆነ 
በሌላ የማይስተካከሉ ናቸው:: 

ያለው በነበረው፣ መጪው ደግሞ ባለውና በነበረው 
የሚቃኝ ነው:: ትላንት ወደዛሬ መጥቶ ዋጋ አስከፍሎናል:: 
ዛሬ ወደነገ እንዳይሄድ እና ሌላ ዋጋ እንዳያስከፍለን 
እውነትን ፍለጋ ላይ መሠማራት ከእያንዳንዳችን 
የሚጠበቅ ነው:: ሀገር እውነት ባለበት እውቀት 
ካልሆነ በምንም ብትዋጅ ልክ አትመጣም:: መቆም 
አቅቶን የምንገዳገደው፣ መጽናት አቅቶን የምንፈልገው 
ምንጫቸው ባልታወቀ እውቀቶች ነው::

የሐሰት ትርክት በአንድ ሀገር ላይ እንደአውዳሚ 
መርዝ ነው:: መርዙ በጊዜ ካልፈረሰ ትውልድ እየነደፈ 
በሽተኛ ነው የሚያደርገው:: ሀገራችን በዚህ መርዝ ተመርዛ 
እንዳትሞትና እንዳትሽር የሆነችበትን ብዙ አጋጣሚዎችን 
ማውሳት ይቻላል:: ወደአዲስ በሁላችንም ላይ ብርሀን 
ወደሚፈነጥቅ፣ ወደሚያስተቃቅፍ፣ ወደሚያግባባ የጋራ 
እውቀት መመለሳችን ጥቅሙ የነበርንበትን ከማስተካከል 
በተጨማሪ መጪውን የሚያቀና ጭምር ነው::

ተሐድሶ ከታሪክ ዝንፈት፣ ከእውነት ሽርፈት 
የሚጀምር ነው:: የተዛነፉ ታሪኮች እና የተሸረፉ 
እውነቶች እስካልተጠገኑና እስካልተስተካከሉ ድረስ 
ከሐሰት ትርክት መውጫ መንገድ የለንም:: በጊዜ እልባት 
ያልተሰጣቸው ተደባብሰው የሚታልፉ አንዳንድ ነገሮች 
የባሰና አስቸጋሪ ሁኔታዎችን በመፍጠር ረገድ ሚናቸው 
የላቀ ነው:: በውይይት እና በምክረ ሀሳብ ዳብረንና 
ደርጅተን ነውሮቻችንን ማጽዳት ተሐድሷችንን እውን 
የምናደርግበት አጋጣሚያችን ነው:: ለእንዲህ አይነቱ 
ለውጥ ብቸኛ ማለፊያ መንገዳችን እውነትን ፈልጎ 
ማግኘት ነው:: 

እውነት አርነት የምንወጣበት፣ ክፍተቶቻችንን 
የምንደፍንበት የስምምነት ሰነዳችን ነው:: በአስታራቂና 
በአግባቢ እውነት በኩል መጪውን ለማየት እያደረግነው 
ላለው ጥረት እውነት ለበስ እውቀት እጅግ አስፈላጊያችን 
ነው:: አብዛኞቹ መነሻዎቻችን ጋርዮሽን በተመለከተ 
እምብዛም አስተማማኞች አይደሉም:: ከየት ተነስተን የት 
እንዳለንና የታሪኮቻችን መነሻ ቦታ እውነተኛ ስፍራው ያን 
ያክል የሚታወቅ አይደለም:: እነዚህ አጋጣሚዎች ናቸው 
ለሐሰተኛ እውቀቶች በር በመክፈት እውነትን ደብቀው 
ለአስቸጋሪ ሕይወት የዳረጉን::

ልክ ያደለን ልክ አይደለም የሚሉና ሁነኛውን 
የሚቀበሉ የፍትሕ ሚዛኖች ያሹናል:: ከውሸት ጋር 
አብረው እውነትን የሚደብቁ እነሱ ዋጋ አስከፍለውን 
ከርመዋል:: እውነትን የመሻት፣ ነፃ አውጪና ሐሰተኛ 
እውቀቶችን በመቃወም የሚከሱ ድፍረት ለበስ ወኔዎች 
ወደአዲሱ እውነት መሸጋገሪያ ድልድዮቻችን ናቸው:: 
የታቀፍናቸውን ካለቀቅን፣ የጨበጥናቸውን ካልተውን 
ከሐሰት እውቀቶች መቆራረጥ ይቸግረናል:: ይሄን 
ለማድረግ ደግሞ መንግሥት ነቅቶ ሕዝቡን ማንቃት፣ 
የሃይማኖት አባቶች ተሳትፎ ሚናው የበረታ ነው::

አይጥ የማትይዝ ድመት የቻይናውያን የአዲስ 
አስተሳሰብ መነሻ ነው:: የዛሬ ስልሳ አመት ገደማ 
ቻይናውያን ለትውልዱ እርባና በሌለው እና ለሕዝብ 
ትርፍ በማይሰጥ በሐሰት እውቀት ውስጥ ነበሩ:: አንድ 
ወቅት ላይ በተቀጣጠለ አዲስ አስተሳሰብ በኩል የአሁኗን 
ልዕለ ኃያል ሀገር መሆን ችለዋል:: ነገሩ እንዲህ ነው..
ቻይናውያን እንደእኛ ሀገር ማደግና መሠልጠን ፈለጉ:: 
የነበሩበት ሁኔታ ግን ያንን ለማድረግ ዕድል የሚሰጥ 
አልነበረም:: በኋላም የነበሩበትን ፖለቲካዊ እና ማኅበራዊ 
አስተሳሰብ የሚሽር ‹አይጥ የማትይዝ ድመት ምን 
ትሠራልናለች? ወደሚል ሁሉን አቀፍ ንቅናቄ ዞሩ::

ይሄ ንቅናቄ የሐሰት እውቀቶችን በመሻር፣ ሀገርና 
ሕዝብን ከድህነት በማውጣት በዓለም ላይ ኃያሏን ቻይና 
ፈጥሯል:: አሁን ላይ ቻይና በኢኮኖሚ፣ በፖለቲካ፣ 
በቴክኖሎጂ፣ በግብርና፣ በኢንዱስትሪ፣ በትራንስፖርት 
ከዓለም ፊተኛ ከሆኑት መሐል ትመደባለች:: መነሻዋ 
የውሸት ትርክቶችን የሚቀይር ዋጋ ያለውና ትርፍ አምጪ 
ተሐድሶ ነው:: አይጥ የማትይዝን ድመት እያሽሞነሞኑ 
በርካታ የስኬት ዕድሎችን አባክነዋል::

እኛስ አይጥ የማትይዝ ድመት ምን ትሠራልናለች? 
ትውልዱን የማይመራ፣ ሰብዓዊነትን ማዕከል ያላደረገ፣ 
መነሻው የማይታወቅ የሐሰት እውቀት ምን ይበጀናል? 
ፍቅር የሌለበት፣ በጠብ የታጀበ፣ ወንድማማችነትን 
የሻረ፣ ለእድገትና ሥልጣኔ በር የሌለው የጦርነት እውቀት 
ምን ይሠራልናል? የማያሻግር፣ የማይመራ፣ ትርፍ 
የሌለው፣ ከእኔነት ያልጎደለ፣ ብዙኃነት የራቀው የሐሰት 
ትርክት ምን ሊበጀን? ያላስተሳሰረ፣ አብሮነትን ያጎደለ፣ 
ኢትዮጵያዊነትን የሸረሸረ፣ ለሞትና ለጉስቁልና የበረታ 
እውቀት ምን ትርፍ አለው? ለሥራ የማያተጋ፣ ለለውጥና 
ለብልጽግና መንገድ የሌለው፣ ለፉክክር ፖለቲካ መንገድ 
የሚጠርግ፣ እውነት የሌለው እውቀት ምኑ ነው ክብር? 
የማያጠጋጋ፣ የማያስተቃቅፍ፣ አፈራርቶና አሰጋግቶ እዛና 
እዚህ የሚያቆም፣ አብሮነትን የሻረ፣ እኛነትን የበረዘ 
ትርክት ምን ሊጠቅም?

እውቀትን በእውነት እና ለእውነት የሚያስተጋባ 
ማኅበራዊ ንቃት አይጥ የምትይዘዋን ወርቃማዋን 
ድመት የምንከተልበት የለውጥ ሕጋችን ነው:: ያለንበትን 
ካልተጸየፍን ለምንፈልገው መንገድ አናገኝም:: ጨብጠን 
ይዘናቸው ዋጋ ያላወጡልንን ትተን ለአዲስ ተሐድሶ 
መንጠራራት ይገባል:: ለሀገር ለውጥ፣ ለትውልዱ 
ስኬት የሆኑ በትብብር መንፈስ የደለቡ፣ ሰብዓዊነት 
የሚንጸባረቅባቸው የእውቀት መንፈሶች ለአዲስ ንቃት 
የሚያበቁን ተስፋዎቻችን ናቸው::

አንድ ቀፎ በውስጡ ማር ካልያዘ ጥቅሙ ምንድነው? 
በዚህ ዓለም ላይ እውነት የሚለው ቃል ለአንድ ብርቱና 
ሁነኛ የሚሰጥ ስያሜ እንደሆነ የጋራ መረዳት አለን:: 
እውቀትን በእውነት ለእውነት መርሕ ውስጥ መጠቀም 
የጋራ ትርክትን ከመፍጠር አኳያ የማይተካ ሚና ያለው 
እንደሆነም ለብዙዎቻችን አሻሚ ጉዳይ አይደለም:: 
ያልበሰሉ እና ቢበስሉ እንኳን ጣዕም የሌላቸው አንድን 
አካባቢና አንድን ሁነት ብቻ ታከው የተመሠረቱ 
እውነቶች ከእውነት ይልቅ ቀልድና ቧልት ያመዘነባቸው 
ናቸው:: እነኚህ ሂደቶች አይጥ የማትይዘዋን ድመት 
እየካደምን እንድንኖር አይጥ የማትይዘዋን ደግሞ 
እንዳንደርስባት የሚያደርጉ ናቸው::

አንድ ነገር የቱንም ያክል ግዝፈት ቢኖረውና 
በብዙኃን ዘንድ ተቀባይነት ቢኖረው በውስጡ አሻጋሪና 
ሁሉን ማዕከል ያደረገ እውነት ከሌለው ከጥቅሙ ይልቅ 
ጉዳቱ ያመዝናል:: የእኛን ሀገር ጥንታዊና አሁናዊ 
የፖለቲካ ሽግግርና ምሕዳር ብናየው አብዛኛው 
ከእውነት ባፈነገጠና መሠረት በሌለው መነሻ የመጣ 
እንደሆነ እንደርስበታለን:: የሚያጨቃጭቁን እና 
የሚያነታርኩን ብሎም ጦር የሚያማዝዙን ጉዳዮች 
እንኳን ከየት እንደተነሱ፣ ማን መቼና ለምን ዓላማ 
እንደጀመራቸው የማናውቃቸው ናቸው:: ግን 
ተቀያይመን ተኮራርፈንባቸዋል:: ግን ለእድገትና ለለውጥ 
እንቅፋቶቻችን ሆነዋል:: 

እውቁ ደራሲ አንቶን ቼኮሆቭ ‹እውቀት በእውነት 
እስካልተገለጠ ድረስ ዋጋ ቢስ ነው› ይለናል:: ሐቅ 
ነው እውቀት በእውነት ካልታጀበ አጥፊና አውዳሚ 
ትውልድን ነው የሚፈጥረው:: ማኅበረሰባችን የመጣበት 
መንገድ፣ ትውልዱ የተቀረጸበት ሁኔታ ያንን እውነታ 
የሚያንጸባርቅ ነው:: ታላቁ መጽሐፍ ቅዱስ ‹ሕዝቤ 
እውቀት ከማጣቱ የተነሳ ጠፍቷል:: ሲል እውቀት 
ከማኅበረሰብ ጋር ያለውን ግዝፈት ይነግረናል::

እውቀት ኃይል ነው፣ ለየትኛውም ችግር ፍቱን 
መድኃኒት ሆኖ ከፊት የሚመጣ ነው:: ኃያልነቱ እና 
መፍትሔነቱ የሚያረጋግጠው ግን በእውነት ለእውነት 
ጀምሮ ሲያበቃ ነው:: አይጥ የማትይዘውን ድመት ገፍተን 
አይጥ የምትይዘውን ድመት ለመካደም ከሐሰት እውቀት 
መላቀቅ የመጀመሪያው ምዕራፍ ነው:: እውቀትን 
በእውነት፣ ለእውነት መጠቀም ሀገር ማዳኛ፣ ትውልድ 
መታደጊያ ዋስትናችን ነው:: ቸር ሰንብቱ::

እውቀትን በእውነት፣ ለእውነት

አንድ ነገር የቱንም 
ያክል ግዝፈት 
ቢኖረውና 

በብዙኃን ዘንድ ተቀባይነት 
ቢኖረው በውስጡ 
አሻጋሪና ሁሉን ማዕከል 
ያደረገ እውነት ከሌለው 
ከጥቅሙ ይልቅ ጉዳቱ 
ያመዝናል



የዘመን እንግዳ

አዲስ ዘመን   ቅዳሜ ሰኔ 15 ቀን 2016 ዓ.ም ገጽ 7
ወቅታዊ እና ቃለ ምልልሶች

ወደ ገጽ 8 ዞሯል

ፎ
ቶ

 ፡
- ሀ

ዱ
ሽ

 አ
ብ

ርሃ

አዲስ ዘመን፡- የጋምቤላ ክልል በእርስዎ 
ምልከታ እንዴት ይገለጻል?

አቶ ኡመድ፡- የጋምቤላ ክልል በተፈጥሮ የታደለ 
አካባቢ ነው:: በውሃ ሃብቷ የታወቀች በቁጥር 113 
የሚደርሱ የዓሣ ዝርያዎች እንደሚገኙበት ይገመታል:: 
ከእነዚህ ውስጥ 15ቱ በገበያ ከፍተኛ ተፈላጊነት 
ያላቸው እንደ ጉር ያሉ 107 የሚደርሱ የዓሣ ዝርያዎች 
"Commercially Important fish species" ይገኛሉ:: 

የኢንቨስትመንት ሁኔታ በሚመለከት፤ ለግብርና 
ተስማሚ የሆነ Agro-ecology (ወይና ደጋና ቆላ) 
የአየር ንብረት ያለው ክልል ነው:: ክልሉ ካለው 
አጠቃላይ 3ነጥብ24 ሚሊዮን ሄክታር መሬት የቆዳ 
ስፋት ውስጥ 803ሺ566 ሄክታር ወይንም 26 ከመቶ 
ሊለማ የሚችል መሬት ነው:: ከዚህ ውስጥ 317ሺ319 
ሄክታር በመስኖ የሚለማ ነው:: 

ሌላኛው በክልሉ አሉ ተብለው ከሚጠቀሱት 
መካከል የእንስሳት ሀብት ነው:: ለአብነትም እስከ 
640ሺ500 የቀንድ ከብት፣  229ሺ897 በጎች፣ ፍየል 
268ሺ402፣ 1ነጥብ2 ሚሊዮን ዶሮ፣ የጋማ ከብት 
12ሺ794 እና 113ሺ621 የንብ ቤተሰብ  ይገኛል:: 

በተጨማሪም በክልሉ የተለያዩ የማዕድን ሃብቶች 
ክምችት እንዳሉ ይታወቃል:: በዋናነት የወርቅ ማዕድን 
በአራት ወረዳዎች፤ አኙዋሃ ዞን ዲማ፣ አቦቦና ጋምቤላ 
ወረዳዎች፤ ማጃንግ ዞን መንገሺ ወረዳ ይገኛል:: 

የቱሪዝም ዘርፍ በሚመለከት በክልሉ ብሔራዊ 
ፓርክን ጨምሮ የተለያ ሃብቶች ይገኛሉ:: በ1964 ዓ.ም 
የተቋቋመውና በኢትዮጵያ በትልቅነቱ የሚታወቀው 
የጋምቤላ ብሔራዊ ፓርክ ወደ 592ሺ606 ሄክታር 
ስፋት ያለው ሲሆን በውስጡ 41 አጥቢ፣ 154 
አዕዋፍ እንዲሁም ሌሎች ትላልቅ የዱር አራዊቶች 
ይገኙበታል:: ለቱሪዝም ከፍተኛ ፋይዳ ያላቸው የቴዶና 
ጅንዎ የቁጥጥር አደን ቀበሌ እና በጋምቤላ ብቻ 
የሚገኘው ባለነጭ ጆሮ ቆርኬ (White eared kob) 
መገኛ በመሆኑ ፓርኩን ተመራጭ ያደርጉታል:: 

በግብርናና ኢንቨስትመንትም በክልሉ በዋናነት 
በቆሎ፣ ማሽላ፣ ሩዝ፣ ማሾ፣ ወዘተ የሚመረት መሆኑ፤ 
በደጋማው አካባቢ የገበያ ምርቶች ቡና፣ ማር፣ ሻይ 
ቅጠል፣ ቅመማ ቅመም፣ ወዘተ በብዛት ይመረታሉ:: 
በአሁኑ ወቅትም የበጋ ስንዴ ምርት ማምረት 
ተጀምሯል:: የአልዌሮ ሰው ሠራሽ የመስኖ ግድብም 10 
ሺህ ሄክታር መሬት ማልማት የሚችል ነው:: 

አዲስ ዘመን፡- ከለውጡ ወዲህ ባለፉት 
ስድስት ዓመታት እንደ ጋምቤላ ክልል ሠላም 
በማስፈን  የተመዘገቡ ዐበይት ድሎች ምንድን 
ናቸው?

አቶ ኡመድ፡-  ከሠላም ጋር ተያይዞ በርካታ 
ተግባራት ተከናውነዋል:: ጋምቤላ ክልል ከለውጡ 
ጊዜ ጀምሮ ሠላምና መረጋጋት ያለበት ክልል የነበረ 
ቢሆንም ከ2014 ዓ.ም ጀምሮ ግን የፀጥታ ችግር በጣም 
ፈታኝ የሆነበትና የክልሉን የልማት መሻት በሚፈለገው 
ፍጥነት እንዳይጓዝ አድርጎታል:: አልፎ አልፎ በክልሉ 
የሚከሰቱ የሠላምና ፀጥታ ችግሮችን ለመፍታት እና 
ክልሉን ወደ ልማት ለመመለስ በመንግሥት በኩል 
በርካታ አበረታች ሥራዎች ተከናውነዋል::

የፅንፈኛው ኦነግ ሸኔና የጋምቤላ ነፃነት ግንባር 

በጋምቤላ ከተማ በፈፀሙት ጥቃት በንጹሐን ዜጎች 
ላይ የደረሰውን ጉዳት በመከላከልና መልሶ በማጥቃት 
የደረሰውን ጉዳት መቀልበስ ተችሏል:: በተለያዩ ጊዜያት 
ብሔርን ዋሻ ባደረገው በአኙዋክና በኑዌር ብሔረሰቦች 
መካከል የሚፈጠሩ የእርስ በርስ ግጭት ለመቀልበስና 
አንፃራዊ ሠላም ለማስፈን እንዲቻል ከሠላም 
ሚኒስቴርና ከክልልና ከፌዴራል ፀጥታ አካላት ጋር 
በተሠራው ቅንጅታዊ ሥራ አዎንታዊ ውጤት እየታየ 
ይገኛል:: 

በከተማው አንዳንድ አካባቢዎች የሚፈፀሙ 
ሌብነት፣ ዘረፋና የመሳሰሉ ሌሎች ደረቅ ወንጀሎችን 

ለመከላከል የተለያዩ ሥራዎች ተሠርተዋል፤ እየተሠሩም 
ይገኛሉ:: በዚሁ መሠረት የዶሮ እንቁላል ምርት 
ከነበረበት 17ነጥብ3 ሚሊዮን በ2016  እስከ ሦስተኛው 
ሩብ ዓመት 18ነጥብ8 ሚሊዮን ማድረስ ተችሏል:: 
የዶሮ ሥጋ ምርት በ2015 ከነበረበት 212ሺ850 ኪሎ 
ግራም በ2016 የ9 ወር ጨምሮ 373ሺ463 ኪሎ 
ግራም ማድረስ ተችሏል:: 

የዶሮ መንደርን በሚመለከት እስካሁን 34 የዶሮ 
መንደር ማደራጀት የተቻለ ሲሆን በዚህም 9ሺ450 
አርሶ አደሮች ተጠቃሚ ሆነዋል:: የማር ምርት 
ከነበረበት 1ሺ656 ቶን በ2016 እስከ ሦስተኛው ሩብ 
ዓመት 2ሺ656 ቶን ማድረስ ተችሏል:: 68 የማር 
መንደር በማደራጀት በዘርፉ 20ሺ129 አናቢዎች 
ተጠቃሚ እንዲሆኑ ተደርጓል::

የዓሳ ምርት በ2015 ዓ.ም 2ሺ925 ቶን ከነበረበት 
በ2016 እስከ ሦስተኛ ሩብ ዓመት 5ሺ453 ቶን ማድረስ 
ተችሏል:: በዚህም 19 የዓሣ መንደር በማቋቋም 1ሺ810 
አርሶ አደሮች ተሳታፊና ተጠቃሚ ሆነዋል:: የወተት 
ምርት በ2015 ዓ.ም 31ነጥብ82 ሚሊዮን ሊትር 
ከነበረበት በ2016 ዓ.ም 53ነጥብ74 ማድረስ ተችሏል:: 
32 የወተት መንደርም ተቋቁመው 2ሺ100 አርሶ 
አደሮች ተሳታፊና ተጠቃሚ ተደርገዋል:: 

አዲስ ዘመን፡- በበጎ አድራጎትና አረንጓዴ 
አሻራ ሥራዎች እንደ ጋምቤላ ክልል ምን 
ተከናወነ?

አቶ ኡመድ፡- የደሃና አቅመ-ደካማ ወገኖች ቤቶች 
ተገንብተዋል:: 134 ቤቶች ተገንብተው ለተጠቃሚዎች 
ተላልፈዋል:: አረንጓዴ አሻራ ልማት በተመለከተ 
ዘላቂና የማይበገር አረንጓዴ ኢኮኖሚ ለመገንባት 
በተከናወነው የአረንጓዴ አሻራ ሥራችን በ2013 እና 14 
ዓ.ም አራት ሺህ  ሄክታር መሬት ላይ 5ነጥብ7 ሚሊዮን 
የተለያዩ ችግኞች የተተከሉ ሲሆን፤ በ2015 እና 16 ዓ.ም 
15ነጥብ2 ሚሊዮን ችግኞች በ6ሺ93 ሄክታር መሬት 
ላይ በመትከል የፅድቀት መጠኑን 62ነጥብ8 በመቶኛ 
ማድረስ ተችሏል:: 

በዚህ 2016 እና 2017 የተፋሰስ ልማትና አረንጓዴ 
አሻራ ቅድመ ዝግጅታችንም የተለያዩ ዝርያ ያላቸው 
10ነጥ2 ሚሊዮን ችግኞችን አፍልተን በማዘጋጀት ላይ 
እንገኛለን:: ችግኝ ጣቢያዎችን በማዘመንና በቴክኖሎጂ 
እንዲደገፉ በማድረግ በኩልም ወደ ሥራ ከገቡ 60 
የችግኝ ጣቢያዎች ውስጥ 46ቱ እና ከተከላ ቦታዎች 
ደግሞ 27ቱ ‹‹Geo-reference›› መረጃ የተወሰደባቸው 
ናቸው:: 

ጨምሮ ለመከላከልና የሕዝቡን በሠላም ወጥቶ 
በሠላም መመለስ ለማረጋገጥ የፀጥታ ኃይሉን ቁመና 
ከማስተካከል እና ከማጥራት ጀምሮ የሚቀሩ እንዳሉ 
ሆነው ተደጋጋሚ ሥራዎች በመሥራት አሁን ላይ 
መድረስ ችለናል::  

በሌላ በኩል ክልላችን ከጎረቤት ሀገር ደቡብ ሱዳን 
ጋር የሚዋሰን ከመሆኑ ጋር ተያይዞ በየጊዜው ድንበር 
አቋርጠው ወደ ክልሉ የተለያዩ ዞኖችና ወረዳዎች 
በመግባት የንጹሐን ሕይወት የማጥፋት፣ የቤት 
እንስሳትን የመዝረፍና ሕፃናትን አፍነው የመውሰድ 
አረመኔያዊ ተግባራትን በመመከት ታፍነው የተወሰዱ 
ሕጻናትን የማስመለስ ሥራ ተሠርቷል::

አዲስ ዘመን፡- ከመልካም አስተዳደር 
ጎን ለጎን በግርብናው ክፍለ ኢኮኖሚ በክልሉ 
የተመዘገቡ ውጤቶች  ምንድን ናቸው ?

አቶ ኡመድ፡- በግብርና ዘርፍ ክልሉ በርካታ 
ሊለሙ የሚችሉ መሬቶች እንዳለው ይታመናል::  
ከአራት ዓመት በፊት በነበረው የምርት ዘመን ይታረስ 
የነበረ የእርሻ መሬት በሄክታር 112ሺ826 ሲሆን አሁን 
በያዝነው የምርት ዘመን 125ሺ706 ሄክታር መሬት 
ማረስ ተችሏል:: የተገኘ ምርት በሚመለከት ከአራት 
ዓመት በፊት 2ነጥብ5 ሚሊዮን ኩንታል ምርት ሲገኝ፤ 
በያዝነው ዓመት ወደ 3ነጥብ18 ሚሊዮን ኩንታል 
ምርት ማግኘት ተችሏል:: በበጋ ስንዴ 54ነጥብ95 
ሄክታር ማሳ በዘር እንዲሸፈን በማድረግ ውጤቱ 
እየተጠበቀ ይገኛል::

በመስኖ መሠረተ ልማት የታየው ለውጥ 
በተመለከተም ከዚህ በፊት ምንም የመስኖ ልምምድ 
የሌለ ሲሆን ከለውጡ በኋላ 1ሺ235 ሄክታር 
የመልማት አቅም ያላቸው 12 የመስኖ ፕሮጀክቶች 
ግንባታ ተጀምረዋል:: ከእነዚህ ውስጥ ሦስቱ የመስኖ 
ፕሮጀክት ዘር ለብሷል፣ አራቱ የመሬት ዝግጅት ላይ 
ያሉ ናቸው:: ሦስቱ ፕሮጀክቶች የርክክብ ሥራ ላይ 
የሚገኙ ሲሆን በቀጣይም  ወደ ሥራ ይገባሉ:: ሁለቱ 
በተለያዩ ምክንያቶች የቆሙና ቀጣይ ሥራ የሚፈልጉ 
ናቸው:: በአጠቃላይ ከእርሻ ሥራችን ጋር ተያይዞ አልፎ 
አልፎ የሚገጥመን የፀጥታ ችግር ባይከሰትና በግብዓት 
አቅርቦት፣ በድጋፍ ክትትል ቢደገፍ ከዚህ በላይ ምርት 
ማግኘት እንደሚቻል እናምናለን::

አዲስ ዘመን፡ ለኢኮኖሚው ትልቅ ትርጉም 
ካላቸው  ዘርፎች  አንዱ የሌማት ትሩፋት ነው:: 
በዚህ ረገድ ክልሉ ምን ላይ ይገኛል ?

አቶ ኡመድ፡- በየጊዜው የሚፈጠረውን የኑሮ 
ውድነትና ይህንኑ ተከትሎ የተከሰተውን የዋጋ ንረት 

‹‹ሀገራዊ ለውጡን ተከትሎ፤
 በጋምቤላ ክልል በርካታ ስኬቶች ተመዝግበዋል››

- አቶ ኡመድ ኡጁሉ 
የጋምቤላ ክልል ርዕሰ መስተዳድር

ክፍለዮሐንስ አንበርብር

ጋምቤላ 1899 ዓ.ም የተቆረቆረች ከተማ እንደሆነች የታሪክ ድርሳናት ይጠቅሳሉ፡፡ 
በክልሉ ሦስት የብሔረሰብ ዞን አስተዳደር ማለትም የአኙዋክ፣ የኑዌር እና የማጃንግ ብሎም 
የጋምቤላ ከተማ አስተዳደር፣ የኢታንግ ልዩ ወረዳ እና ሌሎች አሥራ ሁለት ወረዳዎች ይገኛሉ፡፡

 የተፈጥሮ ሀብት፣ የመሬት አቀማመጡ ሜዳማና ዝቅተኛ የሆነ፤ ሞቃታማ የአየር ንብረት 
ያለው፣ የተለያዩ ድንበር የሚያቋርጡ ትላልቅ ወንዞች ማትም ባሮ፣ ጊሎ፣ አልዌሮ እና አኮቦ 
የመሳሰሉ ትላልቅ ወንዞች እና የተለያዩ ገራሚ የተፈጥሮና ሰው ሠራሽ ሐይቆችም መገኛ ስፍራ 
ነው ፡፡ 

በዛሬው ዕትማችን የጋምቤላ ክልል አጠቃላይ ወቅታዊ ሁኔታ እና ካለፉት ስድስት ዓመታት 
ወዲህ የተከናወኑ ተጠቃሽ የልማት ሥራዎችን አስመልክቶ ከክልሉ ርዕሰ መስተዳድር አቶ 
ኡመድ ኡጁሉ ጋር ቆይታ አድርገናል፤ መልካም ንባብ፡፡

 አልፎ አልፎ በክልሉ 
የሚከሰቱ የሠላምና ፀጥታ 

ችግሮችን ለመፍታት 
እና ክልሉን ወደ ልማት 
ለመመለስ በመንግሥት 
በኩል በርካታ አበረታች 
ሥራዎች ተከናውነዋል



ገጽ 8 አዲስ ዘመን  ቅዳሜ ሰኔ 15 ቀን 2016 ዓ.ም

የዘመን እንግዳ
ወቅታዊ እና ቃለ ምልልሶች

ከ7ኛው ገጽ የዞረ

አዲስ ዘመን፡- ክልሉ ከእነዚህ ተግባራት 
በተጨማሪም በኢንዱስትሪው ዘርፍ የተከናወኑ 
ሥራዎች እንዳሉ ይታወቃል:: እንደ ክልል 
የተፈለገው ውጤት ተገኝቷል?

አቶ ኡመድ፡- በ2011 በጀት ዓመት ብቸኛ 
አንድ ፋብሪካ (የጥጥ መዳመጫ) ነበር:: ከለውጡ 
በኋላ በከፍተኛ ሁለት፤ በመካከለኛ ስድስት 
የዱቄትና ብስኩት ምግቦች ማቀነባበሪያ ፋብሪካዎች 
ተገንብተው ወደ ሥራ ገብተዋል::

በተጨማሪ በተደረገው ኢትዮጵያ ታምርት 
ንቅናቄ የክልሉ ባለሀብቶች ዘርፉን እንዲቀላቀሉ 
በማድረግ የማኑፋክቸሪንግ ኢንዱስትሪ ዘርፍ ሽፋንን 
ማሳደግ ተችሏል:: ለ1ሺ670 ሥራ ፈላጊ ዜጎች የሥራ 
ዕድል ተፈጥሯል:: የማኑፋክቸሪግ ኢንዱስትሪ ዘርፍ 
የሚደግፍ አደረጃጀት በመፈጠሩ ሁለት ከፍተኛ፤ 
አስራ ሁለት መካከለኛ እና 74 አነስተኛ አምራች 
ኢንተርፕራይዞች ተቋቁመው ወደ ሥራ ገብተዋል::  

አዲስ ዘመን፡- ክልሉ በማዕድን ሃብት 
የታደለ መሆኑም ይነገርለታል:: በዚህ ላይ ምን 
እየተከናወነ ነው?

አቶ ኡመድ፡- ማዕድን ዋናው የዕድገት ተኮር 
ዘርፍ ተብለው ከተለዩት አንዱ ነው:: በዚሁ መሠረት 
በወርቅ ምርት እስካሁን ለብሔራዊ ባንክ ገቢ የተደረገ 
የወርቅ መጠን በሚመለከት 2011 በጀት ዓመት 
122ነጥብ24 ኪሎግራም፣ በ2012 ዓ.ም 264ነጥብ24 
እንዲሁም በ2013 ዓ.ም 1212 ነጥብ 24 ኪሎ ግራም 
ወርቅ ገቢ ሆኗል:: በ2014 ዓ.ም ደግሞ 1206 ነጥብ51፣ 
በ2015 ዓ.ም 236 ኪሎ ግራም ወርቅ ገቢ የተደረገ 
ሲሆን በ2016 ዘጠኝ ወራት ብቻ 225 ኪሎ ግራም 
ወርቅ ገቢ ተደርጓል:: ይህንኑ የሚመረተውን የወርቅ 
ምርት በየወቅቱ ለብሔራዊ ባንክ ገቢ በማድረግ ክልሉ 
ለሀገር ልማት የበኩሉን ድርሻ እያበረከተ ይገኛል:: 

አዲስ ዘመን፡- ሃብት ከመጠቀም ጎን ለጎን 
ገቢ አሰባሰቡ ላይ ያለው የክልሉ አቋም እንዴት 
ይገለፃል?

አቶ ኡመድ፡- ክልሉ የልማት ሥራዎችን እየሠራ 
በገቢ አሰባሰብም በትኩረት የሚሠራ መሆኑም 
ይታወቃል:: ዘላቂነት ያለው የሕዝብ ፍላጎትን ያማከለ 
ልማት ለማምጣት የገቢ አቅምን ለማሳደግ የተለያዩ 
የንቅናቄ ሥራዎች ተሠርተዋል:: በዚሁ መሠረት ከራስ 
ገቢ 2011 በጀት ዓመት 603ነጥብ8 ሚሊዮን የነበረ 
ሲሆን፤ በ2016 በጀት ዓመት ዘጠኝ ወራት  ወደ 
1ነጥብ6 ቢሊዮን ብር ገቢ መሰብሰብ ተችሏል:: 

ከጋራ ገቢ ከፌዴራል መንግሥት በተጀመረበት 
በ2013 በጀት ዓመት ብር 97ነጥብ 4 ሚሊዮን ብር  
የነበረው በ2016 በጀት ዓመት ዘጠኝ ወራትን ጨምሮ 
530 ሚሊዮን ደርሷል:: ይሁን እንጂ ካለው የልማት 
ጥያቄ አንፃር ይህ በቂ ነው ባይባልም የታክስ መሠረቱን 
በማስፋት ገቢያችንን ለማሳደግ ጥናቶች ለማስጠናት 
እንቅስቃሴ ላይ እንገኛለን::

በማኅበራዊ ልማት ዘርፍም ክልሉ በርካታ 
ተግባራትን አከናውኗል:: የአምስት ዓመት የፓርቲያችን 
የማኅበራዊ ብልፅግና ግብ ለማሳካት እንደ ክልል 
መንግሥት የተለያዩ ተግባራት እያከናወንን እንገኛለን:: 
በዚሁ መሠረት የትምህርት ፍትሐዊ ተደራሽነት ላይ 
በተሠራው ሥራ በተማሪ ቁጥር፣ በትምህር ቤቶች 
ግንባታ፣ በመምህራን ልማትና በሌሎች ከጊዜ ወደ ጊዜ 
ዕድገት እያሳየ መጥቷል:: 

በትምህርት ለትውልድ መርሐ ግብርም አያሌ 
ተግባራት ተከናውነዋል:: የትምህርት ተቋማትን 
ለመማር ማስተማር ሥራ ምቹ ለማድረግ ይቻል 
ዘንድ በንቅናቄ በተሠራው ሥራ፡ በኅብረተሰቡና አጋር 
አካላትን በማስተባበር የተገነቡ 378 አንደኛ ደረጃ፣ 
24 ሁለተኛ ደረጃ ትምህርት ቤቶች ሲሆኑ፣ 237 
አንደኛ ደረጃ እና 13 ሁለተኛ ደረጃ ትምህርት ቤቶች 
ተጠግነዋል:: የተደረገው ተሳትፎ በገንዘብ ሲተመን ወደ 
230 ሚሊዮን ብር  ይሆናል::

አዲስ ዘመን፡- ከለውጡ ወዲህ በጤናና 
ተያያዥ መሠረተ ልማቶች የተመዘገቡ  ስኬቶች 
ምንድን ናቸው?

አቶ ኡመድ፡- መከላከልና አክሞ ማዳን መርሕ 
ያደረገው የጤና ፖሊሲያችንን ውጤታማ ለማድረግ 
ሰፊ ሥራዎች ተሠርተዋል:: በእናቶች ጤና አገልግሎት 
ዘርፍ ቤተሰብ ተኮር የሆነ የቤተሰብ ዕቅድ አገልግሎት 

በገጠር በማስፋፋት፤ ከአምስት ዓመት በፊት 17ነጥብ5 
በመቶ የነበረው የቤተሰብ ዕቅድ አገልግሎት ሽፋን 
በአሁኑ ጊዜ 24 በመቶ ደርሷል:: 

የወሊድና የድኅረ ወሊድ የጤና አገልግሎቶች 
ከነበረበት ከ36 ከመቶ በታች ሽፋን በአሁኑ ወቅት 
የቅድመ ወሊድ አገልግሎት ሽፋን ወደ 77 በመቶ፣ 
በሠለጠኑ ጤና ባለሙያ የተሰጠው የማዋለድ አገልግሎት 
ወደ 42ነጥብ7 በመቶ፣ የድህረ ወሊድ ሽፋን ደግሞ 
ወደ 42ነጥ6 በመቶ፣ ለቅድመ ወሊድ፣ ወሊድ፣ ድኅረ 
ወሊድ እና የሚያጠቡ እናቶች የHIV ምክርና ምርመራ 
አገልግሎት ወደ 95 በመቶ አድጓል::

ከእናት ወደ ልጅ የሚተላለፈውን ኤች አይ ቪ 
ኤድስ ለመከላከል በተሠሩ ሥራዎች ቫይረሱ በደማቸው 
ውስጥ ለሚገኝባቸውና መድኃኒት ለሚያስፈልጋቸው 
እናቶች የፀረ ኤች አይ ቪ ሕክምና እንዲጀምሩ ወይንም 
እንዲወስዱ በማድረግ ሽፋኑን ወደ 95 በመቶ ማድረስ 
ተችሏል:: የሕፃናት ክትባት ሽፋን በተመለከተ  ከ65 
ከመቶ በታች የነበረው የሽፋን መጠን በተደረገው ሁሉን 
አቀፍ ርብርብ ውጤቶች ታይተዋል::

የፔንታ ቫለንት አንድ ክትባት መቶ በመቶ፣ የፔንታ 
ቫለንት ሦስት ክትባት 95ነጥብ9 በመቶ፣ የኩፍኝ በሽታ 
መከላከያ ክትባት 85ነጥብ3 በመቶ እና ሙሉ በሙሉ 
የተከተቡ ሕፃናት 82ነጥብ7 ማድረስ ተችሏል::

በሽታ በመከላከልና በመቆጣጠር ረገድም 
የተከናወኑ በርካታ ተግባራት አሉ:: ክልሉ ወባማ አካባቢ 
ከመሆኑ አንጻር በወባ በሸታ ሊደርስ የሚችለውን 
ከፍተኛ ሕመምና ሞት ለመቀነስና የኅብረተሰቡን ጤና 
ለመጠበቅ፤ የቤት ውስጥ የፀረ-ትንኝ ኬሚካል ርጭት 
እና በኬሚካል የተነከረ የመኝታ አጎበር በመስጠት 
የመከላከል ሥራውን  ውጤታማ ለማድረግ ተችሏል:: 
የሕክምና አገልግሎት አሰጣጥ ጥራት ለማሻሻል በተሠሩ 
ሥራዎች ደግሞ በክልሉ ምንም ዓይነት የኦክስጂን ፕላንት 
የሌለበትን አዲስ በመትከል በከፍተኛ ደረጃ ከኦክስጂን 
እጥረት የተነሳ ሲከሰት የነበረውን የሪፈራልና አደጋን 
መቀነስ ተችሏል::

በማኅበረሰብ ጤና መድን አገልግሎትም ሰፋፊ 

በተቀመጠው ስታንዳርድ መሠረት 76ነጥብ8 በመቶ ላይ 
ይገኛል፤  ይህም በገጠር 86 በመቶ በከተማ 64 በመቶ 
ነው:: በአጠቃላይ ከ387ሺ943 ህዝብ በላይ የንፁሕ 
መጠጥ ውኃ ተጠቃሚ ሆኗል:: 

አዲስ ዘመን፡- የክልሉን አጠቃላይ አሠራር 
ለማዘመን የቴክኖሎጂ ዘርፍ ሚናው የጎላ መሆኑ 
ይታወቃል:: በዚህ ረገድ ምን ተሠራ?

አቶ ኡመድ፡- በ"ICT"ዘርፍ የተገኘ ስኬት 
በሚመለከት፤ 12 ተቋማት የወረዳ ኔት አገልግሎት 
እንዲያገኙ ተደርጓል:: አምስቱ ማዕከላት የቪዲዮ 
ኮንፈረንስ አገልግሎት የሚሰጡ ናቸው:: 19 የመንግሥት 
ተቋማት በቀጣይ የወረዳ ኔት ኔትዎርክ አገልግሎት 
መስጠት እንዲችሉ የወረዳ ኔት ላን አይፒ አግኝተዋል:: 
በሀገር አቀፍ ደረጃ የተጀመረው ብሔራዊ መታወቂያ 
(ፋይዳ) በክልላችን በቅርቡ ነው የተጀመረው:: እስከ 
ዛሬ ድረስ 3ሺ456 ዜጎች የተመዘገቡ ሲሆን፤ የተወሰኑት 
ብሔራዊ መታወቂያውን ወስደዋል:: 

አዲስ ዘመን፡-  ባለፉት ስድስት ዓመታት 
ከመሠረተ ልማት አኳያስ ምን ተከናውኗል?

አቶ ኡመድ፡- የመሠረተ-ልማት ዘርፍ ጥራቱን 
የጠበቀ ፍትሐዊ የመሠረተ ልማት ሥርጭት ለማረጋገጥ 
በለውጡ ዓመታት የክልሉ መንግሥት ከፌዴራል 
መንግሥት ጋር በቅንጅት በርካታ የመንገድ፣ የመብራትና 
የቴሌኮም ማስፋፊያ ተግባራት ተከናውነዋል::

በመንገድ ልማት ዘርፍ ብንመለከት፤ ከለውጡ በፊት 
አንድ ለእናቱ የነበረው የጎሬ-ጋምቤላ የአስፋልት መንገድ 
ብቻ የነበረ ሲሆን፤ በአሁኑ ሰዓት በፌዴራል መንግሥት 
የተጀመሩ 612ነጥብ24 ኪሎ ሜትር ርዝመት ያላቸው 
ዘጠኝ የመንገድ ፕሮጀክቶች ውስጥ ስድስቱ (አቦቦ-
ሜጢ፣ ጎግ-ጆር-አኮቦ፣ ጋምቤላ-አቦቦ-ዲማራድ፣ ላሬ-
ጂካዎ-ኝንኛንግ፣ ፒኝውዶ-ጊሎ ወንዝ፣ አኩላ-አቻኛ) 
በተሻለ የግንባታ ደረጃ ላይ የሚገኙና በፍጥነት ተጠናቀው 
ለአገልግሎት ለማብቃት ርብርብ እየተደረገ ይገኛል:: 
ቀሪዎቹ ሦስቱ ግን በተለያዩ ምክንያቶች ሥራቸው የቆሙ 
ናቸው:: እነዚም  (ጋምቤላ-ኢሊያ፣ ኢሊያ-መኩዌይ እና 
አቦቦ-ሜጢ ኩቢጦ ማዞሪያ) ናቸው:: 

በራስ አቅምና በአጋር አካላት ትብብር የሚገነቡትን 
በሚመለከትም በወረዳዎች ያለውን የመንገድ አገልግሎት 
ተደራሽ ለማድረግ በስምንት ወረዳዎች ከ80 ኪሜ 
በላይ የሆኑ የገጠር መንገዶች ተጠናቅቀው ለአገልግሎት 
ክፍት ሆነዋል:: 	 በአጠቃላይ ቀበሌ ከቀበሌ 
የሚያገናኝ የጠጠር መንገድ አጠቃላይ የመንገድ ኔትዎርክ 
ርዝመት በ2010 በጀት ዓመት ከነበረው 1ሺ530 ኪሎ 
ሜትር ርዝመት በ2016 በጀት ዓመት ወደ 2ሺ153 ኪ.ሜ 
ለማድረስ ተችሏል::   

በቴሌኮም ዘርፍ ደግሞ፤ ከለውጡ በፊት በከተማ 
ብቻ የተወሰነው የስልክ ተደራሽነት በአሁኑ ሰዓት 
አገልግሎት ከአኮቦ ወረዳ በስተቀር በክልሉ የሚገኙ 
ሁሉም ከተሞችና ወረዳዎች በከተማው ውስጥ ቋሚ 
የስልክ መስመር ወይም የቤት ስልክ አገልግሎት ተጠቃሚ 
ሆነዋል:: 

የሞባይል እና የኢንተርኔት አገልግሎት ሙሉ በሙሉ 
በብሮድባንድ፣ 2ጂ እና 3ጂ የኔትወርክ አገልግሎት 
ተጠቃሚ ሆነዋል:: ጋምቤላ፣ ፒኝውዶ፣ አቦቦ፣ ኢታንግ፣ 
ሜጢ እና ዲማ ከ2014 ጀምሮ የ4ጂ LTE አገልግሎት 
እንዲያገኙ ተደርጓል:: በኤሌክትሪክ አገልግሎት ዘርፍም 
በለውጡ ዋዜማ ጋምቤላ ከተማን ጨምሮ በጣት 
የሚቆጠሩ ለጋምቤላ ቅርብ የሆኑ ከተሞች ብቻ የመብራት 
አገልግሎት ነበራቸው:: በአሁኑ ሰዓት ከዋንቶዋ እና አኮቦ 
ወረዳዎች በስተቀር ሁሉም የመብራት ተጠቃሚ ሆነዋል::

አዲስ ዘመን፡- ለነበረን ቆይታ በዝግጅት 
ክፍላችን ስም እያመሰገንኩ፤ መልዕክት ካለ 
መጨመር ይችላሉ::

አቶ ኡመድ፡- በአጠቃላይ በለውጡ ዓመታት 
በመልካም አስተዳደር፣ በኢኮኖሚና መሠረተ ልማት፣ 
በማኅበራዊ ዘርፎች አበረታች ውጤቶች ተመዝግበዋል:: 
ይሁን እንጂ በየጊዜው የሚፈጠሩ እና ከልማትና ብልፅግና 
ጉዞ ዓይናችንን እንድናነሳ የሚያደርጉን በውስጥ ብሔርን 
ዋሻ ያደረገ ጽንፈኛ ቡድን በውጪ ደግሞ ዕድገታችንን 
የማይሹ ወገኖች በሚገጥሙን ሴራዎች እና ፈተናዎች 
በሚፈለገው ደረጃ ላይ ባንገኝም ችግሮቹን እየተቋቋምን 
እዚህ ደረጃ ላይ መድረሱ በራሱ የአሸናፊነት ምልክት 
ሆኖ እናየዋለን::

 በመሆኑም በቀሪ ጊዜያት በጊዜ የለንም ስሜት 
መፍጠንና ያመለጡንን ወርቃማ ዕድሎች መጠቀም 
የሕልውና ጉዳይ አድርገን እናየዋለን:: 

ሥራዎች የተከናወኑ ሲሆን፤ የጤና ፋይናንስ ሥርዓቱን 
ለማጠናከር በአሁኑ ሰዓት ካሉት 14 ወረዳዎች 12ቱ 
ወይንም 85 በመቶ ወደ አገልግሎት የገቡ ሲሆን 52 
በመቶ የማኅበረሰቡ አባላት የአገልግሎቱ ተጠቃሚ 
መሆን ችለዋል:: የጤና መሠረተ ልማት አገልግሎት 
አኳያም ከስድስት ዓመት በፊት በክልሉ አንድ ሆስፒታል 
ብቻ አገልግሎት ሲሰጥ የነበረ ሲሆን የክልሉ የጤና 
መሠረተ ልማት ሽፋን ለማሳደግ በተሰጠው ትኩረት 
አንድ ጠቅላላ ሆስፒታል፣ አራት የመጀመሪያ ደረጃ 
ሆስፒታሎች፣ 30 ጤና ጣቢያዎች እና 150 ጤና ኬላዎች 
እና ሌሎችም በርካታ ውጤቶች ተመዝግበዋል::

የሕክምና ባለሙያዎችን አቅም ከማጎልበት አንጻር 
በተከነወኑ ተግባራት ከስድስት ዓመት በፊት ሁለት 
ስፔሻሊስት ሐኪም፣ ሦስት ፋርማሲስት፣ አምስት አዋላጅ 
ነርሶች የነበሩ ሲሆን፣ አሁን ላይ በተለያዩ ሙያዎች 
ስምንት ስፔሻሊስት ሐኪሞችና በተቀሩት ዋና ዋና የሙያ 
ዘርፎች በሁሉም ሆስፒታሎች በቂ የሰው ኃይል ማሟላት 
ተችሏል::

በውሃ ዘርፍ ልማት በርካታ ተግባራት ተከናውነዋል:: 
በፊት የንጹሕ መጠጥ ውሃ አቅርቦት የጋምቤላ ከተማን 
ጨምሮ በስምንት ከተሞች ብቻ የነበረውን በማሳደግ  
አሁን ላይ ከአኮቦ (ቴርጎል ከተማ) በስተቀር በክልሉ 
13ቱም ከተሞች የመጠጥ ውኃ አቅርቦት አግኝተዋል:: 
በገጠሩ ቀደም ሲል ለኅብረተሰቡ የንፁሕ መጠጥ ውኃ 
አቅርቦት የሚደርሰው ከእጅ ፓምፕ ከሚመነጭ ውሃ 
ብቻ ነበር:: አሁን ላይ በርካታ የገጠር ማኅበረሰቦችን 
ለመድረስ በተቀመጠው አቅጣጫ መሠረት ከ23 በላይ 
የገጠር ቧንቧ ስርጭት ግንባታዎችን (RPS) በማጠናቀቅ 
ለገጠር ኅብረተሰብ ለማድረስ ተችሏል::

በአጠቃላይ አሁን ላይ በገጠር 1ሺ204 ውሃ 
ተቋማት ተገንብተው አገልግሎት እየሰጡ ይገኛሉ::  
የትምህርት እና የጤና ተቋማት የመጠጥ ውሃ ተቋማት 
ብዛት ቁጥር አነስተኛ የነበረ ሲሆን፤ በአሁኑ ሰዓት 109 
ትምህርት ቤቶችና  86 የጤና ተቋማት የንፁሕ መጠጥ 
ውሃ ተጠቃሚ ሆነዋል:: በመሆኑም በዚህ ዘርፍ ቀሪ 
ሥራዎች ቢኖሩም አሁን ላይ የክልሉ የመጠጥ ውኃ ሽፋን 

‹‹ሀገራዊ ለውጡን ተከትሎ፤ በጋምቤላ... 

ማህደረ ጤና  
ማህበራዊ

አስናቀ ፀጋዬ

የጤና ሥርዓቱን ከሚያሳልጡና በሕክምና ሂደት 
ከፍተኛ ሚና ከሚጫወቱት ውስጥ የሕክምና ግብዓቶች 
በግንባር ቀደምትነት ይጠቀሳሉ:: እነዚህ የሕክምና ግብዓቶች 
በአብዛኛው በሀገር ውስጥ ስለማይመረቱ ከፍተኛ የውጪ 
ምንዛሪ ወጥቶባቸው ከውጪ ወደ ሀገር ውስጥ ይገባሉ:: 
ይሁንና በአሁኑ ጊዜ አንዳንድ የሕክምና ግብዓቶች እዚሁ 
በሀገር ውስጥ ተመርተው ጥቅም ላይ እየዋሉ ይገኛሉ:: 
በተለይ የቂሊንጦ ኢንዱስትሪ ፓርክ በአዲስ አበባ መከፈትን 
ተከትሎ በርካታ የሀገር ውስጥና የውጪ አልሚዎች በፓርኩ 
ሼዶችን በመገንባት ለሕክምና የሚያገለግሉ ልዩ ልዩ 
ግብዓቶችንና መድኃኒቶችን ማምረት ጀምረዋል:: 

ይህም ከዚህ ቀደም በከፍተኛ የውጪ ምንዛሪ ይገቡ 
የነበሩ የሕክምና ግብዓቶችን በሀገር ውስጥ ምርት ለመተካት 
የራሱን አስተዋፅዖ አበርክቷል:: በሂደትም በፓርኩና ከፓርኩ 
ውጪ የሕክምና ግብዓቶችንና መድኃኒቶችን የሚያመርቱ 
ሀገር በቀል አልሚዎች እየጨመሩ መጥተዋል:: የሀገር 
ውስጥ የሕክምና ግብዓት አምራቾችን ለማበረታታትና 
በዘርፉ እየተደረገ ያለውን ጥረት ለማሳደግም ነው ጤና 
ሚኒስቴር በሀገር አቀፍ ደረጃ የመጀመሪያውን የሀገር 
ውስጥ የሕክምና ግብዓት ምርትና ኢኖቬሽን ኤግዚቢሽን 
‹‹ጤናችን በምርታችን!›› በሚል መሪ ቃል ከዛሬ ሰኔ 15 
እስከ 20 ለአምስት ተከታታይ ቀናት በሚሊኒየም አዳራሽ 
የሚያካሂደው:: 

የጤና ሚኒስቴር ሚኒስትር ዴኤታ ወይዘሮ ፍሬሕይወት 
አበበ እንደሚናገሩት፣ የጤና ሚኒስቴር በሀገር አቀፍ ደረጃ 
ትኩረት ሰጥቶ ተግባራዊ እያደረጋቸው ካሉ ነገሮች ውስጥ 
አንዱ የሀገር ውስጥ የሕክምና ግብዓት ምርቶችን ማሳደግ 
ነው:: የሀገር ውስጥ የሕክምና ግብዓት ምርቶችን ከማሳደግ 
አንፃር በዘርፉ የተሰማሩ አምራቾችን የመደገፍ፣ የማገዝና 
ተጨማሪ ኢንቨስትመንት የመሳብ ሥራዎች በልዩ ሁኔታ 
ትኩረት ተሰጥቶባቸው እየተከናወኑ ይገኛሉ:: ከነዚህ 
ዘርፎች መካከል ደግሞ ጤና ሚኒስቴር የሚከታተለውና 
የሚደግፈው የፋርማሲዩቲካል ዘርፉን ነው:: 

በፋርማሲዩቲካል ዘርፍ የሀገር ውስጥ መድኃኒትና 
የሕክምና ግብዓቶችን ምርት በማሳደግ የጤና አገልግሎት 
ሽፋንን በተፈለገውና ጥራቱን በጠበቀ መልኩ ተደራሽ 
ማድረግ ያስፈልጋል:: የሀገርን ኢኮኖሚ ዘላቂ ከማድረግ 
አንፃር ያለው ተፅዕኖ በማሳደግና የሀገርን ደኅንነትና ሠላም 
ከማረጋገጥ አንፃር የሕክምና ዘርፉን በተለይ ደግሞ የሀገር 
ውስጥ ምርትን ማሳደግ ቁልፍ ተግባር ነው:: በ2014 ዓ.ም 
በተደረገው የመንግሥት ተቋማት መልሶ ማደራጀትና 
ማስተካከያ ላይ የጤና ሚኒስቴር ኃላፊነቱን ወስዶ 
የፋርማሲዩቲካል አምራች ዘርፉን የመደገፍና የማገዝ ሚና 
ተሰጥቶታል::  

ሚኒስትር ዴኤታዋ እንደሚያብራሩት፣ በአፍሪካ 
ከ90 ከመቶ በላይ የሚሆነው መድኃኒት ከውጪ ሀገራት 
ነው የሚገባው:: በኢትዮጵያም 90 ከመቶ የሚጠጋው 
መድኃኒት በተመሳሳይ በውጪ ምንዛሪ ከውጪ ወደ ሀገር 
ውስጥ ይገባል:: በተለየ ሁኔታ አንዳንድ መድኃኒቶች ደግሞ 
መቶ ከመቶ ከውጪ ወደ ሀገር ውስጥ የሚገቡ ናቸው:: 
ለምሳሌ አብዛኛዎቹ የአፍሪካ ሀገራት ለክትባት አገልግሎት 
አብዛኛዎቹን መድኃኒቶችና የክትባት ግብዓቶችን 
የሚያስገቡት ከውጪ ሀገራት ነው:: በዓለም አቀፍ ደረጃም 
ከ25 ከመቶ በላይ የክትባት አገልግሎት ተጠቃሚ አፍሪካ 
አሕጉር ነው:: 99 ከመቶ የሚሆኑት የክትባት አይነቶች 
ወደሀገር ውስጥ የሚገቡት ደግሞ ከአፍሪካ ውጪ የተመረቱ 
ምርቶች ናቸው::  

ይህም በገንዘብ ሲሰላ በአፍሪካ በዓመት ከ42 ቢሊዮን 
የአሜሪካን ዶላር በላይ ለመድኃኒት ግዢ ወጪ ይሆናል:: 
ኢትዮጵያም በየዓመቱ ከ1 ቢሊዮን ዶላር በላይ የሚሆን 
የመድኃኒት ግዢ ይፈፀማል:: አብዛኛውን ማለትም 90 
ከመቶ የሚጠጋው መድኃኒትም ከውጪ ወደ ሀገር 
ውስጥ የሚገባ ነው:: በ2015 ዓ.ም ከ42 ቢሊዮን ብር 
በላይ በኢትዮጵያ መድኃኒት አቅርቦት አገልግሎት በኩል 
ለመድኃኒት ግዢ ወጪ ሆኗል:: በዚህን ያህል ወጪ 
የመድኃኒት ግዢ ከውጪ ሀገራት መፈፀም የሚፈለገውን 
የጤና አገልግሎት በፍትሐዊነትና በጥራት ለኅብረተሰቡ 
ተደራሽ ለማድረግ ተግዳሮት ፈጥሯል:: 

ይህንን ለማሻሻል እንደኢትዮጵያ ብቻ ሳይሆን 
እንደአፍሪካ የተቀመጡ ኢኒሼዬቲቮች አሉ:: አንደኛው 
ከውጪ ሀገር በግዢ የሚገቡ መድኃኒቶች እንዳሉ ሆነው 

የአፍሪካ ሀገራት በተለይም ደግሞ በአፍሪካ ሲ ዲ ሲ ድጋፍና 
ክትትል እየተደረገ የተመረጡ ኢትዮጵያን ጨምሮ አስር 
የአፍሪካ ሀገራት የተቀናጀ የግዢ ሥርዓት ተዘርግቶላቸው 
መድኃኒቶችን እንዲገዙ  ማድረግ ነው:: ይህም የሀገር ውስጥ 
ምርትን ከማሳደግ አንፃር ትልቅ ሚና አለው:: በሌላ በኩል 
ደግሞ የሀገር ውስጥ የመድኃኒት ምርት እስከሚያድግ ድረስ 
ከውጪ ሀገር የሚገዙ ምርቶች ላይ በውድድርና በተሻለ ዋጋ 
የመግዛት አቅምን ያሳድጋል:: 

በተጨማሪም በሀገር ውስጥ ምርትን ማምረት ብቻ 
ሳይሆን የሚመረተው ምርት ጥራታቸውን የጠበቁና 
የኅብረተሰቡን ጤና የሚያረጋግጡ መሆን አለባቸው:: 
በዓለም አቀፍ ደረጃም ደረጃቸውን ያሟሉና ተወዳዳሪ 
መሆን አለባቸው:: ለዚህም የቁጥጥር ሥርዓቱ በጣም 
ጠንካራ መሆን አለበት:: አፍሪካ ነፃ ንግድ ቀጣና ኢኒሺዬቲቭ 
መሠረት የቁጥጥር ሥርዓቱ ወጥና ተመሳሳይ እንዲሆን፣ 
በአንድ አካባቢ ላይ የተመረተው ምርት በሌላ አካባቢ ላይ 
ተቀባይነት እንዲኖረው፣ በዓለም አቀፍ ደረጃም ተወዳዳሪ 
እንዲሆን ከማድረግ አንፃር ዘርፈ ብዙ ኢኒሺዬቲቮች 
ተቀርፀው በኢትዮጵያም በአፍሪካም እየተተገበሩ ነው:: 

እ.ኤ.አ በ2040 ቢያንስ 60 ከመቶ የሚሆነው 
የመድኃኒት ምርት በአሕጉር ደረጃ መመረት አለበት የሚል 
ግብ ተቀምጦ እየተሠራበት ይገኛል:: ይህን ግብ እንደሀገር 
ተቀብሎ ከማስፈፀምና የተቀመጡ ኢኒሼዬቲቮችን 
ውጤት ባለው መልኩ ከመምራት አንፃር እንደሀገር 
ምቹ ሁኔታዎች አሉ:: የኢትዮጵያ ሕዝብ ብዛት ከፍተኛ 
መሆንም በዘርፉ ከፍተኛ ገበያ እንዳለ ይጠቁማል:: በዛው 
ልክ የጤና አገልግሎት ተደራሽነትም እየሰፋ በመምጣቱና 
የኅብረተሰቡን የጤና አጠቃቀም በተለይ ደግሞ የጤና 
መድኅን ሥርዓት ከተጀመረ ወዲህ በቀላሉ የሕክምና 
ወጪውን ሳይሰጋ ሕክምና መጠቀም ዕድል እየተፈጠረ 
በመሆኑ የሕክምና አጠቃቀሙ ላይ እያደገ የመጣ ትልቅ 
የገበያ ዕድል እንዳለ ያሳያል:: 

ከአፍሪካ አሕጉር አንፃር የኢትዮጵያ ነባራዊ ሁኔታ 
ሲታይ በኮቪድ ወቅት ያጋጠመውን የመድኃኒት እጥረት 
ለመቅረፍ የኢትዮጵያ አየር መንገድ በካርጎ መድኃኒቶችን 

ለተለያዩ ሀገራት ሲያቀርብ ነበር:: ይህም በሀገር 
ውስጥ መድኃኒቶችን ማምረት ቢቻል በቀላሉ የካርጎ 
አውሮፕላኖችን በመጠቀም ወደተቀረው የአፍሪካ ሀገራት 
ማዳረስ የሚቻልበት አቅም አለ:: ከዚሁ ጋር በተያያዘ ምቹ 
መሠረተ ልማትን ማዘጋጀት ያስፈልጋል:: ሕክምና ምርት 
እንደሌላው ምርት ባለመሆኑና ጥንቃቄና ጠንካራ የቁጥጥር 
ሥርዓት የሚያስፈልገው በመሆኑ የሚመረትበት አካባቢ 
ምቹ መሆን አለበት:: የመሠረተ ልማት በበቂ ሁኔታ መሟላት 
አለበት:: 

ከዚህ አንፃር ራሱን የቻለና ሁሉንም መሠረተ ልማት 
ያሟላው የቂሊንጦ ኢንዱስትሪ ፓርክ ተገንብቷል:: 
በዚህ ፓርክ በመድኃኒትና የሕክምና ግብዓት ማምረት 
ሥራ መሠማራት የሚፈልግ ማንኛውም አልሚ ቢመጣ 
የሚጠበቅበትን ቅድመ ሁኔታ አሟልቶ ማምረት እንዲችል 
እንደሀገር የተቀመጡ ምቹ ሁኔታዎች አሉ:: እነዚህ 
ምቹ ሁኔታዎች እንደተጠበቁ ሆነው ምቹ ሁኔታዎችን 
ወደ ተግባር ለመቀየር ያሉ ፖሊሲዎች፣ አሠራሮች፣ 
አደረጃጀቶችና መዋቅሮች መጠናከር አለባቸው:: 
ኢንዱስትሪን በኢንቨስትመንት ዘርፍ የሚያበረታታ ሀገራዊ 
ኢንዱስትሪ ፖሊሲ ተዘጋጅቷል:: 

ይህን ተከትሎ የጤና ፖሊሲ ውስጥ የሀገር ውስጥ 
ምርትና ምርታማነትን በማሳደግ ፍትሐዊና ጥራት ያለው 
የጤና አገልግሎት ለዜጎች ተደራሽ ለማድረግ አቅጣጫ 
ተቀምጧል:: ይህንኑ ተከትሎ የፋርማሲዩቲካል ኢንዱስትሪ 
ዘርፉን የሚደግፍ ሀገራዊ የአስር ዓመት ስትራቴጂክ እቅድ 
ተዘጋጅቷል:: የአርማወር ሀንሰን የምርምር ኢንስቲትዩት 
ደግሞ የፋርማሲዩቲካል ኢንዱስትሪ ዘርፉን በምርምርና 
በአቅም ግንባታ ይደግፋል፤ ያግዛል:: በሌላ በኩል በሀገር 
ውስጥ የሚመረቱ መድኃኒቶች የትም ሀገር ቢሄዱ 
ተቀባይነት እንዲኖራቸው የሀገር ውስጥ የቁጥጥር አቅም 
ጠንካራ መሆን አለበት:: ይህን ቁጥጥር የሚያደርገው ደግሞ 
የምግብና መድኃኒት ቁጥጥር ባለሥልጣን ነው:: ይህም 
አምራች ዘርፉን የበለጠ ለማገዝና ምርቱ የበለጠ ጥራት 
ኖሮት ተወዳዳሪ እንዲሆን ከማድረግ አንፃር እየተሠራ ያለ 
ሥራ ነው:: 

ይህ ሁሉ ሥራ እየተሠራ የመድኃኒት አቅርቦት ችግር 
ይታያል:: ይህን ለማስተካከል ከግዢ ሰንሰለቱ ጀምሮ 
የሀገር ውስጥ ምርትን ማሳደግ እንደተጠበቀ ሆኖ ከሀገር 
ውስጥ ምርት አንፃር አሁን ባለው ሁኔታ በኢትዮጵያ 25 
የሚሆኑ በከፍተኛና በመካከለኛ ደረጃ የመድኃኒት ምርትን 
የሚያመርቱ የመድኃኒት አምራች ኩባንያዎች አሉ:: ከሃምሳ 
የሚበልጡ በአነስተኛና መካከለኛ ደረጃ የሚያመርቱ 
የመድኃኒት አምራች ድርጅቶች አሉ:: 

የነዚህን አምራቾች አቅም በመጠቀምና መንግሥት 
በወሰደው ሪፎርም ከ8 ከመቶ የማይበልጥ የሀገር ውስጥ 
ምርት ሲያቀርቡ የነበሩ አምራቾች አሁን ላይ 37 ከመቶ 
ድርሻ እንዲኖራቸው ማድረግ ተችሏል:: ይህ በአንድ ዓመት 
ውስጥ ከተቀመጠው ግብ አንፃር ከፍተኛ ቢሆንም አሁንም 
ተጨማሪ ሥራ ይጠይቃል::  

ሚኒስትር ዴኤታዋ እንደሚገልፁት አሁን የሚካሄደው 
ኤግዚቢሽን የመድኃኒትና የሕክምና ግብዓት ተደራሽነትን 
ይበልጥ ለመፍታት የሚያስችል፣ የሀገር ውስጥ መድኃኒትና 
ሕክምና ግብዓቶችን የሚያሳድግና ተጨማሪ ኢንቨስትመንት 
ለመሳብ ዕድል የሚፈጥር ነው:: በዚህ ኤግዚቢሽንም 
ከ150 በላይ አምራቾች ይሳተፋሉ:: የጥናትና ምርምር 
ሥራዎችን የሚሠሩ፣ ዘርፉን የሚደግፉና የሚያግዙ የፈጠራ 

ሥራዎች ይቀርባሉ:: ይህን ዘርፍ የሚደግፉ የፋይናንስ 
ተቋማትና ዘርፉን የሚቆጣጠሩ ተቋማትም ይሳተፋሉ:: 
የመድኃኒት የቁጥጥር አቅም ምን ደረጃ ላይ እንዳለ ለዓለም 
የሚታይበትም ጭምር ነው ኤግዚቢሽኑ:: 

ይህ ኤግዚቢሽን አምራቾችና አቅራቢዎች በግብዓት፣ 
በአሠራርና በሌሎችም የእርስ በርስ ትስስር የሚፈጥሩበት፣ 
ከዓለም አቀፍ ጎብኚዎች ጋርም የሚተዋወቁበትና በትስስር 
የሚሠሩበት፣ የቴክኖሎጂ ልውውጥ የሚያደርጉበትና 
አምራችነታቸውን የሚያሳድጉበት ነው:: በዚህ 
የፋርማሲዩቲካልና የሕክምና ግብዓት ዘርፍ ሀገሪቱ ያላትን 
እምቅ አቅም ለማሳየትና ለማሳወቅ የሚያስችል ነው:: 
የሀገር ውስጥ ምርት ምን ያህል ጥራቱን ጠብቆ እየተመረተ 
እንደሆነና ሀገር ውስጥ ምርት መጠቀም ምን ያህል ሀገራዊና 
ዘላቂ ልማትን ከማረጋገጥ አንፃር ሚናው ምን እንደሚመስል 
ኅብረተሰቡ እንዲረዳ ለማድረግ የሚያችልም ነው 
ኤግዚቢሽኑ:: 

በተጨማሪም በዚህ ኤግዚቢሽን ከፍተኛ የመንግሥት 
አመራሮች፣ ፖሊሲ አውጪዎችና ምርምና ጥናት 
አቅራቢዎች ይገኛሉ:: ከዚሁ ጎን ለጎን የተለያዩ የፓናል 
ውይይቶች ይካሄዳሉ:: በዘርፉ እየገጠሙ ያሉ ማነቆዎች 
ባለቤት ኖሯቸው፣ አቅጣጫ ተቀምጦላቸው ችግሮቹ 
እየተፈቱ የሚሄዱበትንና ፖሊሲ አቅጣጫና አሠራር 
ሥርዓትን ለመቀየር የሚመከርበትና ውይይት የሚደረግበት 
ኤግዚቢሽን ነው:: 

የሀገር ውስጥ ምርትን ማሳደግና ማበረታታት ከጤና 
ባሻገር የሀገር ኢኮኖሚን በማሳደግና ደኅንነትን ከማረጋገጥ 
አንፃር ፋይዳው ከፍተኛ ነው:: እስካሁን ባለው ሂደት 
መድኃኒትና የሕክምና ግብዓት ግዢና ጨረታ ሕግ ነፃ 
የውድድር መስፈርትና ሥርዓት ስለሚኖረው አምራቾች 
በማንኛውም ገበያ ውስጥ ገብተውና ተወዳድረው 
እንዲያሸንፉ ይጠበቃል:: በዚህ ሰዓት ላይ ተወዳዳሪ ሆኖ 
ካለመገኘት አንፃር አምራቾች ሊገጥሟቸው የሚችሉ 
ተግዳሮቶች አሉ:: እነዚህንም ችግሮች ጤና ሚኒስቴር 
አጥንቶ ለይቷል:: 

አምራቾች በዋጋ ተወዳዳሪ ሆኖ ለመምጣት 
የሚያመርቱበት ሥነ ምሕዳር፣ ቴክኖሎጂ፣ የሚያመርቱት 
ምርት ብዛትና ጥራት፣ የሚጠቀሙት የሰው ኃይል፣ 
የሚያገኙት የሕክምና ግብዓት ወሳኝ ነው:: ከነዚህ ጋር 
በተያያዘ የሚገጥሟቸውን ተግዳሮቶች በመፍታት የሀገር 
ውስጥ ምርት እያደገ እንዲመጣ ማድረግ ካለልተቻለ በገበያ 
እኩል ተወዳዳሪና ተሳታፊ ሊሆኑና ምርትና ምርታማነትን 
ማሳደግ አይችሉም:: 

ለዛም ነው በዚህ ዓመት ከሀገር ውስጥ ሕክምና ግብዓት 
አምራች ማኅበር ጋር በመሆን ለሀገር ውስጥ ምርት ቅድሚያ 
በመስጠት ከ93 ከመቶ በላይ የሚሆኑ የሀገር ውስጥ 
ምርቶች በውድድር ግዢ ተፈፅሟል:: ይህ በመደረጉም 
አቅርቦታቸው ከ8 ወደ 37 ከመቶ አድጓል:: ይህም ሊሆን 
የቻለው የሀገር ውስጥ አምራቾችን ለብቻቸው እንዲወዳደሩ 
በመደረጉ ነው:: 

የግብዓት እጥረትም የአምራቾቹ ሌላኛው ችግር የነበረ 
በመሆኑ ከገንዘብ ሚኒስቴር ጋር በመሆን አዲስ መመሪያ 
ወጥቶ ግብዓቶችን ከውጪ ሀገር እንዲያመጡ ከ35 እስከ 55 
ከመቶ የሚሆን የውጪ ምንዛሪ ቅድመ ክፍያ እንዲሰጣቸው 
ተደርጓል:: በዚህ ኤግዚቢሽንም ከሕክምና ግብዓት አምራች 
ማኅበራት ጋር በመሆን ተግዳሮቶችን ለመፍታት ውይይቶች 
የሚካሄዱ ይሆናል::   

      
  
 
       

‹‹ጤናችን በምርታችን!››

‹‹አሁን የሚካሄደው 
ኤግዚቢሽን የመድኃኒትና 

የሕክምና ግብዓት ተደራሽነትን 
ይበልጥ ለመፍታት 

የሚያስችል፣ የሀገር ውስጥ 
መድኃኒትና ሕክምና 

ግብዓቶችን የሚያሳድግና 
ተጨማሪ ኢንቨስትመንት 
ለመሳብ ዕድል የሚፈጥር
 ነው፡፡ በዚህ ኤግዚቢሽንም 
ከ150 በላይ አምራቾች 

ይሳተፋሉ፡፡››



ስኬት 
           አዲስ ዘመን    ቅዳሜ ሰኔ 15 ቀን 2016 ዓ.ም ገጽ 10

ኢኮኖሚ

ከቅጥር ወደ ኢንቨስትመንት ያደገው የዲዛይነሯ ጉዞ
ወርቅነሽ ደምሰው

የዲዛይኒንግ ሙያ ምንነቱ እንኳን በውል ሳታውቅ 
ገና በጠዋቱ በለጋ እድሜዋ በውስጧ ሲብሰለሰል 
ቆይቷል:: ልጅ ሳለች ጀምሮ ሀሳቧን በተግባር ለመተርጎም 
ዲዛይኖችን በመፍጠር የተለያዩ ልብሶች በመሥራት 
እጆቿን ታፍታታ ነበር:: በወቅቱ ታድያ ሕልሟን እውን 
ለማድረግ የራሴ የምትላቸውን ልብሶች በቤት ውስጥ 
ለመሥራት አላመነታችም:: ቀድሞም ቢሆን ለሙያው 
የተሰጠች ነበረችና ሙያውን ለመቀላቀልና በሙያዋ 
ታዋቂነትን ለማትረፍ በብዙ ጥራለች:: ጥረቷም 
ተሳክቶ በውስጧ የሚንቀለቀለውን የዲዛይኒንግ ሙያ 
የተማረችው የዕለቱ እንግዳችን ዲዛይነር ማርስዓለም 
ሁሴን ትባላለች::

ዲዛይነር ማርስዓለም ተወልዳ ያደገችው 
በመዲናችን አዲስ አበባ ነው:: የወላጆቿ ሙያውን 
መሞከር ወደ ሙያ እንድትሳብና እንድትገባ መልካም 
ዕድል ፈጥሮላታል:: በሙያው በመመሰጧም የተለያዩ 
ሥራዎች በቤት ውስጥ በመሥራት የዲዛይኒንግ ሙያ 
አሃዱ ብላ ጀምራለች:: በአሁን ወቅትም ቢኤም ኤፍ 
ባሕላዊና ዘመናዊ አልባሳት ማምረቻ ኃላፊነቱ የተወሰነ 
የግል ማኅበርን (ማርስ ዲዛይን) አቋቁማለች::  

ዲዛይነሯ ሙያውን ከጀመረች ጀምሮ በቤት 
ውስጥ የተለያዩ ዲዛይን ያላቸው ልብሶች እየሠራች 
በነበረችበት ወቅት ሥራዋን ያዩና የተመለከቱ ሰዎች 
በልምድ የምትሠራውን ሥራ በትምህርት በመደገፍ 
እንድታሳድግ ይመክሯት ነበር። ታዲያ አንድ አጋጣሚ 
የሙያው ባለቤት እንድትሆን የሚያስችል መንገድ 
ከፋች የሆነ ዕድል ተፈጠረላት:: ዕድሉን በመጠቀም 
በሙያው ተቀጥራ መሥራት ቻለች።

 ነገሩ እንዲህ ነው። ሥራዎቿን ያዩና የወደዱ ለጋብቻ 
ዝግጅት እያደረጉ ያሉ ጥንዶች ቤት ውስጥ እየሠራች 
ሳለ ወደ እርሷ መጥተው የምትሠራቸው ልብሶች በጣም 
ስለሚወደዱ የሠርጋቸውን ልብስ እንድትሠራላቸው 
ትዕዛዝ ከሰጡ በኋላ ቀኑ ደርሶ የተሠራላቸውን ልብስ 
ሲመለከቱ በጣም ይደሰታሉ። ዲዛይነሯ ልብሱን 
የሠራችላቸው የዲዛይኒንግ ትምህርት ሳትማር በራሷ 
ውስጣዊ ፍላጎትና ባላት ተነሳሽነት መሆኑን ሲስሙ 
ደግሞ የበለጠ በመገረም በልምድ የምትሠራውን ሥራ 
በሙያ ቢታገዝ የበለጠ ሥራ መሥራት እንደምትችል 
በማመን ከዲዛይነር ጋር እንድትገናኝ መንገዱን 
አመቻቹላት:: ጥንዶቹ በሙያ ብቁ ከሆነች ዲዛይነር ጋር 
አገናኟት:: ዲዛይነሯም ‹‹ሥራዬን ስታይ ስለወደደችው 
እሷ ዘንድ ተቀጥሬ እንድሠራ አደረገች›› ብላለች::

ዲዛይነር ማርስዓለም፤ ሙያው ለማሳደግና 
ከሌሎች ልምድ ለመቅሰም በማሰብ ለ10 ዓመታት 
ያህል ተቀጥራ በመሥራቷ ብዙ ልምዶቹ እንዳገኘችበት 
ትገልጻለች:: ተቀጥራ ትሠራበት የነበረችበት ‹‹የጂጂ 
ዲዛይን›› ባለቤትና መሥራች ከሆነችው ዲዛይነር ገነት 
ዘንድ ሲሆን ከሷ በብዙ መልኩ ለሙያው መሠረት 
የሚሆን ብዙ ልምዶችና ተሞክሮዎች ያገኘበትና ሙያ 
በሚገባ የተማረችበት እንደሆነ ትመሰክራለች:: ይህም 
ለዛሬ  ውጤታማነቷ  መሠረት እንደሆናት ትገልጻለች::

በዚህ ያላበቃው ማርስዓለም ሙያውን በጥልቀት 
የማወቅ ጉጉት ቀጥሎ ሙያውን በይበልጥ በትምህርት 
በመደገፍ በማሰብ  ከሥራዋን ጎን ለጎን  በቴክኒክና 
ሙያ ትምህርት ቤት በማቅናት የዲዛይን ትምህርቷን 
ተከታትላለች:: 

ዲዛይነር ማርስዓለም ልምድ ልትቀስም የገባችበት 
ትምህርት ቤት ልምዱን ብቻ ቀስማ የወጣች 
አልነበረም:: የዛሬ ውሃ አጣጭ የሆነ የትዳር አጋሯ 
ያገኘችበት አጋጣሚ ጭምር የፈጠራላት ነው:: ባለቤቷ 
ዲዛይነር ደጀኔ ሙሉነህ ይባላል ። ታዲያ ባለቤቷም 
ዲዛይነር በመሆኑን ሙያው የጋራቸው አድርገውታል:: 
እንደሷው ሁሉ የትዳር አጋሯም ለሙያው የተሰጠ  
በመሆኑን፤ የሁለቱ ባለትዳሮች ለሙያ መሰጠት ለስኬት 
እንዳበቃቸው አልሸሸገችም:: 

ሁለቱም የአንድ ሙያ ባለቤት መሆናቸው 
ሥራውን በፍቅር፣ በመመካከር፣ በመተጋገዝና በትጋት 
እንደሚሠሩት ያስቻላቸው መሆኑን የምትገልጸው 
ዲዛይነር ማርስዓለም፤ ከዚህም ባሻገር ሙያው ከፍ 
ወደሚል ደረጃ እንዲደርስ የሚያደርጉትን ጥረት ላይ 
እገዛ ማድረጉን ትናገራለች:: ‹‹ባለቤቷ የሙያ ባለቤት 

መሆኑ ጥሩ ሥራዎችን እንድንሠራና ውጤታማ 
እንድትሆን አስችሏታል፤ ሁለታችንም የጎደለበት ቦታ 
በመገኘት ክፍተቶች እንዳይኖሩ በእጅጉ ተጋግዘን 
እንድንሠራ ረድቶናል:: ሁለታችንም ሥራውን 
በባለቤትና የኔ ነው በሚል ስሜት እንድንሠራም 
አስችሎናል:: በሥራችንን ውጤታማ እንድንሆን 
አድርጎናል›› ትላለች::

ዲዛይነሯ፣ ሙያውን ከጀመረች 23 ዓመታት 
ያስቆጠረች ሲሆን፤ የራሷን "ቢኤም ኤፍ ባሕላዊና 
ዘመናዊ አልባሳት ማምረቻ ኃላፊነቱ የተወሰነ የግል 
ማህበር (ማርስ ዲዛይን)" የተሰኘ ድርጅት መሥርታ 
ሥራ ከጀመረች 13 ዓመታት ተቆጥሯል:: ከአራት 
ዓመታት ወዲህ ደግሞ ከመንግሥት በተደረገላት ድጋፍ 
የማምረቻ ቦታ (ሼድ) ተሰጥቷት  ሥራዎችን እየሠራች 
ትገኛለች:: 

  "ቢኤም ኤፍ ባሕላዊና ዘመናዊ አልባሳት ማምረቻ 
ፒኤልስ (ማርስ ዲዛይን)" ባሕላዊና ዘመናዊ የሆኑ 
የአዋቂዎች፣ ወጣቶችና የሕጻናት እንዲሁም ለሁሉም 
ሰው የሚሆኑ የሽመና ልብሶች የሚያመርት ድርጅት 
ነው:: ከዚህም በተጨማሪ ቦርሳ፣ መጋረጃ፣ አልጋ 
ልብስ፣ የጠረጴዛ  አልባሳት እና  ለመሰል አገልግሎት 
የሚውል ልብሶችን ያመርታል:: 

አሁን ላይ ገላን ከተማ አካባቢ በሚገኘው የማምረቻ  
ቦታዋ  አልባሳት  እያመረተች ለሀገር ውስጥና ለውጭ 
ሀገር ገበያ እያቀረበች ትገኛለች:: የምታመርታቸውን 
ዘመናዊና ባሕላዊ አልባሳት ቦሌ በሚገኘው መሸጫ ሱቅ 
ለገበያ እያቀረበች  ሲሆን፤ የተለያዩ እንደቴሌግራም፣ 
ፌስቡክ፣ ቲክቶክ፣ ቲውተር እና  የመሳሰሉ የማኅበራዊ 
ሚዲያ አማራጮችን  በመጠቀም በዓለም ገበያ ላይ 
ምርቶቹን እያስተዋወቀች ትገኛለች:: 

 አሁን ላይ ከሀገር ውስጥና ከውጭ ሀገራት በርካታ 
ደንበኞች እንዳሏት የምትናገረው ዲዛይነር ማርስዓለም፤ 
የውጭ ሀገር ደንበኞችን ለማፍራት የቻለችው ዲኤች 
ኤልና መሰል የገበያ አማራጮችን በመጠቀም ምርቶቿን 
ለውጭ ገበያ በማቅረብ እንደሆነ ትናገራለች:: በዚህም 
ወደ ውጭ ከሚላከው (ኤክስፖርት) የሚደረገው 
ልብሶች የማይተናነስ ገበያ እንዳላት ትገልጻለች::  

ዲዛይነሯ፤ አብዛኛው ሥራዎቿ በየዓመቱ በሚዘጋጅ 
የፋሽን ሳምንት ላይ እና በተለያዩ የፋሽን ትርዒቶች 
ላይ የማስተዋወቅ አጋጣሚ አግኝታ እንደነበር 
ታስታወሳለች:: ይህም መልካም አጋጣሚ ሆኖላት 
ከበርካታ ታዋቂ ሰዎች፣ ባለሥልጣናት፣ አርቲስቶች፣ 
አትሌቶች ጋር እንድትገናኝና እንድትተዋወቅ ዕድል 
ፈጥሮላታል:: በተፈጠረላት ዕድልም ተጠቅማም በብዙ 
ሰዎች ዘንድ የተወደዱ በየጊዜው በማኅበራዊ ሚዲያ 
ሳይቀር ደጋገመው የሚታዩ ልብሶች ለአትሌቶች፣ 
ለመንግሥት ባለሥልጣናት፣ ለአርቲስቶች እና ለበርካታ 
ታዊቂ ሰዎች ለመሥራት ችላለች ::     

 ፋሽን ዲዛይነሮች ማኅበር አባል ስትሆን፤ ማኅበሩ 
78 ዲዛይነር አባላት ያሉት ሲሆን፤ የተለያዩ የፋሽን 
ዲዛይን ሥራዎችን በቅንጅት በመሥራት እንደሚያሳዩም 
ትገልጻለች:: በየዓመቱ በባሕል ሚኒስቴር የሚዘጋጀው 
የፋሽን ሳምንት ዝግጅት እንዳለ ሆነ ማኅበሩም በራሱ 
የተለያዩ የፋሽን ትርዒቶች ስለሚያዘጋጅ እዚያ ላይ 
የራሷ አስተዋፅዖ እንደምታደርግ ትገልጻለች::

በተለይ ማኅበራዊ ኃላፊነት ከመወጣት አንጻር 
በሙያዋ የሚጠበቅባቸው ለመወጣት የተለያዩ 
ሥራዎችን እየሠራች ትገኛለች:: ከማኅበሩ አባላት ጋር 
በአንድነት ለልብ ሕሙማን፣ የአካል ጉዳተኞች፣ ፆታዊ 
ጥቃት የደረሰባቸው ሴቶች  ለማገዝ በማሰብ በተዘጋጁ 
የፋሽን ትርዒት መድረኮች  ላይ በመሳተፍ እነዚህ 
ወገኖች ለማገዝ ባለመ የገቢ ማሰባሰቢያ ላይ ተሳታፊ 
እንደሆነች ትገልጻለች::  

በድርጅቷም በርካታ ሰዎች በሥራ ላይ የተሰማሩ 
ሲሆን ሸማኔዎች፣ ጠላፊዎች፣ የስፌት ሥራ የሚሠሩ፣ 
የቁጭት ሥራ የሚሠሩ፣ ጥጥ ፈታዮች ጨምሮ በአሁን 
ላይ 45 በላይ ለሚሆኑ ሠራተኞች ቋሚ የሥራ ዕድል 
ፈጥራለች::  ከእነዚህ ውስጥ አብዛኛውን ቁጥር 
የሚይዙት ሴቶች ናቸው:: በድርጅቱ የሚሠሩ ሠራተኞች 
ለሥራ የደረሱ ልጆች ካላቸው ድርጅቱ በተለያየ ሥራ 
ዘርፍ ላይ ቀጥሮ የማሠራት ልምድ እንዳለም ገልጻለች::

ዲዛይነሯ እንደምትለው፤ በመንግሥት በኩል 
ማምረቻ ቦታ (ሼድ) በመስጠት የተደረገው ድጋፍ 
ቀላል የሚባል  አይደለም:: የኢንዱስትሪ ሚኒስቴርም 
በተለያዩ ባዛሮችና ኤግዚቢሽኖች ላይ እንድንሳተፍ 
በማድረግ ትልቅ እገዛ እያደረጉልን ነው:: በተለያዩ 
ባዛሮችና ኤግዚቢሽኖች መሳተፋችን ብዙ የሥራ 
ዕድሎች እንዲፈጠሩልን አግዞናል:: ይህም ሥራችን 
ውጤታማ እንዲሆን አስችሏል::

የምታመርታቸው ምርቶች ጥራት ላይ በእጅጉ 
እንደምትጨነቅ የምትገልጸው ዲዛይነሯ፤ ምርቶቿ 
የጥራት ደረጃቸው የጠበቁ ናቸው:: ደንበኞቿ 
ልብሶቿን በጥራታቸው እንደሚለዩአቸውና 
እንደሚወዷቸው ትገልጻለች:: አሥር ሸማኔዎች ቀጥራ 
በምትፈልገው ዲዛይን መሠረት ልብሶቹን ስለምታሠራና 
የምትጠቀማቸውን ማቴሪያሎችም ጥራታቸው የጠበቁ 
በመሆናቸው ምርቶቿ የጥራት ደረጃቸውን የጠበቁ  
በጥንቃቄ  የተሠሩ እንዲሆኑ አድርጓቸዋል:: 

የሀገራችንን የሸማ ልብሶች ለባሹ በሚመቸው 
መልኩ አድርጎ እንዲለብሱ ተደርገው ይሠራሉ:: 
በጉርድ፣ በሱሪ፣ ጋዎን፣ እና ወጥ የሆነ ልብሶች 
በመሥራት ቀላል ብለው ዘወትር እንዲለበሱ ተደርገው 
ይሠራሉ:: ለዚህም ልብሶቹ ሲለበሱ የሚያምሩ 
ከመሆናቸው በላይ ከለበሷቸው ሰዎች በራሳቸው 
ላይ ከማማር አልፈው ሀገራቸውን እንዲያስተዋወቁ  
የሚያደርጉ ናቸው:: 

በተለይ  በባሕላዊም ሆነ በዘመናዊ የሚሠሩት 
አልባሳት የደንበኞቻቸውን ፍላጎት መሠረት ያደረጉ ሆነ 
በተለያዩ በዓላትና ዝግጅቶች ላይ የሚለበሱ እንዲሁም 
በአዘቦት ቀን እንደልብ የሚለበሱት ያካተቱ ናቸው::

ዲዛይነሯ አሁን ላይ በኢትዮጵያ ውስጥ ያሉ 
ባሕላዊ ልብሶችን በመሥራት ለሀገር ውስጥም ለውጭ 
ገበያም እያቀረበች ሲሆን፤ ባሕላዊ ልብሶች ስትሠራ 
ጥናት በማድረግ በጥንቃቄ በትክክል የወከለውን ብሔር 
እንዲገልጽ አድርጋ ታዘጋጃለች:: የምትሠራቸው ባሕላዊ 
አልባሳት ሀገር በማስተዋወቅ ረገድ ከፍተኛ አስተዋፅዖ 
እንደሚያደርጉ ትናገራለች:: 

በተጨማሪም የእስልምና እምነት ተከታዮች 
የሚለበሷቸውን እንደሂጃብ አይነት አልባሳትን 
በማካተት ለየት ባለመልኩ ዲዛይን የተደረጉ ልብሶችን 
እንደምትሠራ ትገልጻለች:: የምትሠራቸው አልባሳት 
ለሁሉም በሚሆን መልኩ የሚዘጋጁ ናቸው:: በተለይ 
ቀሚሱን ከሂጃቡ ጋር እንዲመሳሰል ተደርጎ ለባሹ 
ሳይጨናነቁ ዘና ብለው እንዲለብሱ የሚያደርግ ልብስ  
እንደምትሠራ ትገልጻለች:: 

የሀገር ውስጥ አልባሳት በዋጋ ደረጃ ከፍተኛ 
እንዲሆን የሚያደርገው የጥሬ እቃ አቅርቦትና 
የማቴሪያል እጥረት መኖሩ ነው የምትለው ማርስዓለም፤ 
እነዚህ ግብዓቶች በሀገር ውስጥ ማምረት ቢቻል 
በተመጣጣኝ ዋጋ ለኅብረተሰቡ ማቅረብ እንደሚቻልም 
ትገልጻለች:: አሁን ላይ  ቀጭን ጥለት ካለው ልብስ 
ሰፋፊ ጥለት ያለው እየተመረጠ መሆኑን ገልጻ፤  ሥራው 
በእጅ የሚሠራ እንደመሆኑን መጠን የሚወስደው 
ጊዜ እና ጉልበት በጣም ቀላል ስላልሆነ የልብሱ ዋጋ 
እንዲጨምር ያደርገዋል ትላለች ::

በቀጣይ የጥራት ደረጃቸው የጠበቁ አልባሳትን 
በማምረት ኤክስፖርት የማድረግ ሀገሯን ለማስተዋወቅ 
ጭምር እንደምትሠራ ትገልጻለች:: የኢትዮጵያን 
ያልተነኩ ቱባ ባሕል ያላት አገር በመሆኗ ይህ ዓለም ላይ 
እንዲተዋወቁ ጠንክራ እንደምትሠራ ገልጻ፤ የኢትዮጵያ 
አልባሳት በዓለም ገበያ ላይ ተፎካካሪና ተወዳዳሪ 
እንዲሆኑ በማስቻል ታዋቂ ብራንድ ለመፍጠር  ጭምር 
እንደምትሠራ አስታውቃለች::

ማርስዓለም ሥራ ስትጀምር የነበራት በአንድ 
የልብስ ስፌት ማሽን ነበር:: ቀስ በቀስ ሁለት ሦስት 
እያለ የልብስ ስፌት ማሽኑን ቁጥሮች እየጨመረች አሁን 
80 ያህል የልብስ ስፌት ማሽን በማስገጠም ሥራዋን 
በጋርመንት ደረጃ ለመጀመር ዝግጅት እያጠናቀቀች 
ትገኛለች:: 

በ15 ሺብር ካፒታል የተጀመረ ሥራ አድጎ ሞዴል 
ኢንተርፕራይዝ ሆኖ አሁን ላይ ወደ ኢንቨስትመንት 
መሸጋገር ችሏል:: ማርስዓለም በኢንቨስትመንት 
ደረጃ ሥራዎችን ለመጀመር ከኢትዮጵያ ልማት ባንክ 
10 ሚሊዮን ብድር  እየተመቻቸላቸው መሆኑን 
ትገልጻለች:: በቀጣይ ድርጅቱ ኢንቨስትመንት ደረጃ 
አልባሳትን በማምረት ኤክስፖርት እንደሚያደርጉ 
ገልጻ፤ በኢንቨስትመንት ሥራ ሲጀመሩ ከ140 በላይ 
ለሚሆኑ ዜጎች የሥራ ዕድል ለመፍጠር እንደሚችሉ 
ትገልጻለች::

ዲዛይነሯ ‹‹መጀመሪያ ላይ የነበረኝ ከፍተኛ ፍላጎቱ 
እንጂ ለዚህ ያደረሰኝ የተነሳሁበት በጣም ትንሽ ነገር 
ነው:: የተነሳሁት ከትንሽ ነገር መሆኑ ብዙ ነገሮችን 
እንዳይ ስላደረገኝ ከዚህ በኋላ ብዙ ነገር እንደሚቻልና 
ምን ነገር ሊከብደኝ እንደማይችል ተረድቻለሁ›› 
ትላለች:: የሰዎች የሚያሰቡትን ሀሳብ ወደ ተግባራዊ 
ለመቀየርና የፈለጉበት ደረጃ ለመድረስ ብዙ ውጣ 
ውረዶችና መሰናክሎች  ሊያጋጡሙት ይችላል:: እነዚህ 
በትዕግስት ማለፍ ከቻሉ ያሰበበት መድረስ የማይቀር 
ነው:: ለዚህ የሚያስፈልገው የሚያደርጉትን ጥረት 
ያለመታከትና ያለመሰልቸት ማከናወን  ያስፈልጋል›› 
ብላለች::

በ15 ሺብር ካፒታል 
የተጀመረ ሥራ አድጎ ሞዴል 
ኢንተርፕራይዝ ሆኖ አሁን 
ላይ ወደ ኢንቨስትመንት 

መሸጋገር ችሏል

ዲዛይነር ማርስዓለም ሁሴን

ተናጋሪው ዶሴ
ፖለቲካና ወቅታዊ

ውሳኔ

አስመረት ብሥራት

ጓደኝነት ሕሊና ቢወረስ በክፉ ትዝታ፤
 ልቦና እየሻረው በጣፋጭ ትውስታ፤

 በአብሮነት ጎዳና ገስግሶ የሚያነግሠው፤
 መሆኑ ብቻ ነው ጓደኛ ጓደ’ኛ ሰው፤

 ጊዜ እያፈለቀ የመቻቻል ወኔ፤
 ለመልካም ተግባርህ ለደካማው ጎኔ፤ 

በጥሩ ቀን ሞገድ፤ አግባብቶን አላምዶ፤
 ላያለያየን ነው፤ ያገናኘን ፈቅዶ፤

 አንዴ ጥፋተኝነት አንዴም ደግሞ ደግነት
 ኩርፊያም ፍቅር ያለበት ደስ ይላል ጓደኝነት። 

ይህ የስንኝ ቋጠሮ ‹ጓደኛነት› በሚል ርዕስ 
ድምፃውያን በጋራ ካቀነቀኑት ሙዚቃ ላይ የወሰድነው 
የጓደኝነትን ትስስር በቀላል ትዕግስት ማጣት 
ስለበጠሱት ጓደኛሞች ታሪክ ልናወጋችሁ ስለወደድን 
ነው። ይህን ታሪክ ያገኘነው ከአዲስ አበባ ፖሊስ 
መዝገብ ቤት ነው። የተዘጉ ዶሴዎችን አገላብጠን 
ለአንባቢ እናደርስ ዘንድ የፈቀዱልንን የመዝገብ ቤት 
ባለሙያዎች ከልብ እናመሰግናለን። ከዚሁ ክፍል 
ያገኘነውን መረጃ እነሆ በተናጋሪው ዶሴ ይዘንላችሁ 
ቀርበናል። መልካም ቆይታ።

ጓደኝነት
እድሜያቸው በሃያዎቹ መጀመሪያ ላይ ቢሆንም፤ 

በሩቁ ለሚያያቸውና ቀርቦ ለማያውቃቸው ሰው፤ 
ተክለ ሰውነታቸውና ለሁሉም የሚያሳዩት የተግባቢነት 
ባሕሪያቸው ትልልቅ ሰዎች እንጂ ወጣትነት እድሜ 
ላይ ያሉ አይመስሉም። ቁምነገረኞች ናቸው። እነዚህ 
ወጣቶች ጓደኝነታቸው ከሦስት ዓመታት በላይ የዘለቀ 
ነበር።

ታምር ሲሳይ እና በሱፍቃድ ቶሎና ይባላሉ። 
ትውውቃቸው የጀመረው ገና በአፍላነት እድሜያቸው 
የመጀመሪያ ደረጃ ትምህርት ቤት ተማሪዎች በነበሩበት 
ወቅት ነው። በአንድ የጋራ ጓደኛቸው አማካኝነት 
እንደተዋወቁና ቀስ በቀስ እየተላመዱና ልብ ለልብ 
እየተግባቡ ሲመጡ፤ አስደሳች የሆነ የጓደኝነት 
ሕይወትን በወጣትነታቸው እንዳሳለፉ የሚናገሩት 
እነኚህ ጓደኛሞች፣ ከቆይታ በኋላ ግን አንዱ እልኸኛ 
እየሆነ አንዱ ደግሞ በየእለቱ እየታገሰ ማለፍ ሰልችቶት 
እስከ መቆራረጥ የደረሱ ጓደኛሞች ነበሩ። 

ብዙ ጊዜ ታምር ጓደኝነት ስሜት ነው ሲል 
ይደመጣል፤ በሕይወት የተለያዩ አጋጣሚዎች 
ተዋውቀው በሂደት ስለተላመድነው ሰው የማሰብ፣ 
የመጨነቅና እንደራስ አድርጎ በማየት የመውደድ 
ስሜት። ብዙኃኑ የእምነት አስተምሮዎች ሆነ 
ማኅበራዊ ተቋማት ስለ ጓደኝነት አስፈላጊነትና 
የሕይወት በረከቶች አጥብቀው የሚያስተምሩ ሲሆን፤ 
ከስጦታዎች ሁሉ ውዱ ስጦታ እውነተኛ ጓደኛን 
ማግኘት እንደሆነም በመናገር የጓደኛው ልብ በሐሴት 
እንዲሞላ ያደርጋል።

‹‹ጓደኛ በሁለት አካላት የምትኖር አንዲት ነፍስ 
ናት።›› ይላል ግሪካዊው ባለ ቅኔና ፈላስፋ አርስቶትል 
የጓደኝነትን ጥልቀትና ምስጢርነት ሲገልፅ። ጓደኝነት 
ጥቅሙ የማይለካ ነው፣ አንድ ሰው ጓደኛ ሲኖረው 
የሚመካበት እና የሚወደው ሰው እንዳለው ማሰቡ 
በራሱ ትልቅ የራስ መተማመንን ይሰጠዋል። ብዙ 
ማንነትና ብዙ መዋደድ ትልቅ የሕይወት ጣዕም 
እንዳለውና አመለካከትን እንደሚያዳብርም በመግለፅ፣ 
ድካምና ጥንካሬን ሁሉ በትክክል ማወቅ የሚቻለው 
ከጓደኛ ነው ።

ታዲያ ይህን የጓደኝነት መስመር አንዱ ብልጣ 
ብልጥ በመሆን፤ አንደኛው ደግሞ ለጓደኝነት የሚከፈል 
መስዋዕትን ያለ ስስት የሚከፍል ሰው ነበር። ያለምንም 
ቅደመ ሁኔታ ለጓደኛው የሚከፍል ሰው ነበር።

ወጣት ታምር ሲሳይ
ታምር በጓደኝነት ሊገኝ የሚችለው ነገር በሙሉ 

ከጓደኛው ማግኘት የሚፈልግ ሰው ነበር። ከገንዘብ 
ድጋፍ አንስቶ እስከ ሀሳብ ድጋፍ ምንም ሳይጎል 
ማግኘት የሚፈለግ ሰው ነበር። ነገር ግን ይህ የገንዘብ 
ድጋፍ የጓደኝነት ግብ አለመሆኑንና እንደ ማንኛውም 
ድጋፍ እንደሚያደርግ የቤተሰብ አባል ሁሉ፤ ጓደኛም 

ችግር በገጠመን ሰዓት የገንዘብ ድጋፍ ሊያደርግ 
እንደሚችል መረዳት እስኪያቅተው ድረስ ጓደኛው ላይ 
ተጣብቋል። ‹‹ይሄ በራሱ ነውር አይደለም›› ባይሆንም 
የዚህም ምክንያት በጓደኝነት መሐል በሌላ ጊዜ ይሄ 
ድጋፍ ከእሱም የሚጠበቅበት መሆኑን ረስቶታል።

ብቻ ባገኘው አጋጣሚ በሙሉ የጓደኛውን 
ድጋፍ መጠየቅ ሥራው ነበር። ዘወትር በጓደኛው 
ተደግፎ በራሱ ሳይቆም ሕልሜ ወደሚለው ሊጓዝ 
ይፍጨረጨራል። ይህም መልካሙን ጓደኛውን 
ሊያሳጣው እንደሚችል ልብ ሳይል ቀረ። ተቀባይ 
እንጂ ሰጪ መሆን የተሳነው ታምር እለት በእለት 
በሚያደርጋቸው ነገሮች በእሱ ፍቃድን ያስቀይመው 
ጀመር።

መልካም ጓደኛ 
መልካም ሰው ነው። ለሰው ሟች የሚባል አይነት 

በምግባር የተሞላ መልካም ሰው። በሱፍቃድ ቶሎና 
ይባላል። ያለውን ነገር በሙሉ ለመስጠት የማይሰስት 
መልካም ሰው ነበር። በቅንነት ለጓደኝነት የሚከፈለውን 
መስዋዕትነት በሙሉ የሚከፍል ከማንም ምንም 
የማይጠብቅ ሰው ነበር። በደግነት ያለስስት ጉልበቱን፤ 
ገንዘቡን፤ ላቡን በሙሉ ሳይሰስት የሚለግሰው ሰው 
በጎደለው ቀን ግን የዋለለት ሰው ካልደረሰለት በጣም 
የሚከፋ ሰው ነበር።

ከጓደኛው ታምር ጋርም ያጋጫቸው ይህ ጉዳይ 
ነበር። ታምር ምንም ነገር ሲፈልግ ከጓደኛው በሱ 
ፈቃድ ቀድሞ የሚያስታውሰው ሰው አልነበረውም። 
እሱ በተፈለገ ሰዓት ከች እያለ የጓደኛውን ሸከም 
ሲያቀል ሰንብቶ እሱ ችግር ሲገጥመው ታምር ፊቱን 
አዞረበት።

በእለቱ እናቱ ታመው ለሕክምና የጎደለውን ገንዘብ 
ማግኘት ሲፈልግ ሊያገኝ ባለመቻሉ የተከፋው ይህ 
ሰው ለክፉ ቀን የደረስኩለት ሲከፋኝ ከጎኔ ካልቆመ 
ጓደኝነቱን አልፈለግም ብሎ ይተወዋል። ምንም አይነት 
አስታራቂ መካከላቸው ቢገባ በሱ ፈቃድ እርቁን 
ሊቀበል ፍቃደኛ ሳይሆነ ይቀራል። እርቁን አለመቀበል 
ብቻ ሳይሆን የነፍስ ጓደኛው ታምርን ስም በአካባቢው 
የሚጠራ ሰው ቀንደኛ ጠላት ሆኖ ይቆጠር ጀመር።

የሁለቱን ጓደኝነት የሚያውቁ ሰዎች መጣላታቸው 
ሲገርማቸው ለመጠየቅ ሙከራ ያደርጋሉ። 
በየአጋጣሚው የሰሙትን ነገር በተዛባ ሁኔታ 
ለሁለቱም እያደረሱ ፀባቸው እንዲከር ያደርጉታል። 
በዚህም የተነሳ ታምር ተናዶ ቂም ይዞ የልብ ጓደኛውን 
ሊደበድብ ይፈልገው ጀመረ። ያን የመሰለ በርካቶችን 
የሚያስቀናው ጓደኝነታቸውን ለጥቅም ብቻ የፈለገው 

ታምር ጥቅሙ ሲቀርበት ተናዶ እየተመላለሰ በሱ 
ፈቃድን ነገር ይፈለገው ጀመር። ምንም እንኳን ታምር 
በሱፍቃድን አንዴ ለእርቅ ሌላ ጊዜ ለጸብ ቢፈልገውም 
ቅሉ በሱ ፈቃድ ግን አንጀቱ ቆርጦ ነበር እና ሁሉንም 
በዝምታ ያልፈው ጀመር።

ወንድነት የተለካበት ሰዓት
በእለቱ ታምር ሲሳይ የተባለው ወጣት ሆን ብሎ 

ጓደኛውን ለማጥቃት በማሰብ ከቤቱ ወጣ። በነሐሴ 
22 ቀን 2014 ዓ.ም ከጠዋቱ በግምት 5፡15 ሰዓት 
ሲሆን በንፋስ ስልክ ላፍቶ ክፍለ ከተማ ወረዳ 06 
ንግሥት አስፋው ሆቴል ተብሎ ከሚጠራው አካባቢ 
ሟች በሱፍቃድ ቶሎናን እየተተናኮለ፣ ነገር እየፈለገው 
ቆይቶ ዝም ሲለው ትዕግስቱን ሊያስጨርስ የተለያዩ 
ሙከራዎች ያደርግ ጀመር። 

ከዛ እስኪ አንተ ወንድ ነህ በለኝ በማለት 
በተደጋጋሚ የቀድሞ ጓደኛውን ሲያስጨንቅ ቆይቶ 
በሱፈቃድ እስኪ አንተ ወንድ ነህ በማለት ሲመልስለት 
ታምር ይዞት የነበረውን ቢላ ከሱሪው ውስጥ 
በማውጣት ሟች በተቀመጠበት በቀኝ በኩል ትከሻው 
ላይ በመውጋት ጉዳት አደረሰበት። በሱፈቃድም 
በደረሰበት ጉዳት በሕክምና እየተረዳ እያለ በእለቱ 
ሕይወቱ አለፈ። 

የጓደኝነት መተሳሰሪያ ገመዱ እስከወዲያኛው 
ተበጠሰ። አይደለም በጓደኝነት በሕይወት ዳግም 
ላይገናኙ ተቆራረጡ። አንዱ ማደሪያው መቃብር 
ሲሆን የሌላኛው ዘብጥያ ሆነ።

በፀቡ ሰዓት በአከባቢው የነበሩ ሰዎች ጉዳት 
አድራሹን በመያዝ ለፖሊስ ያስረከቡ መሆኑንና 
ተጎጂውንም በአፋጣኝ ሆስፒታል ቢያደርሱትም 
ሊያተርፉት ባለመቻላቸው ፖሊስ ክስ ለመመስረት 
መረጃ ማሰባሰብ ጀመረ።

የፖሊስ ምርመራ
ፖሊስ መረጃው እንደደረሰው ግዜ ሳያጠፋ 

በቦታው ተንቀሳቅሶ ግለሰቡን በቁጥጥር ስር አዋለው። 
ወንጀሉን ለመፈፀም እንዳላሰበ እየማለና እየተገዘተ 
ቢናገርም ፖለስ ምርመራውን አጠናክሮ ቀጥሏል።

የሰው ምስክርነትና የሕክምና ማስረጃውን ፖለስ 
አያይዞ ምርመራውን ቀጠለ። ሰውየው ማሰረጃው 
ከተገኘበት በኋሏ የእምነት ክህደት ቃሉን ሲጠየቅ 
ድርጊቱን ሙሉ በሙሉ ያላመነ በመሆኑ የሰው 
እና የሰነድ ማስጃዎቹን በመጨመር ወንጀለኝነቱ 
ተረጋገጠ።

በዚህም ምክንያት በፍትሕ ሚኒስቴር የጠቅላይ 

ዐቃቤ ሕግ ዘርፍ የልዩ ልዩ ወንጀል ጉዳዮች 
ዳይሬክቶሬት ዐቃቤ ሕግ በ1996 ዓ.ም በወጣው 
የወንጀል ሕግ አንቀጽ 540 መሠረት በፌዴራል 
ከፍተኛ ፍርድ ቤት ልደታ ምድብ 2ኛ ግድያና ከባድ 
ውንብድና ወንጀል ችሎት በፈፀመው ተራ የሰው 
መግደል ወንጀል ክስ ቀርቦበት ክርክር ሲደረግ 
ቆይቷል፡፡

የፀቃቤ ሕግ ክስ ዝርዝር
ታምር ሲሳይ የተባለው ተከሳሽ ሰውን ለመግደል 

ሆን ብሎ በማሰብ ነሐሴ 22 ቀን 2014 ዓ.ም 
ከጠዋቱ በግምት 5፡15 ሰዓት ሲሆን በንፋስ ስልክ 
ላፍቶ ክፍለ ከተማ ወረዳ 06 ንግሥት አስፋው 
ሆቴል ተብሎ ከሚጠራው አካባቢ ሟች በሱፍቃድ 
ቶሎናን እየተተናኮለ፣ ነገር እየፈለገው ቆይቶ እስኪ 
አንተ ወንድ ነህ በለኝ በማለት በተደጋጋሚ ሟችን 
ሲያስጨንቅ፤ ሟች እስኪ አንተ ወንድ ነህ በማለት 
ሲመልስለት ተከሳሽ ይዞት የነበረውን ቢላ ከሱሪው 
ውስጥ በማውጣት ሟች በተቀመጠበት በቀኝ በኩል 
ትክሻው ላይ በመውጋት በደረሰበት ጉዳት በሕክምና 
እየተረዳ እያለ በእለቱ ሕይወቱ ያለፈ በመሆኑ 
በፍትሕ ሚኒስቴር የጠቅላይ ዐቃቤ ሕግ ዘርፍ የልዩ 
ልዩ ወንጀል ጉዳዮች ዳይሬክቶሬት ዐቃቤ ሕግ በ1996 
ዓ.ም በወጣው የወንጀል ሕግ አንቀጽ 540 መሠረት 
በፌዴራል ከፍተኛ ፍርድ ቤት ልደታ ምድብ 2ኛ 
ግድያና ከባድ ውንብድና ወንጀል ችሎት በፈፀመው 
ተራ የሰው መግደል ወንጀል ክስ ቀርቦበት ክርክር 
ሲደረግ ቆይቷል፡፡

በክርክሩ ሂደትም የዐቃቤ ሕግ ማስረጃ 

ከተሰማ በኋላ ተከሳሽ እንዲከላከል ብይን 

ተሰጥቶ ተከሳሽ የመከላከያ ምስክር አቅርቦ 

ያሰማ ቢሆንም በዐቃቤ ሕግ የቀረበበትን 

ክስ መከላከል ባለመቻሉ ምክንያት ፍርድ 

ቤቱ በተከሳሽ ላይ የጥፋተኛነት ፍርድ 

በመስጠት የቅጣት ውሳኔ በማሳረፍ በ11 

ዓመት ጽኑ እስራት እንዲቀጣ ወስኗል፡፡

በሞት የተቋጨው ጓደኝነት



በጋዜጣው ሪፖርተር 

የቀድሞው የአሜሪካ ፕሬዚዳንት ዶናልድ ትራምፕ ድጋሚ 
ከተመረጡ በአሜሪካ ኮሌጆች ለሚመረቁ የውጭ ሀገር ዜጎች ግሪን 
ካርድ እንደሚሰጡ ቃል ገቡ።

ሕገወጥ ስደተኞችን “እንስሳት ናቸው፤ ደማችን እየበከሉት 
ነው” በማለት እስከመዝለፍ የደረሱት ትራምፕ ከቀደመው 
አቋማቸው የተቃረነ አስተያየት የሰጡት “ዘ ኦል ኢን ፖድካስት” 
ላይ ቀርበው ባደረጉት ቃለምልልስ ነው።

“በአሜሪካ ኮሌጆች ሁለት ዓመትም ይሁን አራት ዓመት 
ተምረው የሚመረቁ ተማሪዎች በሀገሪቱ መቆየት ከፈለጉ ሊከለከሉ 
አይገባም፤ ከዲፕሎማቸው ጋር ግሪን ካርድ ወዲያውኑ እንዲያገኙ 
አደርጋለሁ” ነው ያሉት ዶናልድ ትራምፕ።

ግሪን ካርድ በአሜሪካ በቋሚነት መኖርና መስራት የሚያስችል 
ሲሆን፥ የሀገሪቱን ዜግነት ለማግኘትም ትልቅ ድርሻ አለው።

አወዛጋቢው ፕሬዚዳንት በአሜሪካ ዩኒቨርሲቲና ኮሌጆች 
ተምረው ለሚመረቁ የሌሎች ሀገራት ዜግነት ያላቸው ተማሪዎች 
ግሪን ካርድ ለመስጠት ቃል የገቡት እውቀትና ክህሎታቸውን 
በአሜሪካ ለማስቀረት ነው።

“ከሃርቫርድ፣ ማሳቹሴትስ ኢንስቲትዩት ኦፍ ቴክኖሎጂ እና 
ሌሎች ስመገናና ኮሌጆች የሚመረቁ ተማሪዎችን የመኖሪያና የሥራ 
ፈቃድ በመንፈግ ስናጣቸው እጅግ ያሳዝናል” ብለዋል ትራምፕ።

ተምረው በተመረቁባት አሜሪካ መኖርና መሥራት 
ያልተፈቀደላቸው የቻይና እና ህንድ ዜግነት ያላቸው ተማሪዎች 
ወደሀገራቸው ተመልሰው ቢሊየነሮች መሆናቸውንና በሺዎች 
ቀጥረው እያሠሩ መሆኑን በመጥቀስም እድሉን ሰጥተን አሜሪካን 
ለማሳደግ ልንጠቀምባቸው ይገባል ሲሉም አብራርተዋል።

የትራምፕ ምክረሃሳብ በየአመቱ የአሜሪካ ዜግነት የሚጠይቁ 
ሰዎችን ቁጥር በመቶ ሺዎች ከፍ ሊያደርገው እንደሚችል ሲኤንኤን 
ዘግቧል። ስደተኛ ጠሉ ፖለቲከኛ በህዳር ወር በሚካሄደው 
ፕሬዚዳንታዊ ምርጫ አሸንፈው ዳግም ወደ ነጩ ቤተመንግሥት 
ከገቡ ሰነድ አልባ ስደተኞችን ወደሀገራቸው እንደሚመልሱ ሲዝቱ 
ቆይተዋል።

ገጽ 12

ማረፊያ/ ትዝብት  
መዝናኛ

አዲስ ዘመን  ቅዳሜ ሰኔ 15 ቀን 2016 ዓ.ም

ዓለም አቀፍ 

የጭቃ  ውስጥ  እሾህ …
መልካምሥራ አፈወርቅ

አንዳንድ ሰዎች አሉ፤ ሳይደክሙ፣ ሳይለፉ 
በሌላው  ላብ የሚያድሩ::   ሌሎች ደግሞ   አይጠፉም፣ 
ዕድሜያቸውን  በብልጠት የሚሻገሩ፤ ኑሯቸውን ባልሆነ  
መንገድ  የሚመሩ:: በእኔ ዕምነት እንዲህ አይነቶቹ   ‹‹ክፉ›› 
ከመባል ያነሰ ስያሜ ሊቸራቸው አይችልም:: ሁሌም  
ለራሳቸው ጥቅም  የሌላውን ሕይወት ይነጥቃሉ፤ ለእነሱ 
ደስታ የብዙሃንን ልብ ይሰብራሉ::

የአንዳንድ ሰው ራስ  ወዳድነት ደግሞ በእጅጉ  
አይጣል  ያሰኛል::  ሁል ጊዜም የማንነቱ መሠረት ከሌሎች 
ድካም የሚቆረስ ነው::  ሆን ብሎ ኑሮውን መመሥረት  
የሚሻው በአንዱ  ትከሻ  ላይ ተንጠልጥሎ፣  በአቋራጩ  
መንገድ  አሳጥሮ ነው:: ይህ አይነቱ ሰው ምን ተአምር 
ቢመጣ ይሉኝታ በሚባል   መንገድ አያልፍም:: ከራሱ  
በላይም  ሌሎችን ፈጽሞ  አያስበልጥም:: ጥቅም  ይኑረው 
እንጂ  ያየ፣  ያገኘውን ሁሉ   ያለ  ሀፍረት  ያጋብሳል፤ 
ያግበሰብሳል::

ከሰሞኑ አንድ አስገራሚ ዜና በማህበራዊ ሚዲያ  
ደጋግሞ  ሲመላለስ   አስተዋልኩ::  እርግጥ ነው 
እንዲህ  መሰሉን   ወሬ  ከዚህ በፊትም  ማንበቤ ብርቅ 
አይደለም::  አሁን  ግን  ጉዳዩ   በዛብኝ መሰል  የውስጤን  
ልተነፍሰው ግድ አለኝ::   በእጄ የገባውን   ታሪክ  በግርምታ  
ስደጋግመው ቆይቻለሁ:: ጉዳዩን ፈጽመዋለች  በተባለችው  
ሴት ፎቶ   ገላጭነት አነበብኩት  እውነታው ግን አሁንም  
አስደንጋጭ ሆኖብኛል::

መረጃው  ድርጊቱ  የተፈፀመው  በመዲናችን  አዲስ 
አበባ   ስለመሆኑ  ያስረዳል:: ከዚህች  ሴት ምስል ጎን  
በግልጽ  የሚታዩት  በቁጥር  ጥቂት የማይባሉ፣    ዘመን 
ወለዱ ቴክኖሎጂ  የሚራመድባቸው   ዘመናዊ   ስልኮችና 
ላፕቶፖች ናቸው:: እንደ  ታሪኩ ጥቆማ  የዚህች ሴት ዋነኛ 
ዓላማ የተዘረፉ ንብረቶችን  ከሌቦች  በመግዛት  መሸጥና   
ያለአግባብ  መክበር  ነው::

ሴትየዋ  ሕጋዊ  የኤሌክትሮኒክስ  መሸጫ ሱቅ ባለቤት   
እንደመሆኗ  ተፈላጊ የሚባሉ  ሞባይሎች፣ ላፕቶፕችና 
ታብሌቶች  በእጇ  ናቸው:: ገዢዎች  በመጡ ጊዜም  

ያሻትን ገንዘብ  ለመደራደር  ወደ ኋላ አትልም:: ሁሌም 
ቢሆን የምትጠየቀውን ከገዛችው  ዋጋ  በላይ አጉና  ለገበያ  
ታቀርባለች:: የሚገዛው ይገዛታል፤ ያልተስማማም ደጋግሞ 
ይከራከራታል:: 

በግብይቱ ሂደት  በጣም የሚገርመው  የገዢዎቹ  
ልበ  ሙሉነት ነው:: አብዛኞቹ ሞባይልና ላፕቶፕ 
ለመግዛት ሲሄዱ  ስለሕጋዊነቱ  ጉዳይ  ደንታ የላቸውም:: 
ከሚታወቀው የገበያ ዋጋ ዝቅ እስካለ ድረስ ተደራድሮ 
ለመግዛት ዓይናቸውን አያሹም:: እንዲህ አይነት ሰዎች 
ልክ እንደጭቃ ውስጥ እሾህ ናቸው:: ሲረገጡም፣ ሲወጉም 
በግልጽ አይታዩምና::

በዚህ ታሪክ ላይ በግልፅ  እንደተቀመጠውም  
በሱቁ የተያዙት  ንብረቶች በዘረፋ የተገኙና ከሌቦች  
እጅ  በአነስተኛ ዋጋ የተገዙ ናቸው:: እነዚህ  ሕገወጥ 
ንብረቶች ሕጋዊ ሱቅ ተከፍቶላቸው በአደባበይ ሲሸጡ 
ከጥርጣሬ  ዓይኖች  እንዲርቁ ለማድረግ ሊሸፋፈን፣ 
ሊደባበቅ  ይችላል:: ደላሎች፣ አቀባባዮች፣ ሻጭና 
ገዢዎች በሚመላለሱበት መስመር ግን  ምስጥር  ሆኖ  
እንደማይዘልቅ ግልጽ ነው::

እውነታውን ራቅ አድርገን እንመርምር  ካልን ደግሞ 
ችግሩ  ከብዙ ጥጎች ሊያደርሰን ግድ ይላል:: ማንም 
እንደሚረዳው ንብረቶቹ  በአግባቡ የመጡ አለመሆናቸው 
ይታወቃል:: በእንዲህ  አይነቶቹ  አጋጣሚዎች  ደግሞ 
ከዝርፊያና፣ ድብደባ  የተሻገረ ሕይወትን  ሊነጥቅ የሚችል  
ወንጀል ጭምር ይፈጸማል::

የዘራፊዎቹ የመጀመሪያ ዓላማ  ዓይናቸው የገባን  
ንብረት ባሻቸው ስልት ከባለቤቱ ነጥቆ  መውሰድ ነው:: 
በዚህ ሂደት፣ ተዘራፊው፣ ቢጎዳ አልያም  ቢሞት ለእነሱ 
ተለምዷዊ አጋጣሚ ብቻ ይሆናል:: የገዚዎቹ ተሳትፎ  
እንደፊተኞቹ ይሆናል ባይባልም   እነሱም   በእጅ አዙር 
ድርጊቱን  ከመቀላቀል    አይርቁም:: ግብይቱ ከተለመደው 
የገበያ ዋጋ ቅናሽ  ካለውና አዲስ ዕቃ አለመሆኑ ካታወቀ 
ግን   ሂደቱ  ሌላኛውን  አቅጣጫ  ስለመያዙ  አስረጂ  
አይሻውም:: 

ገዢዎቹ  እውነቱን  አምነው ለመቀበል  ባይደፍሩም  
በርካሽ   እየገዙት ያለው ንብረት   ውድ  የሰው ልጅ 

ሕይወትና  ላብ  የተከፈለበት፣    ዕንባና ደም  በከንቱ   
የፈሰሰበት  ታሪክን   የያዘ  ሊሆን  ይችላል:: አንዳንዶቹም 
ይህንኑ ሀቅ       አሳምረው  ያውቁታል:: ከህሊና በላይ 
የሆነ ራስ ወዳድነታቸው ግን ጥቅምን  ለማስቀደም ወደ 
ኋላ የሚል አይደለም::

አንዳንዴ አንዳንድ  ሰዎች በእዲህ አይነቱ ድርጊት 
ተሳትፈው  ሲያዙ  የሚሰጡት ምላች ያስገርማል:: 
በተለይ ገዢዎች ሆነው ሲገኙ ሽምጥጥ አድርገው 
ለመካድ ቃላቸው በአንድ የታሳረ ነው:: ብዙዎቹ  ዕቃዎቹ 
የተሰረቁ መሆናቸውን እንደማያውቁ ይናገራሉ:: ጥቂት  
የማይባሉትም እነዚህን ዕቃዎች መግዛት ወንጀል  ስለመሆኑ 
ግንዛቤው እንደሌላቸው ለማስረዳት ይሞክራሉ:: 

‹‹ሕግን አላውቅም›› ማለት ግን መቼም ቢሆን  
ከተጠያቂነት አያድንም:: በዚህ የሽያጭ ሂደት ዘራፊው፣ 
ደላላው፣ ሻጭና ገዥው  ሁሉ በሕግ ፊት እኩል ናቸው:: 
ማናቸውም  ከተጠያቂነት  ሊያመልጡ፣ ሊደበቁ  
አይችሉም::

በብልጠትና በራስ ወዳድነት  ልማድ የሚጓዙ ብዙዎች  
ስለሌላው ሕይወት ደንታ ቢሶች ናቸው:: ነፍስ ቢጠፋ፣ 
ደም ቢፈስ፣ ንብረት ቢነጠቅ፣ ጉዳያቸው አይደለም:: 
እነሱ መቼም ቢሆን ሕይወትን  ከገንዘብ አያወዳድሩም:: 
ሁለቱንም በእኩል ሚዛን  ቢያኖሩላቸው  ፍላጎታቸው  
ጥቅምን ወደሚያሳፍሳቸው ንዋይ ብቻ  ያጋድላል::

እነሱ ላብ፣  ዕንባ ኀዘንና ችግር ይሏቸውን እውነት  
የሚሸከም ትከሻ ኖሯቸው አያውቅም:: በየጊዜው  
የሚሆነውን እየሰሙና  እያዩ መልሰው በዚሁ  መንገድ 
ለመራመድ ፈጣን ሆነው ይገኛሉ::  እንዲህ  አይነቶቹ  
ልማደኞች ማንነታቸው ከሌሎች  ሰዎች  ይለያል:: 
ንብረቶች ተዘርፈው፣ ሰዎች ተጎድተው በሚመጣ  ልዩ 
ጥቅም፣ ላልተገባ  ብልጽግና  ይሮጣሉና::

የመንድ ላይ ዘራፊዎች ዕድሚያቸው  መርዘም 
የቻለው የሚነጥቁትን ንብረት በሚገዟቸው ሕገወጥ  
ነጋዴዎች ብርታት ነው:: ለእነዚህ   ነጋዴዎች መበራከት 
ምክንያቶቹ  ደግሞ በአነስተኛ  ዋጋ ተደራድረው  የሚገዙ 
ተጠቃሚዎች ተጠያቂ  ሊሆኑ ግድ ይላል::

ማንም ይሁን ማን  በላብ በጉልበቱ  ሰርቶ  መኖር  

ሲችል  በሚፈጠሩ ጥልፍልፍ  የግንኙነት መረቦች ብዙሃን  
ሕይወታቸው ሲጠፋ፣ ንብረታቸው ሲዘርፍ ቆይቷል:: 
ዛሬም  ቢሆን  ይህ ችግር  በጠራራ ጸሀይ  ጭምር  
እየተፈጸመ ስለመሆኑ የምናስተውለው እውነታ ነው:: 
አንዱ ከአንዱ ጋር በሚፈጥረው ያልተገባ ትሰስር   ውስጥ  
ለውስጥ ያልታሰቡ የወንጀል ድርጊቶች  ይፈጸማሉ::

‹‹ሌባ ሲሰርቅ ሳይሆን ሲከፋፈል ይጣላል››   እንዲሉ  
ሆኖ በአብዛኛው  እንዲህ አይነት ምስጢሮች የሚጋለጡት 
የአንደኛቸው በጥቅም አለመስማማት በሚፈጥረው 
አፈንጋጭነት ነው:: ብዙ ጊዜ ሕገወጥ ሂደቶች በየአደባባዩ   
ሲከወኑ  በድብቅ ነው  ለማለት አይቻልም:: አንድ ጉዳይ 
የሚወጠን የሚፈጸመው በሰዎች  መሀል የመሆኑን  
ያህል፤ የሚታይ  የሚጋለጠውም መልሶ በሰዎች  እይታና  
አንደበት ይሆናል::

ለዚህም ነው ፖሊስ ይህን ስልት ተጠቅሞ እውነታውን 
ፈልፍሎ የሚያወጣው:: አንዳንዴ  ግን  ህብረተሰቡ ራሱ፣ 
እየተዘረፈና  ምስጢሩን እያወቀ ሁኔታውን የማያጋልጥበት 
አጋጣሚ ይበረክታል:: እንዲህ ማድረጉ  ወንጀሉን  
ከማስፋፋት  ያለፈ  ግን ለማንም የሚበጅ  መፍትሄ 
አይሆንም::

ከሰሞኑ ዘገባ ለማወቅ እንደተቻለው በግለሰቧ እጅ 
ላይ የተገኙ በርካታ ሞባይሎች፣ ላፕቶፖችና  መሰል 
ኤሌክትሮኒክስ  ዕቀዎች  ለሌሎች ከማለፋቸው  በፊት 
እጅ ከፍንጅ ተይዘዋል:: ፖሊስ እንዳለውም ‹‹ንብረት 
ተዘርፎብናል፣ ጠፍቶናብል የሚሉ ወገኖች ቢገኙ ተገቢ 
ማስረጃዎቻቸውን በማሳየት  ንብረቶቻቸውን መውሰድ  
እንደሚችሉ  ተገልጿል::

እንደ እኔ ግን ሰዶ ከማሳደድ ይልቅ  ሁሉም 
አካባቢውን ቢፈትሽ፣ ከሕገወጦች  ተባባሪነት ራሱን  
ቢያርቅ እወዳለሁ:: ‹‹የሰው በልቶ አያድሩም ተኝቶ›› ነውና 
በሰው ንብረት  መጠቀም፣ በሌላው  ቁስል  እንጨትን  
እንደ መስደድ፣ በሌሎች ሕይወትና ኑሮ እንደመቀለድ 
መሆኑ ሊታሰብበት ይገባል:: በዚህ አጋጣሚ የሚያዙ 
ግለሰቦችም ስለሰሩት ሕገወጥነት   ፍትሃዊ ፍርድ  
ሲሰጣቸው ማየትን ልንላመደው ግድ ይለናል:: በሕጋዊነት  
ሽፋን መቀለድ የጭቃ ውስጥ እሾህ እንደ መሆን ነውና::

በጋዜጣው ሪፖርተር

የአል-ሸባብ ዳግም መልሶ የመደራጀት ስጋትን ተከትሎ 
የሶማሊያ መንግሥት ሰላም አስከባሪ ኃይሎች ከሀገሪቱ 
የሚወጡበትን ጊዜ እንዲያራዝሙ ጠየቀች።

ሮይተርስ የዜና ወኪል የመንግሥት ሰነዶችን ተመልክቶ 
እንደዘገበው በቀጣናው ያሉ ጎረቤት ሀገራት አል-ሸባብ ሥልጣን 
ሊይዝ ይችላል የሚል ስጋት አላቸው።

የተባበሩት መንግሥታት የጸጥታው ምክር ቤትም ሰላም 
አስከባሪዎችን ያለ በቂ ቅድመ ዝግጅት ከሶማሊያ ማስወጣት 
“በሀገሪቱ የደህንነት ክፍተት ይፈጥራል” ሲል አስጠንቅቆ ነበር።

በሶማሊያ ሰላም ለማስከበር ተሰማርቶ የሚገኘው የአፍሪካ 
ኅብረት ትራንዚሽን ሚሽን ኢን ሶማሊያ (የአፍሪካ ኅብረት የሽግግር 
ተልዕኮ) - አትሚስ እአአ በ2024 መጨረሻ ቆይታው ይጠናቀቃል።

በዕቅዱ መሠረት የሰላም አስከባሪ ኃይሎቹ ቀስ በቀስ እየወጡ 
2024 ማብቂያ ላይ ሙሉ በሙሉ ጠቅልለው ከሶማሊያ ከወጡ 
በኋላ የሶማሊያ ጦር ኃላፊነቱን ይረከባል።

ይሁን እንጂ የሶማሊያ መንግሥት ለአፍሪካ ኅብረት የሰላም 
እና ደህንነት ምክር ቤት በላከው ደብዳቤ ሰኔ 2016 ዓ.ም. 
መውጣት ያለባቸው የ2000 ሰላም አስከባሪ ኃይሎች ቆይታ እስከ 
መስከረም 2017 ዓ.ም. ድረስ እንዲራዘም ጠይቋል።

የሰላም አስከባሪ ኃይሎችን ከሀገሪቱ በማስወጣት ረገድ 
በተለይ ደግሞ በሶማሊያ ተሰማርቶ የሚገኘውን የኢትዮጵያ 
ሠራዊትን በተመለከተ በባለሥልጣናት መካከል የተለያዩ ሃሳቦች 
ሲንጸባረቁ ቆይተዋል።

የሶማሊያ ፌዴራል መንግሥት የኢትዮጵያን ሠራዊት 
ከሶማሊያ ለማስወጣት ቢወስንም አንዳንድ የሶማሊያ ግዛት 
መሪዎች እና የምክር ቤት አባላት ውሳኔውን ሲቃወሙ ቆይተዋል።

ኢትዮጵያ ከሶማሊያ ተነጥላ ነጻ ሀገርነቷን ካወጀችው 
ሶማሊላንድ ጋር የባሕር በር ማግኘት የሚያስችላትን ስምምነት 
መፈረሟ በሁለቱ ሀገራት መካከል ዲፕሎማሲያዊ ውጥረትን 
ፈጥሯል።

ይህን ተከትሎ ለሶማሊያ መረጋጋት ትልቅ ኃላፊነት ሲወጣ 
የቆየው የኢትዮጵያ ሠራዊት ከሶማሊያ እንዲወጣ ፍላጎታቸው 
መሆኑን የሀገሪቱ ባለሥልጣናት በይፋ ሲናገሩ ቆይተዋል።

የኢትዮጵያ ሠራዊት ለአካባቢው አደገኛ ነው ተብሎ 
የነበረውን የእስላማዊ ፍርድ ቤቶች ቡድንን ዛቻ ተከትሎ ወደ 
ሶማሊያ ዘልቆ በመግባት የቡድኑን መዋቅር በማፈራረስ ለሶማሊያ 
መንግሥት መጠናከር ድጋፍ አድርጓል።

ከዚያም በኋላ በአህጉራዊ እና ዓለም አቀፋዊ ተልዕኮዎች ስር 
በመሆን አልሻባብ በሶማሊያ ፌዴራል መንግሥት ላይ የደቀነውን 
አደጋ ለመግታት ከፍተኛ ሚና ሲጫወት መቆየቱ ይነገርለታል።

የአል-ሸባብ መልሶ የመደራጀት ስጋትን ተከትሎ ሶማሊያ 
የሰላም አስከባሪዎች ቆይታ እንዲራዘም ጠየቀች

ትራምፕ ከአሜሪካ ኮሌጆች ለሚመረቁ የውጭ ሀገር 
ተማሪዎች ግሪን ካርድ እሰጣለሁ አሉ

በምርጫ ቅስቀሳቸውም ተቀናቃኛቸውን ፕሬዚዳንት 
ጆ ባይደን በስደተኞች ላይ የተለሳለሰ አቋም ይዘዋል በሚል 
ሲከሷቸው ነበር።

  የ78 ዓመቱ ፖለቲከኛ በ“ዘ ኦል ኢን ፖድካስት” ላይ የሰጡት 
አስተያየት ያልተጠበቀ ይምሰል እንጂ ለዴሞክራቱ ባይደን የሰሞኑ 
ፖሊሲ ምላሽ ነው ተብሏል።

ባይደን አሜሪካዊ ዜጋ ያገቡና ሕጋዊ የመኖሪያ ሰነድ ለሌላቸው 
ሰዎች ከለላ የሚሰጥ ፖሊሲ ይፋ ማድረጋቸው ይታወሳል። አዲሱ 
ፖሊሲ አሜሪካውያንን ያገቡና ሰነድ አልባ የውጭ ዜጎች በአሜሪካ 
ሕጋዊ ቋሚ የመኖሪያ እና የሥራ ፈቃድ ለማግኘት ከአሜሪካ 
ሳይወጡ ጥያቄ ማቅረብ እንዲያስችሉ የሚያደርግ ነው።

ይህ ከ500 ሺህ በላይ ሕገወጥ ስደተኞችን ወደ ሀገራቸው 
ተጠርንፎ ከመመለስ የሚታደገው ውሳኔ ከሪፐብሊካኖች ጋር 
በሚተናነቁባቸው ግዛቶች ድምጽ ለማግኘት እንደሚያስችላቸው 
ይጠበቃል።

የትራፕም ለተማሪዎች ከዲግሪ ወይም ዲፕሎማቸው ጋር 
ግሪን ካርድ እንሰጣለን አስተያየትም ከወጣቶችና ስደተኞች ድምጽ 
ለማግኘት ያለመ መሆኑ ተገምቷል።

       መጋቢ አዕምሮ
ማህበራዊ

አስናቀ ፀጋዬ 

‹‹በምኞት ነው የምንሳፈፈው፣ እኔ በጣም ብዙ ፍላጎት 
አለኝ፣ ብዙ ነገር እፈልጋለሁ ተግባሬ ግን ዜሮ ነው፣ የመቶ 
ሺ ብር ምኞት አለኝ ነገር ግን ልፋቴ የአምስት ብር ነው፣ 
መዋኘት እፈልጋለሁ መርጠብ ግን አልፈልግም፣ ብዙ 
ስኬት እፈልጋለሁ ግን ወደ ተግባር አልገባሁም፤ የተግባር 
ሰው አይደለሁም፣ የቀን ሕልመኛ ሆኛለሁ›› ለምትሉ ሁሉ 
የተግባር ሰዎች ምን አይነት ፀባይ እንዳላቸው በቅጡ 
መረዳት አለባችሁ:: ጥሩ ነው ማለም:: መልካም ነው 
መመኘት! 

እንደውም አንድ ሽማግሌ ለልጃቸው ‹‹ልጄ 
መመኘትህ ጥሩ ነው:: የምኞትህን ፎቅ አየር ላይ 
መሥራትህ መልካም ነው:: ልክ ነህ ፎቅ አየር ላይ ነው 
የሚሠራው:: ግን መሠረቱን መሬት ላይ ማቆም አለብህ›› 
አሉት:: እናንተም መሠረቱን መሬት ላይ የምታቆሙት 
የተግባር ሰው ከሆናችሁ ብቻ ነው::  እነሆ የተግባር ሰው 
የሚያደርጉ ሰባት ፀባዮች…  
1ኛ. እቅዳቸውን አያጋንኑም

አንዳንድ ግዜ የሚያነቃቃ ነገር ታዩና ‹‹በቃ ሁሉም 
ነገር እኮ ይቻላል:: ምን አለበት ምኞቴን አሳካለሁ›› 
ትሉና የማይሆን ነገር ታቅዳላችሁ:: ግን በዚህ ዓለም 
ላይ የማይቻሉ ነገሮች እንዳሉም ማወቅ አለብን:: ወይም 
ደግሞ የእኛን ትእግስት፣ የግዜ ሁኔታ የሚጠይቁ ነገሮች 
አሉ:: ለምሳሌ አንድ የአርባ ዓመት ሰው ድንገት ከመሬት 
ተነስቶ ‹‹እኔ ትልቅ የቅርጫት ኳስ  ኮከብ ተጫዋች መሆን 
እፈልጋለሁ›› ቢል የሚሳካለት ይመስላችኋል? የቅርጫት 
ኳስ ኮከብ ተጫዋች ለመሆን ቢያንስ በአስር ዓመቱ ወይ 
በልጅነቱ ቅርጫት ኳስ እየተጫወተ ማደግ አለበት:: ያ 
ነው ኮከብ የሚያደርገው:: አርባ ዓመቱ ላይ ቢጀምር ግን 
አይሆንም:: 

ስለዚህ የማይሆኑና የማይቻሉ ነገሮች አሉ:: 
ስለተነቃቃንና ስላሰብን ብቻ የማናሳካቸው ነገሮች 
አሉ:: ምን አልባት የአርባ ዓመት ሰው የቅርጫት ኳስ 
አሠልጣኝ ሊሆን ይችላል:: ከዚህ አንፃር የሚመስል እቅድ 
ያስፈልገናል:: ከሁኔታው ጋር የሚጣበቅና አብሮ ሊሄድ 
የሚችል እቅድ ያስፈልገናል:: መጋነን የለበትም:: በተለይ 
እቅድ የማድረግ ልምድ ከሌለን እቅዳችንን ቀነስ ማድረግ 
አለብን:: የሚመስል ማድረግ አለብን:: 

አንደኛ ክፍል ተማሪዎች አይታችሁ ከሆነ 
የመጀመሪያው ዓመት ላይ ከእነሱ የሚጠበቀው ማንበብ 
ወይ ቁጥር መደመር ነው:: መቀነስ እንኳን እንዲማሩ 
ላይፈለግ ይችላል:: ማካፈልና ማባዛትማ ቆይ ከፍ ሲሉ 
ይባላል:: ለምን? ከአቅማቸው በላይ ነው:: እኛም አንዳንዴ 
ግዜ ቁጭ ብለን ስናስባቸው የሚቻሉ ይመስለናል:: ግን 
አሁን ላለንበት ሁኔታ ከአቅማችን በላይ ነው ስለዚህ 
የአቅማችንን ያህል ማቀድ፤ ያኔ እምነት እናዳብራለን:: 
እምነት ሲኖረንና ስንጠነክር ምንስ ብንመኝ የምናሳካበት 
ልምድ አለና! ነገ ዩኒቨርስቲ ሲገባ የሚፈልገውን ቁጥር 
ማባዛትና ማካፈል የፈለገውን የረቀቀ ቁጥር መሥራት 
ይችላል:: አሁን ግን መደመር ላይ  ማተኮር አለብን:: እኛም 
በሕይወታችን የሚቀራረብና ያልተጋነነ እቅድ ያስፈልገናል:: 
2ኛ.ሳያሳኩ አያርፉም

የተግባር ሰዎች ሳያሳኩ አያርፉም:: መጀመሪያ 
የሚያቅዱት የሚችሉትን ነው:: ስለዚህ የሚችሉትን 
ሳያሳኩ አያቆሙም:: አያችሁ! እንዳንዴ እቅድ ስታወጡ 
ስሜታዊ መሆን የለባችሁም:: ምክንያታዊ ነው መሆን 
ያለባችሁ:: አንድ ሰው ካለበት ሁኔታ አንፃር ውፍረት 
ልቀንስ ቢል በአንድ ወር ስንት ኪሎ ግራም መቀነስ 
እንዳለበት ማወቅ አለበት:: አንድ ኪሎ ግራም ከሆነ ጥሩ 
ነው:: አንድ ኪሎግራም ለመቀነስ በቀን ምን ያህል ደቂቃ፣ 
በሳምንት ለምን ያህል ቀን ስፖርት መሥራት እንዳለበት፣ 
ምን መመገብ እንዳለበት ሊያውቅና ሊያቅድ ይገባል:: 
‹‹ይህንንም ሳላሳካ ማረፍ የለብኝም›› ማለት አለበት:: 

አያችሁ! የተግባር ሰው የምትሆኑት መጀመሪያ 
እቅዳችሁ የሚመስል ከሆነ ነው:: ከዛ ደግሞ እሱን ሳላሳካ 
አላርፍም ማለት አለባችሁ:: መጽሐፍ አንብቦ መጨረስ 
የሚፈልግ ሰው በቀን አስር ወይም አምስት ገፅ ወይ አንድ 
ገፅ አነባለሁ ካለ እሱን ነው ማንበብ ያለበት:: አንዷን ገፅ 
ሳልጨርስ አላርፍም ማለት አለበት:: የምንችለው ከሆነ 
ለምን ጥግ ድረስ አንሄድም?
3ኛ.ሽልማቱ አያጓጓቸውም፤ ትችት 
አያደናቅፋቸውም

ልጁ በጣም ጎበዝ ተማሪ ነው:: አባቱ ግን በጉብዝናው 
አይደሰትበትም:: ለምን ሁለት ኤክስ ይገባብሃል? ይለዋል:: 

አንደኛ ወጥቶ ሁለት ኤክስ ቢገባበት እንኳን ለምን ይለዋል 
አባቱ:: ስለዚህ ሁልጊዜ ልጁ አባቴን ማስደሰት የምችለው 
ሙሉ በሙሉ ፈተናውን ከደፈንኩት ነው ይላል:: ልጁ 
ካምፓስ ገባ:: ካምፓስ ገብቶ እንደውም በደምብ ቁጭ 
ብሎ አጥንቶ በሚችለው አቅም ሁሉ ጥረት አድርጎ አራት 
ነጥብ አመጣ:: ሙሉ በሙሉ ‹‹ኤ›› አመጣ:: ደስ አለው:: 
ተመረቀ:: አባቱ ጋር ሄደ::

‹‹አባዬ ተመረኩ እኮ! ያውም አራት ነጥብ አምጥቼ›› 
ብሎ  አሳያው:: አባት ‹‹አይ ጥሩ በቃ!›› ብሎ ዞር እንኳን 
ብሎ ሳያየው ሄደ:: ልጅ ተናደደ:: ስሜቱ ተነካ:: ‹‹አባቴ 
የሚደሰተው ምንም ኤክስ ካልገባብኝ ኤ በኤ ከደረደርኩ 
ነው ብሎኝ ነበር›› አለ:: አባቱ ግን ግድ የለሽ ሆነበት:: 
‹‹ስለዚህ መማሬ ምንድን ነው ትርጉሙ፤ ሕይወቴን 
መቀየሬ ምንድን ነው ትርጉሙ›› አለ:: መማሩን ጠላው:: 
ራሱን ጠላ:: ወደ ሱስ ገባ:: ሕይወቱን አበላሸ:: ሱሰኛ 
ሆነ:: በቃ! ሕይወቱ ተበላሸ:: መጨረሻ ላይ ሊሞት ደረሰ:: 
ሆስፒታል አባቱ ተሯሩጦ ሄደ:: ልጅ እየቃተተ ነው:: 
መናገር ግን አልቻለም:: በዛው አሸለበ ሞተ:: አባቱ ምን 
ያህል እንደሚቆጨው አስቡት:: 

ከዚህ ታሪክ ሁለት ነገር እንማራለን:: የመጀመሪያው 
ከሰው ሽልማት የምንጠብቅ ከሆነ የሆነ ቀን እንሰበራለን:: 
ሲያደንቁን ደስ ሊለን ይችላል:: ካላደነቁን እንከፋለን:: 

ስለዚህ አንድ ቀን እንሰበራለን::  ልጁን የሰበረውና 
እንዲሞት ያደረገው ‹‹አባቴ ያደንቀኛል›› ብሎ መጠበቁ 
ነው:: ለልፋቱ ውጤት ሽልማት ሲጠብቅ ነበር:: ሁለተኛው 
ግን አባቱ ምንም ነገር አለማለቱ ነው:: አንዳንዴ ሰዎች 
አጠገባችን ሆነው ሲለፉ ጥረታቸውን ማድነቅ አለብን:: 
እውነት ነው ይህች ዓለም ውጤትን እንጂ ጥረትን 
አትሸልምም:: ግን እኛ ለራሳችን መንገር ያለብን ሰዎች 
ቢያደንቁኝም እቀጥላለሁ፤ ቢተቹኝም የማስተካክለውን 
አስተካክዬ እቀጥላለሁ ነው ማለት ያለብን:: አንዳንዴ እኮ 
ምንም ሳንጀምር ተግባር ውስጥ ሳንገባ ሰው ምን ይለናል 
ብለን ሳንጀምር እናቆማለን:: ይህ የብዙዎች ሕይወት ነው:: 
ገና ሳንጀምር ሰዎች ምን ይሉኛል፤ ሽልማቱን ወይ ትችቱን 
ፈርተን እናቆማለን:: ስለዚህ ሥራው ራሱ ለኔ ሽልማት ነው 
ማለት ያለብን:: 
4ኛ.ምን እንደሚያስቀድሙ ያውቃሉ

አንዳንዴ የምትፈልገውን ብቻ አይደለም ማወቅ 
ያለብህ የማትፈልገውንም ማወቅ አለብህ:: ምክንያቱም 
‹‹አይ! ይሄ ነገር ይቅርብኝ ይሄ ነው የኔ ትኩረት›› እንድትል 
ነው:: ሰዎች የነገሩህ ሁሉ ያዋጣል ያሉህ ላይ ሁሉ 
የምትሞክር ከሆነ ሕይወትህን አትቀይረውም:: የተግባር 
ሰው አትሆንም:: ብዙ ነገር መሞከር አሪፍነት አይደለም:: 
ተንሳፋፊ ነው የሚያደርግህ:: ለምን? ሁለት እግር አለኝ 
ብለህ ሁለት ዛፍ ላይ አትወጣም:: ስለዚህ እስከ ጥግ ድረስ 
መሞከር ያለብህ ያመንክበት ነገር ላይ ነው:: ብዙ ነገር ላይ 
አይደለም:: ስለዚህ የተግባር ሰው ለመሆን የምትፈልግ 
ከሆነ ምን እንደምታስቀድም እወቅ:: 
5ኛ.የግል ፍላጎታቸውን ወደ ጎን ይተዋሉ

የተግባር ሰዎች ለጊዜያዊ ጥቅማቸው ሲሉ የነገውን 
ትልቁን ስኬታቸውን አያባክኑም:: ዛሬን ትንሽ ልጨነቅና 
ነገሮችን ላሳካ፤ በጥሩ መንገድ ላስኪድ ይላሉ:: እንደውም 
ታዋቂው ቦክሰኛ መሐመድ አሊ ‹‹ዛሬን ተጨነቅና ነገን 
በደስታ ኑር!›› ይላል:: በአንድ አጋጣሚ ደግሞ መሐመድ 
አሊ ዝናው ጫፍ በደረሰበት ግዜ ሲልቨስተር ስታሎን 
የተሰኘው የሆሊውድ አክተር አብሮት ጂም ሊሠራ ሄደ::  
አብረው ጂም መሥራት ጀመሩ:: ሲልቨስተር ስታሎን ትንሽ 
እንደሠራ ደከመው:: መሐመድ አሊ ግን አሁንም ጠንክሮ 
እየሠራ ነው:: ሲልቨስተር ስታሎን ስፖርቱን ሠርቶ ጨርሶ 
ሻወር ወስዶ ሲመለስ መሐመድ አሊ አሁንም ስፖርቱን 
እየሠራ ነው:: ሲልቬስተር በጣም ገረመው:: ‹‹ምን ያህል 
ፑሽና ሲት አፕ ነው ዛሬ የሠራኸው?›› ብሎ ጠየቀው:: ‹‹አይ 
አልቆጥረውም›› አለው:: ‹‹እንዴት?›› ሲለው ‹‹መቁጠር 
የምጀምረው ሲደክመኝ ነው›› አለው:: 

አያችሁ! ስንቶቻችን ነን ገና ትንሽ ነገር እንደለፋን ‹‹አረ 
ልፋቴ በዛ፣ ይህን አድርጌ፣ ይሄን ሠርቼ›› ብለን በቃ አሁን 
ፈታ ልበል፤ ለምን ፊልም አላይም ራሴን ለምን ኣላዝናናም 

እንላለን:: ትንሽ ልፋታችንን እንትልቅ እንቆጥራለን:: 
መሐመድ አሊ ግን ገና ሲደክመው ነው መቁጠር 
የሚጀምረው:: ስለዚህ አንዳንድ ግዜ ለትልቁ ዓላማችን 
ስንል ወደ ጎን የምንተዋቸው ነገሮች መኖር አለባቸው:: 
የተግባር ሰው መሆን ካለብህ እንደዛ ነው ማድረግ ያለብህ:: 
6ኛ.ከቀላሉ ሥራ ጀምር

እስኪ ከማጥናትህ፣ ከማንበብህ ወይም የሆነ ሥራ 
ከመሥራትህ በፊት አካባቢህ ላይ ያሉትን ነገሮች ንፁሕ 
አድርጋቸው:: በቃ እስኪ ቤትህ ወይ ቢሮህ አንብብ! 
አንብብ! ሥራ! ሥራ! የሚያስብል ይሁን:: ያኔ በጥሩ 
ሙድ ትጀምራለህ:: ቀለል ይልሃል:: ለምሳሌ ጠረጴዛውን 
ብታስተካክለው እስኪ ለምን ቀስ ብዬ አላነብም፤ አልፅፍም 
ትላለህ:: ንፁሕ ነገር ስታይ ደስ ይልሃል:: እስፖርት መሥራት 
ከፈለግ እስኪ ከቻልክ ብድግ በልና ቱታ ነገር ልበስ፤ 
ጫማውን አድርግ ከመሥራትህ በፊት ከቀላሉ ጀምር:: 
ከቀላሉ ስትጀምርና ስትዘጋጅ ጥሩ ሙድ ውስጥ ትገባለህ:: 
እንደውም የሚያነቃቃ ነገር አትጠብቅ:: እስኪ ስነቃቃ 
እሠራዋለሁ አትበል:: ትንሹን ቀላሉን ነገር ስትጀምረው 
ሥራው ራሱ ያነቃቃሃል:: ስለዚህ ከቀላሉ ጀምር:: የተግባር 
ሰው ትሆናለህ:: ብዙ ግዜ ከባዱን እጀምራለሁ፤ ከባዱን 
እሠራለሁ ስትል አንዱንም አትሠራውም:: ከቀላሉ ጀምር 
ወዳጄ!
7ኛ.እውነታውን ይቀበላሉ

የተግባር ሰዎች እውነታው መራር ቢሆን እንኳን 
ይውጡታል:: አይቸኩሉም:: ለምሳሌ ጓደኞቻቸውና 
በዙሪያቸው ያሉ ሰዎች ቶሎ ሲቀየሩ፤ ሲያልፍላቸው ያዩና 
‹‹ለምን እኔስ ቶሎ አያልፍልኝም›› ብለው የአስር አመት 
ስኬት በአንድ ዓመት ካልተወጣሁት አይሉም:: ጊዜን 
ካልቀደምኩት አይሉም:: ጊዜን ግን ከጎናቸው ያሰልፋሉ፤ 
ይታገሳሉ:: የታገሰ ከሚስቱ ይወልዳል አይደል የሚባለው:: 
ይታገሳሉ:: ትልቅ ነገር የሚፈልግ ሰው እኮ ትልቅ 
መስዋዕትነት መክፈል አለበት:: 

በጣም ንፁሕና የጠራ ውሃ የሚፈልግ ሰው ከጥልቅ 
ጉድጓድ ወይም ምንጭ መቅዳት አለበት:: ልፋትህም 
እንደጉድጓዱ ጥልቅ መሆን አለበት:: ስለዚህ ግዜን 
ልቅደመው ማለት የለብህም:: ከእውነታው ጋር ታረቅ:: 
የአስር ዓመት ሕልሜን በአንድ ዓመት ካልተወጣሁት 
አትበል:: ግን ከእውነታው ጋር ታረቅ:: እውነታው 
መራር ቢሆንም ዋጠው:: ያኔ የተግባር ሰው ትሆናለህ:: 
ያኔ ሕልምህን ለማሳካት የሚጠበቅብህን ሁሉ ነገር 
ታደርጋለህ:: ግዜ ቀደመኝ፣ ሰዎች ጥለውኝ ሄዱ አትልም:: 
መቼም አይረፍድብህም:: የተግባር ሰው ከሆንክ እንደውም 
ግዜን  ትቀድመዋለህ:: ግዜን ከጎንህ ታሰልፈዋለህ:: አሁን 
ምን ላድርግ፣ አሁን ላይ ከኔ የሚጠበቀው ነገር ምንድን 
ነው በል!!   

የተግባር ሰው መሆኛ መንገዶች

ርዕሰ አንቀፅ ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

ክፍለዮሐንስ አንበርብር

  የኢትዮጵያ ደን ልማት ታሪክ እና የደን ባለአሻራዎች 
ቅኝት በሚል ንዑስ ርዕስ እንዳስቀመጡት፤ ኢትዮጵያ 
ከአጠቃላይ ምድራዊ ስፋቷ 60 በመቶ በደን ሀብት 
የተሸፈነ እንደነበር ታሪክ ያስረዳል። በሂደት ግን በብዝኃ-
ሕይወት መመናመን ምክንያት ጥቅል የደን ሽፋን ወደ 
ሦስት በመቶ ይነገራል። 

ከቅርብ ዓመታት ወዲህ የሚወጡ መረጃዎች 
እንደሚያመለክት ደግሞ የኢትዮጵያ የደን ሽፋን ወደ 
20 በመቶ መመንደጉን ይጠቁማሉ:: በተለይም ደግሞ 
የቀድሞ ጠቅላይ መኒስት መለስ ዜናዊ በአረንጓ ዐሻራ 
ላይ የነበራቸው የተቃና እይታ  በዓለም አቀፍ ደረጃም 
ኢትዮጵያን ዕውቅና ያጎናጸፋት መሆኑ ይታወቃል:: 
በእርሳቸው እግር የተተኩት ጠቅላይ መኒስትር 
ኃይለማርያም ደሳለኝም በሥልጣን ዘመናቸው በአረንጓ 
ዐሻራ መርሐ ግብርን ለማስቀጠል ጥረት ማድረጋቸው 
አይካድም::

ካለፉት ስድስት ዓመታት ወዲህ ደግሞ ጠቅላይ 
ሚኒስትር ዐቢይ አሕመድ  የሀገሪቱን  ችግኝ  የመትከል  
ባህል  እጅግ   ወደ ላቀ ደረጃ ያሻገረውን   የአረጓዴ 
ዐሻራ    ተግባራዊ አድርገዋል:: በዚህም  ቀደም ባለው  
ጊዜ  በሚሊዮን ሲተከሉ የነበሩ ችግኞችን ወደ ቢሊዮን 
ማሳደግ ተችሏል:: 

  ባለፈው ዓመት በኢትዮጵያ ዜና አገልግሎት ገጽ ላይ 
‹‹አረንጓዴ ዐሻራ፤ የትውልድ ቅርስና ውርስ›› በሚል ርዕስ 
ይስሐቅ ቀለመወርቅ የተባሉ ፀሃፊ ካስቀመጡት ዘለግ 
ያሉ ፅሁፍ ለዚህ ሃሳቤ የበለጠ ለማጠናከር ይረዳኝ ዘንድ 
የተወሰነውን መረጃ ቀንጨብ ለማድረግ ወድድኩኝ::

እንደ መረጃው ከሆነ፤ የኢትዮጵያን የደን ልማት 
ጅማሮ መቼት በእርግጠኝነት ለመናገር አዳጋች ነው። 
የኢትዮጵያ ሕዝብ ይዘትና ቅርጹ ይለያይ እንጂ ነባር 
የችግኝ ተከላ ባህልና ልምድ አለው። ይህም ሆኖ በሺህ 
ዘመናት ባለታሪኳ ኢትዮጵያ ደን በመደነን መንግሥታዊ 
ቁርጠኝነት ወስደው የሠሩ መሪዎችም ነበሯት። 
ለአብነትም በመካከለኛው እና በዘመናዊት ኢትዮጵያ 
ታሪክ ተሞክሮዎችን ማውሳት ይቻላል ።

ከመካከለኛው ዘመን ታሪክ የኢትዮጵያ ንጉሠ-
ነገሥት መካከል አፄ ዳዊት ከ1375- 1404 በነበሩ የግዛት 
ዘመናቸው ደን ጭፍጨፋና የእንስሳትን አደን ለመከላከል 
በሀገሪቱ ሰባት የአካባቢ ጥበቃ ጣቢያዎች አቋቁመው 
እንደነበር ዜና መዋዕላቸው ይናገራል። ልጃቸው አፄ ዘርዓ 
ያዕቆብም ኢትዮጵያን የደን ካባ ለማልበስ ጥረዋል።                                                      

ችግኞችን አፍልቶ የመትከል ሥራዎች ደግሞ በአፄ 
ልብነ-ድንግል ዘመነ-መንግሥት ስለመጀመራቸው 
ይወሳል። ከአዲስ አበባ በስተምዕራብ በሚገኘው የሱባ 
ደንም ንጉሠ-ነገሥቱ ከወፍ ዋሻ የዛፍ የሱባ/መናገሻ/ ደን 
ውስጥ ዛፎችን ስለመትከላቸው ይነገራል። በእርግጥ 
በመካከለኛው ዘመን ደን የመንከባከብና ዛፍ የመትከል 
ጅማሮ በዘመነ-መሳፍንት ተዳክሟል።

ሌላው በደን ደንና ታሪካቸው የሚነሳው አፄ ምኒልክ 
ናቸው። የአፄ ዘርዓ ያዕቆብን ‘የንጉሥ ደን ጥብቅ ሥፍራ’ 
ጽንሰ-ሃሳብን አጠናክረዋል። በዘመናቸው ያጋጠማቸውን 
ፈተናም ለደን ድነና ተጨማሪ ኃይል የገፋፋቸው 
ይመስላል። አፄ ምኒልክ የደን የሕግ ማዕቀፍ አውጥተዋል፤ 
አማካሪም ቀጥረዋል። ደን ሁሉ የመንግሥት ንብረት 
እንዲሆንም ደንግገዋል። ፈጥኖ-አደግ የዛፍ ዝርያዎችን 
ከውጭ አስመጥተዋል። 

ዛሬ ሀገሪቷን የተቆጣጠረው አውስትራሊያዊው 
ባሕር ዛፍ (ኢካሊፕተስ) የትመጣነቱ ዳግማዊ ምኒልክ 
መሆኑ እሙን ነው። አፄ ምኒልክ በመንግሥት ከሚለማው 
ደን በተጨማሪ ተራው ዜጋ በባለቤትነት በደን ድነና 
እንዲሳተፍም አዋጅ አውጥተው እንደነበር የመዕዋለ ዜና 
ዘጋቢያቸው ጸሐፊ ትዕዛዝ ገብረሥላሴ ወልደ አረጋይ 
ጽፈዋል። 

አዋጁም ዛፍ የተከለ የመሬት ግብሩን ምሬዋለሁ የሚል 
ነበር። ለደን ጨፍጫፊዎችም ንብረታቸውን እንዲወረስና 
ብርቱ ቅጣት እንዲቀጡ ሕግ አርቅቀው እንደነበር 
ይወሳል። አፄ ምኒልክ ራሳቸው ከተከሏቸው ችግኞች 

መካከል በእንጦጦ ማርያም ቤተክርስቲያን እና በደቡብ 
ወሎ ወረኢሉ ከተማ ይገኛሉ።

  በአፄ ኃይለሥላሴ ዘመነ-መንግሥትም ዛፍ መትከል 
ትልቅ ትኩረት የተሰጠው ተግባር እንደነበር ይነገራል። 
በደርግ ዘመን የተከሰተው ድርቅና ረሃብ ደግሞ በኢትዮጵያ 
ለሌላ ተጨማሪ የችግኝ ተከላ ዘመቻ መንስዔ ሆኗል። 
በወቅቱ የተደረገው የተራቆቱ አካባቢዎችን በተለይም 
ተራሮችን ዛፍ የመትከል ዘመቻ ፍሬ አፍርቷል።

  የቀድሞው ጠቅላይ ሚኒስትር መለስ ዜናዊ አረንጓዴ 
ኢኮኖሚ እስከማለት ድረስ የዘለቁበትና ለምዕራቡ 
ዓለም ያስተዋወቁት ፓኬጅም የሚጠቀስ መሆኑን ፀሀፊ 
ያትታሉ።

በተመሳሳይ መልኩ ከስድስት ዓመት በፊት ወደመነበረ 
ሥልጣን የመጡት ጠቅላይ ሚኒስትር ዐቢይ አሕመድ 
አረንጓዴ ኢኮኖሚን፣ የአካባቢ ጥበቃንና የተፈጥሮ ሀብት 
መንከባከብን ትልቅ ትኩረት ሰጥተውታል። ከትኩረትም 
በዘለለ የዓለም መገናኛ ብዙሃንን አውታሮችን ቀልብ 
ሰቅዘው የሚይዙ አይገመቴ ተግባራትን በማከናወን ላይ 
ናቸው:: 

  ከ2011 የክረምት ወቅት ጀምሮ በየዓመቱ ‹አረንጓዴ 
ዐሻራ› ገቢራዊ እያደረጉ ይገኛሉ። በመላ ሀገሪቱ ከሊቅ 
እስከ ደቂቅ ሁሉንም የኅብረተሰብ ክፍሎች እያሳተፈ 
መርሃ-ግብሩ እንደቀጠለ ነው። ኢትዮጵያን በአፍሪካና 
በዓለም አቀፍ መድረክ የአረንጓዴ ኢኮኖሚ ተምሳሌት 
ያደረገ ተግባር ነው። አሁን ላይ ደግሞ የችግኝ መትከል 
ባህል ከመንግሥት ቅስቀሳና ከግለሰቦች ጥረት ባለፈ 
ሀገራዊ ቅርፅ የያዘ ሲሆን የአረንጓዴ ዐሻራ መርሃ-ግብር 
ትልቁ ማሳያ ነው።

  እንግዲህ አሁን በያዝነው በጀት ዓመት በተለይም 
ከዚህ ሰኔ ወር እስከ ነሀሴ አጋማሽ ድረስ በአረንጓዴ ዐሻራ 
ላይ ሰፊ ዘመቻ የሚካሄድበት ወቅት መሆኑ ዕሙን ነው:: 
መንግሥትን ሀገር ልምላሜ ሊኖራት ይገባል በሚል ጠንካራ 
አቋሙ፤ በአንዲት ጀንበር በብዙ ሚሊዮን የሚቆጠሩ 
ችግኞችን እየተተከሉ ነው:: የኢትዮጵያ የዕድገትና ብልጽና 
ምዕራፍ ተለይቶ አይታይም የሚል እሳቤም በማህረሰቡ 
እንዲሰርፅ ሰፋፊ ሥራዎች ተከናውነዋል:: ‹‹አረንጓዴ 
ኢትዮጵያ››ን ዕውን ለማድረግም ከገጠር እስከ ከተማ 
መላው የኢትዮጵያ ዜጎችን የሚያሳትፍ የችግኝ ተከላ 
መርሐ ግብር በትኩረት እየተሠራበት ነው::

በዚህም የተነሳ በሀገሪቱ ያለው የደን ሽፋን ባልተጠበቀ 
ሁኔታ ምንዳጌ እያሳየ ነው::  ይህ መርሐ ገብር በመኖሩም 
በርካታ ዜጎች ተጠቃሚ እየሆኑ ነው:: በተለይም የተደራጁ 
ወጣቶች በተለያዩ የሥራ ዘርፎች ተሠማርተዋል:: 
ኢትዮጵያ በማር ምርት፣ የጣውላ ንግድ እና ሌሎች ከደን 
ከሚገኙ ምርቶችና ውጤቶችም በቅርቡ የትተረፈረፈ 
ሀብት ባለቤት እንደምትሆንም መረጃዎች ይጠቁማሉ:: 
ከዚህም በዘለለ ኢትዮጵያ በደን ልማት ከሚገኝ የካርቦን 
ሽያጭ  በሰፊ ተጠቃሚ ለማድረግ ትልቅ ፋይዳ ያለው 
መሆኑ አይካድም::

‹‹ከሰው መርጦ ለሹመት፤ ከእንጨት መርጦ ለታቦት›› 
የሚል ብሂል ይዞ ያደገ ማህበረሰብ በደን ልማት ላይ በዚህ 
ደረጃ ቢሳተፍ ላያስገርም ይችላል:: ምክንያቱም ጥቅሙን 
በእውንም በታሪክም ያውቀዋልና:: በበርካታ የኢትዮጵያ 
ክፍሎች ደን እንኳ በሕይወት እየኖረ ላለ አካል ቀርቶ 
ለሞት አካልም መድሃኒት ነው ብሎ ይታመናል:: የደን 
ጥቅም ሕይወት ላለው አካል ጥቅሙ ይህ ነው ተብሎ 
መዘርዘር አስፈላጊነቱ አይታየኝም- ለሁላችንም ግልጽ 
ነውና::

አስክሬን የሚከፈነውና የሚቀበረውም በድምር 
ውጤቱ ሲታይ ችግኝ ተተክሎ ከለመለመ ደን ከሚገኝ 
ግብዓት ነው:: እንግዲህ ከሕይወት እስከ ሞት የችግኝ 
ወይንም ደን ውለታ ግልጽ ነው::   ማንም ሰው የሚረዳው 
ጥሬ ሃቅ ነው:: 

በመሆኑም በክረምቱ መርሐ ግብር በሚካሄዱ 
የአረንጓዴ ዐሻራ መርሐ ግብሮች ሁላችንም ታሪክ 
የሚያወሳው፤ ብል የማይበላው፣ ሞት የማይሸፍነው 
ጀብድ እንፈፅም:: እግሮች ሁሉ ወደ ችግኝ ተከላ ሥፍራ፤ 
እጆች ሁሉ ወደ አረንጓዴ ዐሻራ ያምሩ በሚል መንፈስ 
ኃላፊነታችንን እንወጣ:: 

  አረንጓዴ ዐሻራ ኢትዮጵያ ባለፉት አምስት ዓመታት  በዓለም አቀፍ ደረጃ እንደ ሀገር እውቅና   ካገኘችባቸው 
አጀንዳዎች አንዱ  ነው። ይህ ሀገርን አረንጓዴ የማልበስ ንቅናቁ በሕዝባችን  ከፍ ያለ ተቀባይነት  በማግኘቱም 
በየአመቱ እተመዘገበ ያለው ስኬት  ወደ ላቀ ደረጃ እየተሸጋገረ  ይገኛል። 

   በጠቅላይ ሚኒስትር ዐቢይ አሕመድ (ዶ/ር) አነሳሽነት በተፈጠረ ሀገራዊ መነቃቃት በ2011 ዓ.ም የተጀመረው 
የአረንጓዴ ዐሻራ መርሃግብር   የተራቆቱ መሬቶችን በደን ከመሸፈን ባለፈ ከአየር ንብረት ለውጥ ጋር በተያያዘ ሀገሪቱ 
ሊያጋጥማት የሚችለውን ፈተና ለመሻገር የሚያስችል ትልቅ አቅም እንደሆነ ይታመናል። 

  የታሪክ መዛግብት  እንደሚያመለክቱት  ፤ ከችግኝ ተከላ ጋር የተያያዘው የሀገሪቱ ታሪክ     ሺ ዓመታትን ወደኋላ  
የሚመልስ ነው።   ይህ  ባህል  መቀጠል ባለመቻሉም የሀገሪቱ የደን ሀብት  በከፍተኛ ደረጃ እና ፍጥነት  እየተመናመነ 
መጥቷል   ለተለያዩ የተፈጥሮ አደጋዎችም  ሀገሪቱን   ተጋላጭ አድርጓታል።

  በዘመናት ሂደት ውስጥ የሕዝብ ቁጥር መጨመር ፣ ከዚህ ጋር በተያያዘ የከተሞች መስፋፋት ፣  የሚታረስ 
መሬት መጨመር … ወዘተ የደኖች ምንጣሮ መብዛቱና እነሱን የመተካቱ ጥረት ዝቅተኛ መሆን  ሀገሪቱን ከፍተኛ ለሆነ 
የደን መራቆት ዳርጓታል። 

   ችግሩ እስካሁን ባለው ሁኔታ ሀገሪቱን  ዓመታት እየቆጠረ  ለሚከሰት የድርቅ አደጋ ተጋላጭ  አድርጓታል። 
ችግሩን ለመሻገር  በሚደረግ ጥረትም  እንደ ሀገር  የሌሎችን እጅ ጠባቂ እንድትሆን አስገድዷታል። ይህም አጠቃላይ 
በሆነው  የሀገር  ክብር ላይ እያስከተለ ያለው ተጽእኖ  አንገት የሚያስደፋ ሆኖ ቆይቷል።

  በጊዜው መላ ካልተበጀለት ችግሩ ዓለምን እየተፈታተነ ካለው የአየር ንብረት ለውጥ  ጋር  ተዳምሮ ሀገሪቱን 
የከፋ የተፈጥሮ አደጋ ስጋት ውስጥ ሊከታት እንደሚችል ይታመናል። ለዚህ አሁን ላይ    የሚስተዋሉ  የአየር  
መዛባቶች ፣  የድርቅ ፣ የጎርፍ  ፣ ወዘተ  አደጋዎች ተጨባጭ ማሳያዎች ናቸው።    

  እነዚህን  ተጨባጭ ስጋቶች  በመሻገር ሂደት ውስጥ  አረንጓዴ ዐሻራ  መተኪያ የሌለው አስተዋጽኦ እንደሚኖረው 
ይታመናል። እስካሁን ባለው  አፈጻጸምም  ችግን ከመትከል ባለፈ ፤ የተተከሉ ችግኞች  ጸድቀው   የአካባቢ አየር 
ለውጥን  በመከላከል  ሁለንተናዊ አስተዋጽኦ እያበረከቱ ነው ። 

  መረጃዎች እንደሚያመለክቱት ፤  በአረንጓዴ ዐሻራ መርሀ ግብር ባለፉት አምስት ተከታታይ ዓመታት ከ32 
ነጥብ አምስት ቢሊዮን በላይ ችግኞች ተተክለዋል። በቀጣይ ሦስት ዓመታት ደግሞ 17 ነጥብ አምስት ቢሊዮን 
በመትከል 50 ቢሊዮን ችግኞችን በስምንት ዓመታት ውስጥ ለመትከልና ለማጽደቅ እቅድ ተይዟል። 

  በሀገር አቀፍ ደረጃ በዘንድሮ ዓመት አረንጓዴ ዐሻራ መርሀ ግብር ስድስት ነጥብ አምስት ቢሊዮን ችግኞችን  
ለመትከል ታቅዷል። የችግኝ ቁጥር በሄክታር ሲሰላ ዘንድሮ ተከላ የሚደረግበት አንድ ነጥብ ስምንት ሚሊዮን 
ሄክታር መሬት እንደሚሆን ይገመታል። 

  ያለፉት አምስት  ዓመታት   ሕዝባችን ከሁሉም በላይ የችግኝ ተከላ ለራሱም ሆነ ለመጪዎች ትውልዶች እጣ 
ፈንታ የቱን ያህል ወሳኝ አቅም እንደሆነ በአግባቡ ተረድቶ በኃላፊነት መንፈስ በስፋት  የተንቀሳቀሰባቸው ናቸው ፣  
እያስመዘገበ  ያለው  ውጤትም   ከፍያለ ዓለም አቀፍ እውቅና ያጎናጸፈው ነው። 

   የአትክልት እና ፍራፍሬ ችግን ተከላን  የአረንጓዴ  ዐሻራ  አካል አድርጎ  እየተሠራበት ያለው መንገድም፤ ሀገርን 
አረንጓዴ ከማልበስ ባለፈ፣  እንደ ሀገር በምግብ እህል ራሳችንን ለመቻል ለምናደርገው ሀገራዊ ንቅናቄ ስትራቴጅክ 
አቅም መሆን የቻለ ነው። እንደ ሀገር ያለብንን የተመጣጠነ የምግብ እህል አቅርቦት ችግር ለመፍታትም ሌላኛው 
አማራጭ ተደርጎ የሚወሰድ ነው። 

  በአረንጓዴ ዐሻራ መርሀ ግብር ብዛት ያለው የሰው ኃይል ችግኝ ከማፍላት ጀምሮ ባለው የሥራ ሂደት ተሳታፊ 
እንዲሆን በማድረግ ተጨማሪ የሥራ ዕድል በመፍጠር  ፤ ዘርፉ የሠው ኃይል   ወደ ሥራ የሚገባባትን አስቻይ ሁኔታ 
መፍጠር አስችሏል። ከጠባቂነት ወደ አምራችነት እንዲሸጋገሩ  ረድቷል።

   በዚህ ክረምት  በሀገር አቀፍ ደረጃ ለስድስተኛ ጊዜ የምናካሂደው የአረንጓዴ ዐሻራ መርሀ ግብርም ይህንን 
በዘርፉ እያስመዘገብን ያለውን  ስኬት በማስቀጠል ወደላቀ ደረጃ ማሻገር የሚያስችል ፤ ሀገራዊ ተጠቃሚነታችንን  
በማጎልበት፤ በዓለም አቀፍ ደረጃ በዘርፉ  ያገኘነውን ዕውቅናና ተደማጭነት ማስቀጠል የሚያስችል ነው ።  

  የአረንጓዴ  ዐሻራው  አሁን ላይ  እንደ ሀገር  ራሳችንን በምግብ እህል ለመቻል የጀመርነውን ሀገራዊ ንቅናቄም 
ሆነ ፤ ድህነትን ታሪክ አድርገን ለመሻገር ለጀመርነው ትግል ስኬት  ዋነኛ ስትራቴጂክ  አቅም ሊሆን እንደሚችልም  
ይታመናል። ለስኬታማነቱም  የሁሉንም ዜጋ  የነቃ  ተሳትፎ ይጠይቃል።

አረንጓዴ  ዐሻራ በሁሉም መስክ 
ራሳችንን ለመቻል ለጀመርነው ንቅናቄ 

ስትራቴጂክ  አቅም ነው!

እንዲህም ይኖራል
ማህበራዊ

   ደማቅ ተስፋ - ከአበቦች  መሐል   
መልካምሥራ አፈወርቅ

   
የልጅነት ሕልም…

እሷ ዕቅድ ውጥኗ ብዙ ነው:: ሁሌም አርቃ ታልማለች:: 
ጠልቃ ታስባለች:: ይህ ልምዷ መዳረሻው ብዙ ነው:: 
ከትምህርት ጓዳ አስምጦ ያወጣታል:: ከዕውቀት መንደር 
አክርሞ ይመልሳታል:: ምኞቷን በየቀኑ ትኖረዋለች:: 
በየደቂቃው ታሰላዋለች:: ይህ  እውነት የዓላማዋ ግብ፣ 
የማንነቷ ስር ሆኖ ዘልቋል::

 ኩኩ በየነ እስካሁን የኖረችውን አይነት ሕይወት 
መድገም አትሻም:: የሁሌው ምኞቷ ካለችበት ደረጃ ከፍ 
ብሎ ማለፍ ነው:: ምንግዜም ለዚህ ሕልሟ እውንነት 
ትተጋለች:: በመማር፣ ጠንክሮ በማጥናት፣ ካሰቡት 
እንደሚደረስ አይጠፋትም:: ልጅነቷ ደግሞ ከትልሟ 
አላፋታትም::  ትምህርቷን ስታስብ ከሕልሟ ጥግ ደርሳ 
መመለስ ልምዷ ሆኗል:: 

ትንሽዋ ኩኩ የገበሬ ልጅ ናት:: ትውልድ ዕድገቷ 
ከገጠር፣ ትምህርት ዕውቀቷ ከቀዬው ተጠንስሷል:: 
የዕወቀት ሀሁን ከጀመረች አንስቶ ውስጠቷ በአንድ እቅድ 
ጠብቆ የታሰረ ነው:: መማር ለውጥ እንዳለው ታውቃለች:: 
በዕድሜ ከፍ ማለት ስትይዝ ደግሞ ከዕውቀት የሚገኘው 
ጥቅም ይበልጥ ጎልቶ ታያት:: በዚህ መስመር ያለፉ 
ብዙዎች የሙያ፣ የዕውቀት  ባለቤቶች ናቸው:: ትምህርት 
በቸራቸው ድል ምሑራን ተብለው ሀገር ይመራሉ:: ወገን 
ይጠቅማሉ:: 

በአካባቢዋ በትምህርት ተለውጠው፣ በዕውቀት 
የበለጡ መኖራቸውን ሰምታለች:: እሷም ብትሆን 
የምታውቃቸው በርካቶች ከሕሊናዋ አይጠፉም:: 
እያንዳንዳቸው በያዙት ሙያ ስም አላቸው:: ባሉበት ሥራ 
ይከበራሉ:: በተማሩበት መስክ  ይገኛሉ:: 

ኩኩ ስለሁሉም ክብር አላት:: እነሱ ነገዋን አሳይተው 
ዛሬን አቁመዋታል:: በማንነታቸው ጥላ ጥንካሬን ለብሳለች:: 
ሁሌም ትምህርት ይሉትን ፈቅዳ እንድትቀጥል ምክንያቷ 
ናቸው:: ከሁሉም ግን ልቧ ለአንዱ ሙያ ያደላል:: በእሷ 
ዕምነት ይህ  ሙያ  ስታድግ መዳረሻዋ ነው:: ከልጅነቷ 
ምኞት ሕልሟ ሆኖ አብሯት ዘልቋል:: 

ለእሷ ዶክተርነት የማይለቅ ንቅሳት፣ የማይፈዝ አሻራ 
ነው:: ከሙያዎች በላይ ሙያ አድርጋ አጥብቃ ይዛዋለች:: 
ለዚህ ደግሞ ምክንያቷ በብዙ መልክ ይገለጻል:: በእሷ 
ዕድሜ ያየች የሰማችው ችግር ጥቂት አይደለም:: በርካቶች 
በሕክምና እጦት መሞት፣ መቸገራቸውን ታውቃለች:: 
ሁሌም ታዲያ በአዕምሮዋ ለሚመጣው ጥያቄ መልስ ትሻ 
ነበር::

 ቆይታ ግን ለምን እንዴት ለማለቷ መፍትሔው ከእሷ 
እንደሆነ ገባት:: አሁን የወደፊት ሕልሟ በሕክምናው 
ዓለም  ‹‹ዶክተር›› ሆና ሀገሯን መጥቀም፣ ወገኗን ማገልገል 
ነው:: ለዚህ  ሕልሟ መንገዷን ከጀመረች ቆይታለች::

ኑሮ ከወንድም ጋር …
ኩኩ ምንጃር አረርቲን ትታ ሞጆ ከዘለቀች  ቆየች:: 

በዚህ ከተማ ታላቅ ወንድሟ ይኖራል:: ከነበረችበት 
ወጥታ ከእሱ ዘንድ መማር እንደምትሻ ስታዋየው 
አልተቃወመም:: አብረው እየኖሩ ትምህርቷን 
እንድትቀጥል ፈቀደላት:: ጓዟን ጠቅላላ ሞጆ ላይ ከተመች:: 
ኑሮና ትምህርት፣ በአንድ መጓዝ ያዙ:: እህትና ወንድም 
የአንድ ጣራን ሕይወት ለመዱት:: እስከዛሬ ለሆድ አስበው 
አያወቁም:: ከቤቱ  ጎተራ  እህል ይጫንላቸዋል፣ ቀለብ 
ይሰፈርላቸዋል:: 

ኩኩ  ከአንደኛ ደረጃ አንስቶ በጥሩ ውጤት 
የተሻገረች ብርቱ ተማሪ ነች:: እንዲህ ትሆን ዘንድ ዓላማ 
አላትና መዘናጋትን አትወድም:: ፈተና ለማለፍ ሳይሆን 
ዕወቀት ለመጨብጥ ትጥራለች:: ግዜው ደርሶ ሕልሟን 
እስክታገኝ ዕንቅልፍ የላትም::

እሷ ከጥረት ልፋቷ ማግስት ያሰበችው እንደሚሳካ 
ሲገባት መጪው ዘመን ይናፍቃታል:: ሞጆ ላይ ከስምንተኛ 
ክፍል በጀመረችው ትምህርት ሰኬታማ ሆናለች:: ሁሌም 
ጊዜ ሰጥታ ማጥናቷን አልተወችም:: በትምህርቷ ቀልድ 

አታውቅም:: በዚህ ዓላማዋ የጸና፣ ሀሳቧ የጠነከረ ነው::
 አሁን ብርቱዋ ተማሪ ለአስራ ሁለተኛ ክፍል 

የምትዘጋጅበት ግዜ ላይ ደርሳለች:: ይህ ወቅት ለእሷ የሞት 
ሽረት ትግል ነው:: ከማንነቷ ለመድረስ የምትፈጥንበት፣ 
ካሰበችው ጥግ ለመሮጥ የምትተጋበት ፈታኝ ግዜ:: ኩኩ 
እንዲህ ይሆን ዘንድ ጥረት ትግሏን ይዛለች:: ጠዋት 
ማታ የማትተወው ደብተር መጽሐፍ መለያዋ ነው:: 
ዛሬን  ተሻግራ  ነገን  ድል ለመንሳት ከዕንቅልፍ ተኳርፋ 
ከእረፍት ተጣልታለች::

የምንጃር መንገድ… 
   ኩኩ የወላጆቿን ናፍቆት የቀዬ ሰፈሯን ትዝታ 

አትረሳም:: አንዳንዴ ከትምህርት መልስ ሀገሯ ደረስ ብላ 
ትመለሳለች::  ምንጃር ሸንኮራ ከዓመት እስከ ዓመት ነጭ 
ከጥቁር፣ ማኛ ከሠርገኛ ያመርታል:: የዚህ ምድር በረከት 
ለብዙኃን የተረፈ ነው:: የምንጃር ነጭ ጤፍ እውቅናው 
ከሁሉም ይለያል:: ይህን የሚያውቁ ብዙዎች ስለዝናው 
ሲዘፍኑለት፣ ሲያዜሙለት ኖረዋል::

የሀገሬው ወግ ባሕል ጭፈራ ጨዋታው በአካባቢው 
ልማድ እንደጸና ነው:: ዛሬም ድረስ ባሕሉ እንዳማረ፣ ወጉ 
እንደጠበቀ  ቀጥሏል:: ከቅርብ ግዜ ወዲህ ግን ይህ ቦታ 
እንደቀድሞ የሆነ አይመስልም:: በየአጋጣሚው ተኩስ 
ይሰማበታል:: በየሰበቡ ሕይወት ይጠፋበታል:: የግጭቱ 
ትኩሳት በባሰ ቁጥር የሚፈተኑ፣ የሚጨነቁ  ነፍሶች ብዙ 
ናቸው::

ግጭት ሲኖር ሠላም ይናፍቃል፣ ዕንቅልፍ 
ይሉት ይጠፋል:: ቤቶች ይዘጋሉ፣ ገበያው ይነጥፋል:: 
እንደቀድሞው ልጆች ከሜዳው፣ ከብቶች ከመስኩ 
አይታዩም:: ማንም በነፃነት ተራምዶ፣ ካሰበው 
አይደርስም:: ሁሉ ነገር እንዳልነበረ ይሆናል:: እንዲህ 
በሆነ ግዜ ሀሳብ ዕቅድ ተለውጦ ከሌላ ጥግ መገኘት ግድ 
ነው:: የትናንቱ ገጽታ ዛሬን እንደመልኩ ላይቆይ ሁኔታዎች 
ይቀየራሉ፣ መንገዶች ይለወጣሉ::

 ሀገር ቤት  ደርሶ መልስ… 
ተማሪዋ ኩኩ ዘንድሮ አስራ ሁለተኛ ክፍልን 

ትፈተናለች:: ለውጤቷ መሳካት ያለእረፍት ስትለፋ፣ 

ስትደክም ነበር:: ሁሌም ከፈተናዋ ማግስት የምታስበው 
ዓላማ ዛሬም ከእሷ ጋር ነው:: ኩኩ ከፈተናዋ 
አስቀድሞ ወላጆቿን ልታይ ከሞጆ ወጥታለች:: ሁሌም 
እንደሚሆነው ቤተሰቦቿን አግኝታ ጥቂት ቀናትን አሳልፋ 
ልትመጣ ነው:: ምንአልባትም ከእናት አባቷ  ፊት ዳግም 
የምትቆመው ከመልካም ውጤት በኋላ፣ ከፈተናዋ ድል 
ማግስት ይሆናል:: ኩኩ እንዲህ ይሆን ዘንድ እየተመኘች 
ነው:: ውሎ አዳር ያሳለፈችው ተማሪ ከቀናት በኋላ ሞጆ 
ተመልሳ ከፈተናዋ ትቀመጣለች:: 

  ድንገቴው አጋጣሚ..
ተፈታኟ ተማሪ ክፉኛ ተጨንቃለች:: እሷ ብቻ 

ሳትሆን ቤተሰቦቿ ጭንቀቷን እየተጋሩ በሀሳብ እየናወዙ 
ነው:: ወደ ሞጆ ልትመለስ ጓዟን ያነሳችው ኩኩ ከቀናት 
በኋላ ስለምትወስደው ፈተና ማለሟን አልተወችም:: 
ድንጋጤ ከፍርሀት የዋጣት ልጅ አሁንም የሆነውን 
እያመነች አይደለም:: እስካሁን ስለትምህርቷ ዋጋ 
ከፍላለች፣ ለፈተናዋ ስትዘጋጅ የመጨረሻዋን  ወሳኝ ቀን 
እያሰበች ነበር:: 

 አሁን ግን ይህን ማድረግ የቻለች አይመስልም:: 
የአካባቢው ሠላም ዕጦት ካሰበችው ጥግ ሳያደርስ ከዕቅዷ 
መልሷታል:: ኩኩና አብሯት የኖረው ውጥኗ ላይገናኙ 
ተራርቀዋል:: አሁን ትምህርት ይሉት እውነት ፈተና 
ይባል ሂደት የለም:: ኩኩ ለዓመታት የለፋችበት ዝግጅት 
ከግቡ አልደረሰም :: ዘንድሮ  ልትወስደው  የነበረ ፈተና 
አለመሳካቱ ገብቷታል::

ሰሞኑን በታጣቂዎች መሐል የተቀሰቀሰው ግጭት 
ዙሪያ ገባው እንዲዘጋ መኪኖች እንዳይንቀሳቀሱ 
አስገድዷል:: አሁን ማንም የወጣ አይገባም፣ የገባም 
አይወጣም:: የመንገዱ መዘጋት ችግር ለእሷ ብቻ 
ባይመጣም ተስፈኛዋ ተማሪ ውስጧ ተሰብሯል::  
እንደዕቅዷ ባለመጓዟ ትካዜ ገብቷታል::

ለቀናት የቆየው ችግር ሳይፈታ ጊዜያት ተቆጠሩ:: ኩኩ 
ለፈተና የምትመዘገብበት ቀን እያለፈ ነው:: አሁንም ተስፋ 
ሳትቆርጥ መጠበቅ ይዛለች:: ቀኑ ከመሮጥ አልታቀበም:: 
ምኞት ፣ተስፋና ሀሳብ በአንድ ወግነው ይፈትኗት ይዘዋል::

ጨለማው አልፏል:: እነሆ! ሌላ ቀን ነግቷል አካባቢው 
የሠላም አየር እየዞረው ነው:: ኩኩ ወደመጣችበት ሞጆ 
ልትመለስ ተነስታለች:: ውሎዋን መንገድ ቢይዛትም ደርሳ 
የልቧን ሀሳብ መጠየቋ አልቀረም:: ከሚመለከታቸው 
የሰማችው ምላሽ  የሚጠበቅ ቢሆንም በፍጥነት ኃዘኗን 
አላስረሳም::

እንደገና ጽናት
እሷ አሁን እንደሌሎች ተማሪዎች ለመፈተን 

የሚያስችል ዝግጅት የላትም:: እናም የዘንድሮውን 
የመልቀቂያ  ፈተና መውሰድ  አይቻላትም:: ኩኩ 
እውነታውን ካረጋገጠች በኋላ ቀጣዩን እውነት ለመቀበል 
ራሷን አዘጋጀች:: አሁን ጥንካሬዋ በወጉ ተመልሷል:: ነገም 
ሌላ ቀን መሆኑን  አምና ተቀብላለች::

ከወንድሟ ጋር የጀመረችው ኑሮ እንደትናንቱ 
ቀጥሏል:: እህትና ወንድም ልክ እንደቀድሞው ቀለባቸው 
ከእጃቸው ነው:: ከእናት አባት የሚቸራቸው በረከት 
ቤታቸውን አላጎደለም:: እሱ ራሱንና እህቱን ለማስተዳደር 
የሚያስችል እንጀራ አለው:: ማለዳ ከቤት ሲወጣ 
ግዴታውን አሳምሮ ያውቃል:: ተቀጥሮ በሚሠራበት የሥጋ 
ቦርድ የከብቶችን ብልት ሲያወጣ፣ በመልክ በዓይነቱ 
ሲለይ ይውላል:: ይህ ተግባሩ ለእሱ የወር ደሞዙ ነው::   

ዓመታት የዘለቀበት የከብቶች እርድ ገቢ ለቤት 
ኪራይና  ለሌሎች ወጪዎች የሚውል ነው:: ኩኩ 
ትምህርቷ ተቋርጦ ቤት መዋል ከጀመረች አንስቶ 
ብዙ ታስባለች:: አንዳንዴ ቤተሰቦቿ ይናፍቋታል፣ ቀዬ 
መንደሯ ውል ይላታል:: ተመልሳ መሄድ ታስብና መልሳ 
ትተወዋለች::

እሷ በተማረችበት ሞጆ የነገ ተስፋዋ ቁልጭ ብሎ 
ይታያታል:: ውሎ አድሮ ግን ከቤት ተቀምጦ መዋሉ 
አላስደሰታትም:: እሷም እንደወንድሟ በጉልበቷ አድራ 
ጎኑን ልትደግፍ ልታግዘው ማሰብ ያዘች:: ይህ ሀሳቧ 

በውጥን ብቻ  አልቀረም:: የውስጥ ምኞቷን ለሌሎች 
አካፈለች:: ሥራ፣ እንጀራ፣ ደመወዝ ይሉትን ነገር 
ተመኘች::   

ያሰበችውን ጉዳይ ጆሮ ሰጥተው ከሰሙት መሐል 
የአንደኛዋ ምክር የኩኩን ልቦና ገዛ:: ወደትምህርቷ 
እስክትመለስ  በጉልበቷ የምታድርበት፣ ገንዘብ ይዛ 
የምትቆጥረበት አማራጭ ስለመኖሩ ነገረቻት:: ኩኩ 
ቦታውንና የሥራውን አይነት ጠየቀች:: ሙሉ መረጃው 
እስከሚከፈላት የደሞዝ መጠን ተዘርዝሮ ተነገራት:: 
አላወላወለችም:: ደስ እያላት በሥራው ልትገኝ ራሷን 
አዘጋጀች::

በአበባው እርሻ ውስጥ…
አሁን በተማሪዋ እጅ እርሳስ ደብተር የለም:: 

እንደትናንቱ መጽሐፍ ገልጣ የምታነብበት፣ ከጥናት 
የምትታገልበት ጊዜ ላይ አልቆመችም:: ዛሬ ኩኩ 
ውሎዋ ከአበቦች ጋር ሆኗል:: ቅጠሎቹን የሚያወሯት 
ይመስላታል:: ለእያንዳንዶቹ ስስቷ ልዩ ነው:: ጤናቸው 
እንዳይጓደል፣ በተባይ እንዳይጠቁ፣ እክል በሽታ 
እንዳያገኛቸው ሁሌም ከእነሱ ጋር ናት::

አበቦቹ የእሷ ተምሳሌት ናቸው:: በሠላም ውለው 
ካደሩ የነገ ጸሐይ ከእነሱ ጋር ነች:: ችግር ፈተና 
ካልቆረጣቸው:: ተስፋቸው፣ የበዛ መፈለጋቸው የላቀ 
ነው:: በሀገር ምድሩ በቅለው ባሕር ማዶ ለመሻገር 
በማንነታቸው እሴት ለመፍጠር የሚያህላቸው የለም:: 
የአበቦቹ  ተስፋ ይለመልም ዘንድ የእሷ መልካም እጆች 
ወሳኝ ናቸው::

ኩኩ ስለእንጀራዋ ከሞጆ ተነስታ ቆቃ ላይ 
ትውላለች:: አሁን የአበባው እርሻ ልማት ተቀጣሪ ከሆነች 
ሰነባብታለች:: አበቦቹ  የእሷ ተስፋ ናቸው:: በእነሱ 
መኖር የእሷ ሕይወት ቀጥሏል:: በእነሱ ማበብ ማንነቷ 
ተመልሷል:: ትናንት ዕቅድ ሀሳቧ  ሌላ ነበር:: ዛሬ ደግሞ 
ሕይወት በራሱ ዓላማ እየዘወራት ነው:: እንዲህ በመሆኑ 
አልከፋትም:: አሁንም የነገ ተስፋዋ ከእሷ  ውሎ ያድራል::

  ኩኩ የሦስት ሺህ ብር ደሞዝተኛ ናት:: የምታገኘው 
ገንዘብ የወንድሟን ድካም እያቀለለ ነው:: እስከዛሬ እሱ 
ብቻውን ሲወጣው የነበረውን ኑሮ ከጎኑ ሆና ማገዝ 
ጀምራለች:: የቤት ወጪው ከእሷ እጅ አያልፍም:: 
የጎደለውን ሞልታ፣ ቤቱን ማስተዳደር፣ እያወቀችበት 
ነው:: 

   ሕይወት ከትምህርት ጋር ብዙ ያስተማራት 
ይመስላል:: ስለነገ ያላት ዓላማ ደግሞ  የተለየ ነው:: 
ከባልንጀሮቿ  ጋር የወር  ዕቁብ ገብታለች:: ገንዘብ 
አታባክንም፣ ትቆጥባለች:: ሥራ ውላ ስትገባ የሴትነት 
ድርሻዋን አትዘነጋም:: እንጀራ መጋገር  ካለባት ማዕድ ቤት 
ትገባለች:: ወንድሟ በዝምታ አያያትም:: ወጥ በመሥራት፣ 
እቃ በማቀራረብ  ያግዛታል::

እህትና ወንድም ተዋደው፣ ተከባብረው ያድራሉ:: 
እሱ ስለነገው ማንነቷ ይጨነቃል::	  እሷም ብትሆን 
የትናንቱን ውጥኗን አትረሳም:: ከእርሻ ልማቱ የሚከፈላትን 
ደሞዝ ለነገ መጽሐፍ መግዣ ፣ለትምህርቷ ማገዣ ለማዋል 
ታስቀምጣለች:: በየቀኑ ከምትውልበት ሥራ ብዙ 
ተምራለች:: በተግባሯ ድርሻዋን አትዘነጋም:: አበቦቹን 
ስትወድ ስትንከባከብ የራሷ ሕይወት ትዝ ይላታል::

እሷ ማለት እንደቀንበጦቹ ቅጠል ናት:: ከደገፏት 
፣‹‹አለንልሽ›› ካሏት ታብባለች:: የእሷ የዕለት ምግብ 
ዘወትር የሚኖራት፣ የሚከተላት ተስፋዋ ነው:: ይህ 
ተስፋ ዛሬን ያውላታል፣ ነገን ያሻግራታል:: በአጋጣሚዎች 
ትናንት የሆነባትን ባትረሳም ያለፈውን እያሰበች ስታለቅስ 
አትውልም:: ከተጋች፣ ከለፋች ያለፋትን ዕድል ልታገኘው 
ብትፈልገው አታጣውም:: ይህ  ይሆን ዘንድ ጉልበቷ 
ብርቱ ነው:: 

በአበቦች መሐል መዋሏ ነገዋን አፍክቶ፣ አድምቆ 
ያሳያታል:: ስለ ኑሮ፣ ስለሕይወት ብዙ ብትሄድ 
አይደክማትም ዛሬን እንዲህ መኖር ይዛለች፤ ነገን በእጇ 
ለማዋል ትሮጣለች፣ ትደክማለች:: ጠንካራዋ ወጣት ኩኩ  
በየነ::

   

ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል።  ከመውረድ ውስጥም በትጋት መውጣት ይቻላል።  አግኝቶ ማጣት እንዳለ ሁሉ አጥቶም ይገኛል።  
ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ።  የህይወትን ፈተናዎችም ያውቃሉ።  በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ።  ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ።  በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ።  ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ።  

 ኩኩ በየነ



መሠረተ ልማት  
ኢኮኖሚ

በኃይሉ አበራ

የኮንስትራክሽን ኢንዱስትሪው አንዱ ተግዳሮት 
ከውጭ የሚገቡ ግብዓቶችን በሚፈለገው ልክና 
ወቅት ማግኘት አለመቻል መሆኑ ይገለጻል:: እነዚህን 
ግብዓቶች ለማስገባት የሚያስፈልገውን የውጭ ምንዛሪ 
ማግኘት አለመቻልም ሌላው ተግዳሮት ሆኖ ቆይቷል:: 
በተለይ የኮንስትራክሽን ሥራዎች ማጠናቀቂያ 
ግብዓቶች በአብዛኛው ከውጭ የሚመጡ መሆናቸው 
ግንባታዎች በተያዘላቸው የጊዜ ሰሌዳ መሠረት 
ተጠናቀው ለአገልግሎት እንዳይበቁ ከሚያደርጉት 
ምክንያቶች መካከል ይጠቀሳሉ:: 

በተለይ የሴራሚክ ምርቶች በሀገር ውስጥ 
እየተመረተ ያለው በጣም ጥቂት ከመሆኑ ጋር በተያያዘ/ 
እሱም በቅርቡ ነው መመረት የጀመረው /አብዛኛው 
የሴራሚክ ምርት ከፍተኛ የውጭ ምንዛሪ ወጪ 
እየተደረገ ነው ከውጭ የሚገባው:: በሀገሪቱ ከውጭ 
የሚገቡ ምርቶችን በሀገር ውስጥ ምርቶች ለመተካት 
የሚደረገው ጥረት የኮንስትራክሽን ኢንዱስትሪውን  
በተለይ የማጠናቀቂያ ግብዓት ችግር ለመፍታት ትልቅ 
ሚና እንደሚጫወት ታምኖበት እየተሠራበት ነው:: 
ሰሞኑንም በኢትዮጵያ ኮንስትራክሽን ኮርፖሽንና ካም 
ሴራሚክ በተሰኘ ሴራሚክ ለማምረት ወደ ሥራ በገባ 
ሀገር በቀል ኩባንያ መካከል የተደረገው ስምምነትም 
ይህንኑ ያመለክታል:: 

በስምምነቱ ወቅት የወጡ መረጃዎች 
እንዳመለከቱት፤ ለሴራሚክስ ማምረቻ የሚሆነው 
ግብዓት /አፈር/ በከፍተኛ አቅም በሀገራችን የሚገኝ 
ቢሆንም፣ አስካሁንም ድረስ በዋነኛነት አፈርን በጥሬ 
እቃነት የሚጠቀመው ሴራሚክ ከውጭ ይገባል። 
ይህም አፈርን ከውጭ ሀገር እንደማስገባት የሚቆጠር 
ሲሆን፣ ከውጭ ከሚገባውም ሴራሚክ 30 በመቶው 
ያህሉ በመሰባበር ይባክናል። 

በሀገሪቱ እስከ ቅርብ ጊዜ ድረስ የሴራሚክ 
ፋብሪካ አልነበረም፤ በቅርቡ ሁለት የውጪ የሴራሚክ 
ፋብሪካዎች ማምረት ቢጀምሩም፣ የሴራሚክ ፍላጎቱን 
የሚመልሱ አይደሉም፤ ካም ሴራሚክ የተሰኘ ሀገር 
በቀል የሴራሚክስ ማምረቻ ፕሮጀክት ግንባታውን 
ከጀመረ ቢቆይም፣ በተለያዩ ምክንያቶች ወደ ሥራ 
አልገባም። ኬንያን በመሳሰሉ ሀገራት በቀን እስከ 
60 ሺህ ካሬ ሴራሚክስ የሚያመርቱ አራት ያህል 
ኩባንያዎች እንዳሉም መረጃዎች አመላክተዋል። 

ከካም ሴራሚክ ጋር ስምምነት ያደረገው 
የኢትዮጵያ ኮንስትራክሽን ሥራዎች ኮርፖሬሸን 
በ2017 የሴራሚክስ ተኪ ምርቶችን ከውጭ ማስገባቱን 
ለማቆም እና በሀገር ውስጥ ምርት ለመተካት አቅዶ 
እንቅስቃሴ ላይ መሆኑን አስታውቋል። የዚህ 
እንቅስቃሴው አንዱ አካል የሆነውም ለመጀመሪያ ጊዜ 
በሀገር ውስጥ ሴራሚክ ለማምረት ከጫፍ ተደርሷል። 
እስከ ጥቅምት ወር 2017 ዓ.ም 20 ሺ ካሬ ሴራሚክ 
በቀን ማምረት የሚቻልበት ቅድመ ዝግጅት እየተደረገ 
ነው። 

ይህን እቅድ ለማሳካት የኢትዮጵያ ኮንስትራክሽን 
ሥራዎች ኮርፖሬሽን ከካም ሴራሚክስ ኃላፊነቱ 
የተወሰነ የግል ኩባንያ ጋር የአክሲዮን ድርሻ ስምምነት 
አድርጓል። ስምምነቱንም የኢትዮጵያ ኮንስትራክሽን 
ሥራዎች ኮርፖሬሽን ዋና ሥራ አስፈጻሚ፣ ዮናስ 
አያሌው (ኢንጂነር) እና የካም ሴራሚክስ ኃላፊነቱ 
የተወሰነ የግል ማህበር ማኔጂንግ ዳይሬክተር ካሳሁን 
ሙሉጌታ ተፈራርመዋል። 

የካም ሴራሚክስ ኃላፊነቱ የተወሰነ የግል ማኅበር 
አጠቃላይ ካፒታል ሁለት ቢሊዮን ስምንት መቶ 
ሚሊዮን ሲሆን፣ የኢትዮጵያ ኮንስትራክሽን ሥራዎች 
ኮርፖሬሽን 30 በመቶ ወይም 624 ሚሊዮን የአክሲዮን 
ድርሻውን ገዝቶታል። 

ስምምነቱ በተፈረመበት ወቅት የኢትዮጵያ 
ኮንስትራክሽን ሥራዎች ኮርፖሬሽን ዋና ሥራ 
አስፈጻሚ፣ ኢንጂነር ዮናስ አያሌው  እንደገለጹት፣ 
ከካም ሴራሚክስ ጋር ስምምነት ላይ ለመድረስ ብዙ 
ውይይቶች ተደርገዋል። ውይይቱ ከአንድ ዓመት 
ከአምስት ወር በላይ ወስዷል። የፊርማ ሥነሥርዓቱ 
እውን እንዲሆን የኢንዱስትሪ ሚኒስቴር የሥራ 
ኃላፊዎች ትልቅ ሚና ነበራቸው። 

ኢንጂነር ዮናስ ስምምነቱ የኮንስትራክሽን ዘርፉ 
ያለበትን ችግር እንደሚቀርፍ ገልጸዋል። የኮንስትራክሽን 
ሥራ የሴራሚክስ ግብዓት በብዛት እንደሚፈልግ 
ኢንጂነሩ ጠቅሰው፣ ስምምነቱ ጥራቱን የጠበቀ ምርት 
ለማግኘት ይረዳል ብለዋል፤ የመንግሥትና የግሉ ዘርፍ 
ትብብርንም እንደሚያመለክት ሥራ አስፈጻሚው 
አመልክተው፣ በቀጣይ የምርት አቅሙን የማሳደግ 
ሥራ እንደሚሠራም አስታውቀዋል። በሁለት ወር 
ውስጥ ወደ ምርት እንዲገባ በማድረግ ከውጭ የሚገባ 
ምርትን የመተካት ሥራ እንደሚሠራ ገልጸዋል። 

የካም ሴራሚክስ ፕሮጀክት ዋና ሥራ አስኪያጅ 
አቶ ዋሪዮ ገልገሎ እንዳሉት፤ የካም ሴራሚክስ ሴራሚክ 
ምርቶችን በሀገር ውስጥ ለማምረት የፕሮጀክት ሀሳቡን 
የጀመረው ከሰባት ዓመት በፊት ነው። የመሬት እና 
የተለያዩ ጉዳዮች በመጓተታቸው ፕሮጀክቱ እስካሁን 
ዘግይቷል። 

አንድ ሴራሚክ ፋብሪካ ከአንድ ዓመት ተኩል 
እስከ ሁለት ዓመት ወደሥራ ማስገባት ይቻላል ሲሉ 
ጠቅሰው፣ ካም ሴራሚክስ የኮቪድ-19 ወረርሽኝና 
የውጭ ምንዛሪ ችግር መሬት ከማግኘት ጋር ተያይዞ 
በተከሰተው ችግር የተነሳ ፕሮጀክቱን መጓተቱን 
አስታውቀዋል:: 

ድርጅቱ ከኮቪዱ ወቅት ቀደም ብሎ የውጭ 
ምንዛሪ እንዳገኘ ለፋብሪካው የሚያስፈልገውን 
ከ300 ኮንቴይነር በላይ መሣሪያም ሀገር ውስጥ ገብቶ 
አብዛኛው መሣሪያም መተከሉን አስታውቀዋል። 
ለተለያዩ ሥራዎች የሚረዱ መጋዘኖች እና ሌሎች 
አብዛኛዎቹ  አብረው የሚሄዱ የሲቪል ሥራዎች 
ሳይጠናቀቁ መቆየታቸውን አመልክተዋል።

 ከኮንስትራከሸን ሥራዎች ኮርፖሬሽን ጋር 
መገናኘት የተቻለው ከባንክ ጋር የተያያዘው ጉዳይ 
እየተጎተተ ባለበት ወቅት መሆኑን ጠቅሰው፣ 
በፕሮጀክቱ ግንባታ ወቅት የፋይናንስ አቅርቦት 
በተፈለገው ጊዜ ካልተገኘ ፕሮጀክቱ ለተፈለገው ዓላማ 
ሊውል እንደማይችል አስታውቀዋል። 

ለምርቱ ሥራ ከሚያስፈልገው ጥሬ እቃ አብዛኛው 
በሀገር ውስጥ እንደሚገኝ ጠቅሰዋል:: ፋብሪካው 
ከውጭ የሚገቡ ሴራሚክ ምርቶችን የሚተካ 
ከመሆኑም አንፃር ጠቀሜታው የጎላ መሆኑንና ትኩረት 
ሊሰጠው ይገባል የሚሉ ሀሳቦች ሲሰጡ መቆየታቸውን 
ተናግረዋል:: ሚኒስትሮችና የክልል ባለሥልጣናትም 
ፕሮጀክቱን መመልከታቸውንና ችግሩም መፈታቱን 
አቶ ዋሪዮ አስረድተዋል። 

በመቀጠልም በባንክ በኩል ገንዘቡ የመጎተት 
ሁኔታ በአብዛኛው የቀረውን የሲቪል ሥራውን 
ከኮርፖሬሸኑ ጋር ለመጨረስ በሚቻልበት ሁኔታ 
ላይ ምልከታዎች መደረግ መጀመራቸውን ጠቅሰው፣ 
በዚህ ሂደትም ከኢትዮጵያ ኮንስትራክሸን ሥራዎች 
ኮርፖሬሽን ጋር ለመሥራት ስምምነት መደረሱን 
አስታውቀዋል።

አቶ ዋሪዮ እንዳብራሩት፤ የካም ሴራሚክስ 

የማምረት አቅም በቀን 20 ሺህ ካሬ ነው። ይህም 
ከሀገሪቱ የሴራሚክ ፍላጎት አኳያ ሲታይ በጣም 
ኢምንት ነው። ፍላጎቱን ለመመለስ ፋብሪካው አልቆ 
ማምረት ሲጀምር በሁለት እና በሦስት ዓመት ራሱን 
እጥፍ እያደረገ እና እያበዛ መሄድ ይኖርበታል። 

አሁን ለፕሮጀክቱ በመንግሥት በኩልም 
ትኩረት እንደተሰጠው ተናግረው፣ በቀጣይ የተሻለ 
ምርታማነት እንደሚኖር ግምታቸውን አስቀምጠዋል። 
ከኮንስትራክሽን ኮርፖሬሽን ጋር መሥራት ከተጀመረ 
በኋላ ግንባታው በጥሩ እየሄደ ነው ብለዋል።  አሁን 
ያለው ቀሪ ሥራ ከሦስት እና አራት ወር የማያልፍ 
መሆኑንም አመላከተዋል::

ሴራሚክ ከወቅት ጋር የሚሄድና አፈርን 
እንደሚጠቀም ጠቁመው፣ አፈሩም ከተለያዩ 
አካባቢዎች እንደሚመጣ አስታውቀዋል:: ዝናብ 
በሚጀምርበት ወቅት አፈሩን ለማምጣት ስለማያስችል 
ደረቅ ወቅት ይጠበቃል ብለዋል። የፕሮጀክቱ የሲቪል 
ሥራ ቢያልቅም ወደ ምርት ለመግባት ክረምቱ 
እስኪጠናቀቅ /እስከ ጥቅምት/ መጠበቅ የግድ 
መሆኑንም አስታውቀዋል:: ለሴራሚክ ማምረቻነት 
የሚውሉ ጥሬ እቃዎች በሀገራችን በተለያዩ አካባቢዎች 
በስፋት እንደሚገኙም ተናግረዋል::

የካም ሴራሚክስ ማምረቻ ፋብሪካ በቢሾፍቱ 
እንደሚገኝ አስታውቀው፣ ጥሬ እቃውም ጉጂ አካባቢ 
በስፋት ይገኝ እንደነበር አስታውሰዋል::  አሁን ግን 
በተለያዩ ጥናቶች ከዝዋይ ወዲህ ባለው ራዲየስ 
እስከ ሰላሌ፣ ጉራጌ አካባቢ በስፋት መኖሩ ታውቋል 
ብለዋል። አንዳንዴም እስከ 60 ኪሎ ሜትር ራዲየስ 
ድረስ ከደብረብርሃን ጀምሮ ዝዋይ አካባቢም 
እንደሚገኝ አብራርተዋል።

አቶ ዋሪዮ በሴራሚክስ ምርት ላይ በኬንያ 
ያደረጉትን ምልከታ አስመልክተው እንደተናገሩትም፣ 
በኬንያ አንድ የሴራሚክስ ፋብሪካ ብቻ 60 ሺህ ካሬ 
በቀን ያመርታል። በሀገሪቱ ይሄንን አቅም ይዘው 
የሚያመርቱ አራት ፋብሪካዎች አሉ። አራቱም 
የማምረት አቅማቸውን በእጥፍ አሳድገው 120 
ሺህ ካሬ በቀን ለማምረት ፕሮጀክት ላይ እንደነበሩ 
ያስታውሳሉ። 

በኢትዮጵያ አሁን እያወራን ያለነው ስለ 20 ሺህ 
ካሬ ነው ሲሉ ጠቅሰው፣ የሀገሪቱ ፍላጎት ከውጪ 
የሚመጣውን መተካት ነው፤ 20 ሺ ካሬ ሲባልም 
የባሕር ላይ ጠብታ አይነት ነው ሲሉ አስገንዝበዋል። 
ሴራሚክ በሀገር ውስጥ መመረቱ ከውጭ የሚገባውን 
ተኪ ምርት በተወሰነ መልኩ ይቀንሳል የሚሉት አቶ 
ዋሪዮ፣ መቀነሱም ብቻ ሳይሆን ከውጭ ሲታዘዝ ወደ 
ሀገር ቤት እስኪገባ የሚቃጠለውን ጊዜ ማሳጠሩ 
እና ገበያው በመጠኑም ቢሆን በቀጣይነት ግብዓቱን 
ማግኘቱ ትልቅ ተስፋ ነው ሲሉ አብራርተዋል። 

በሀገር ውስጥ መመረቱ፣ ምርቱ ሲፈለግ 
በወቅቱ እንዲገኝ እንደሚያስችል ጠቅሰው፣ ከውጭ 
እንደሚገባው ገበያ የመጣው ሲያልቅ እና ዳግም 

ለማምጣት ኤልሲ ሲከፈት መጠበቅና የመሳሰሉት 
ችግሮች ይቀረፋሉ ብለዋል። ፋብሪካውም 20 ሺህ 
ካሬ በቀን የሚያመርተው ሲጠራቀም ፍላጎት ማሟላት 
ከሚለው በተሻለ ገበያውን የማረጋጋት ውጤቱ 
ከፍተኛ መሆኑንም አስገንዝበዋል። 

በስምምነቱ ወቅት የተገኙት የኢንዱስትሪ 
ሚኒስትር ዴኤታ አቶ ታረቀኝ ቡሉልታ የኮንስትራክሽን 
ዘርፉ ለሀገራዊ እድገት ያለውን አበርክቶ ይበልጥ 
ለማሳደግ ስምምነቱ ፋይዳው ከፍተኛ መሆኑን 
ጠቅሰዋል:: ፕሮጀክቱም በተለይ መንግሥትና የግሉ 
ዘርፍ በጋራ ለመሥራት ያደረጉት ስምምነት መሆኑንም 
ጠቅሰዋል። 

እንደ ሚኒስትር ዴኤታው ገለጻ፣ መንግሥት 
ቅድሚያ ሰጥቶ ከሚሠራባቸው ዘርፎች ውስጥ አንዱ 
የሴራሚክስ ምርትን ማሳደግ ነው። ሀገሪቱ ታላቅ ሀገር 
ብትሆንም፣ የኮንስትራክሸን ኢንዱስትሪው እንደ 
ሀገር ገና አላደገም፤ ነገር ግን ያድጋል። ለእድገቱም 
ሁኔታዎች ያስገድዳሉ። 

ሀገሪቱ ከተፈጥሮ ሀብትም ሆነ ከሰው ኃይል 
አኳያ ለማደግና ለመበልፀግ፣ ኢኮኖሚ ለማመንጨት 
የተዘጋጀች ናት ሲሉም ተናግረው፣ የመንግሥት 
የአሠራር ሥርዓቱ እየተሻለ በተለይ ለኢንዱስትሪው 
ምቹ ሁኔታ እየተፈጠረ ከሄደ ኢንዱስትሪው ሊያድግ 
እንደሚችል ብዙ አመላካች ሁኔታዎች አሉ ብለዋል። 

አቶ ታረቀኝ እንዳስረዱት፤ አሁን መንግሥት 
ኢንዱስትሪው ማኅበራዊ ሽግግር እንዲያመጣ የተለያዩ 
ፖሊሲዎችን አጽድቋል። የኢንዱስትሪው ባለቤት እና 
ኢንዱስትሪ እድገቱን የሚያመጣው የግሉ ዘርፍ ነው 
ተብሎ ይታመናል። በመሆኑም በግሉ ዘርፍ የሚመራ 
የኢንዱስትሪ ሥርዓት እንዲገነባ ይፈልጋል። 

ከዚያ ውጪ አሁን በተጀመረው አይነት በሽርክናም 
ይሠራል። ተኪ ምርትን የሚያመርቱ የካም አይነት 
ኩባንያዎች ሁለት፣ ሦስት፣ አራት እያሉ በቁጥራቸው 
የሚያድጉ መሆናቸውን አመላክተዋል። በዚህ ሂደትም 
የአሠራር ሥርዓቶች እየተሻሻሉ ችግሮችም እየተቀረፉ 
እንደሚመጡ ጠቅሰው፣ በተለይ በሽርክና የሚሠሩት 
በአትራፊነትም በአምራችነትም ፋይዳቸው እየጎላ 
እንደሚመጣ ተናግረዋል።

በአብዛኛው በአገራችን በሴራሚክ ምርት እስካሁን 
በውጭ ሀገር ጥገኛ ሆነን ቆይተናል ሲሉም ጠቅሰው፣ 
ሁለት ኢንዱስትሪዎች /ኢስት ኢንዱስትሪያል ዞን 
ውስጥ ዱዋል የሚባለው ሴራሚክስ፤ እንዲሁም 
አረርቲ ደግሞ በአማራ ክልላዊ መስተዳድር ውስጥ 
ያለው/ ብቻ በዚህ የሴራሚክ ምርት ማምረት ሥራ ላይ 
እንደሚገኙ ገልጸዋል::  ሁለቱም ፋብሪካዎች በውጭ 
ዜጎች የተያዙ መሆናቸውን አመላክተው፣ አሁን 
ለመጀመሪያ ጊዜ በሽርክና የተጀመረው የካም ሴራሚክ 
የመጀመሪያው ሀገር በቀል የሴራሚክ ማምረቻ 
ኢንዱስትሪ መሆኑን አመላክተዋል።

መንግሥት አሁን ትኩረት ከሰጠው ከተኪ ምርት 
አኳያ ከውጭ የሚመጣውን ሀገር ውስጥ የሚተካ 
የሚል ስትራቴጂ ተዘጋጅቶ በትኩረት እየተተገበረ 
መሆኑን ጠቅሰው፣ ይህም የመንግሥትን ዓላማ 
ከማሳካትም, አኳያ ጉልህ ሚና እንዳለው ተናግረዋል:: 
ከዚህ አኳያም የሴራሚክ ፋብሪካውን መንግሥት 
የሚደግፈው፣ ክትትል የሚያደርግለት ፕሮጀክት 
ነው ሲሉ ጠቅሰው፣ እንደ ኢንዱስትሪ ሚኒስቴርም  
ክትትል እንደሚደረግለት አስታውቀዋል።  

ካም ሴራሚክስ በአጭር ጊዜ ውስጥ ማምረት 
ጀምሮ ሀገራዊ ፍጆታውን እንደ ሀገር በአጭር ጊዜ 
መሸፈን ከተቻለ ከውጭ የሚመጣውን የሴራሚክስ 
ምርት እናቆማለን ብለዋል። የፋብሪካው የማምረት 
አቅም እያደገ ከመጣም የውጭ ምንዛሪ በማውጣት 
አፈር ከውጭ ማምጣት ተገቢ አይሆንም ሲሉም 
አስገንዝበዋል። 

አፈር ከውጭ ጭነን ስንመጣ 30 በመቶ 
ተሰባብሮ ይጠፋል ሲሉም ጠቅሰው፣ መንግሥት 
ከውጭ የሚመጡ ምርቶችን በሀገር ውስጥ ምርት 
ለመተካት ያቀደው አንዱ ምርት ሴራሚክስ ነው 
ሲሉም አስታውቀዋል:: በሚቀጥለው ዓመት በ2017 
ሴራሚክስን በሀገር ውስጥ ምርት ሙሉ ለሙሉ 
ለመተካት መንግሥት ምቹ ሁኔታን ይፈጥራል፤ 
ይደግፋልም ብለዋል።

የኮርፖሬሽኑና የኩባንያው ስምምነት - የሴራሚክ ምርትን በሀገር ውስጥ ለመተካት 



ዓለማየሁ ግዛው

የአዲስ አበባ ሥራና ክህሎት ቢሮ ከአዲስ አበባ 
ወጣቶችና ስፖርት ቢሮ ጋራ ሲያካሂድ የቆየው 14ኛው 
የቴክኒክና ሙያ ኮሌጆች ስፖርታዊ ውድድር በአበበ 
ቢቂላ ስታዲየም ተጠቃሏል:: ውድድሩ በአራት የስፖርት 
ዓይነቶች 15 ኮሌጆችን ያፎካከረ ሲሆን፤ የውድድር ቅርጽ 
ለውጥ እና የስፖርት ዓይነቶችን ለማብዛት እየተሠራ 
እንደሆነ በአዘጋጆቹ ተጠቁሟል::

ከግንቦት 15/2016 ዓም ጀምሮ ‹‹ሙያና ክህሎት ለዘላቂ 
ልማት›› በሚል ሃሳብ ሲካሄድ የቆየው 14ኛው የቴክኒክና 
ሙያ ሳምንት ስፖርታዊ ውድድር የሙያ ኮሌጆችን 
አፎካክሮ ከትላንት በስቲያ በድምቀት ተጠናቋል:: 
በውድድሩ 15 የሙያ ኮሌጆች በአራት የስፖርት አይነቶች 
ተፋልመው አሸናፊ ኮሌጆች  ተለይተዋል:: በአትሌቲክስ፣ 
እግር ኳስ፣ ቮሊቦል እና ጠረጴዛ ቴኒስ ስፖርቶች የኮሌጅ 
መምህራን እና ተማሪዎች መሳተፍ ችለዋል:: 

በውድድሩ ማጠናቀቅያ እለት የአሠልጣኞች 
(የመምህራን) እግር ኳስ ጨዋታ እና በኮሌጅ ዲኖች 
መከካል የአትሌቲክስ ዱላ ቅብብል ተካሂዷል:: ተግባረ 
ዕድ ፖሊ ቴክኒክ ከምሥራቅ ፖሊ ቴክኒክ ያካሄዱት 
የመምህራን እግር ኳስ ጨዋታ ተመጣጣኝ ፉክክርን 
አስተናግዶ ተግባረ ዕድ 3 ለምንም በመርታት የዋንጫ 
አሸናፊ መሆን ችሏል:: ኮሌጁ በተማሪዎች መካከል 
በተካሄደው የእግር ኳስ ውድድርም ዋንጫውን ወስዷል:: 
በተማሪዎች መካከል በተካሄደው የጠረጴዛ ቴኒስ 
ውድድር ደግሞ ኮልፌ ኢንዱስትሪያል ኮሌጅ፣ በቮሊቦል 
አራዳ ማኒፋክቸሪንግ ኮሌጅ የውድድሮቹ አሸናፊና 
የዋንጫ ተሸላሚ ሆነዋል::

በሙያና ቴክኒክ ኮሌጆች ውስጥ የሚገኙ 

ስፖርት
የሙያ ኮሌጆች ስፖርታዊ ውድድር ላይ የቅርጽ ለውጥ ለማድረግ እየተሠራ ነው

ተማሪዎችንና መምህራንን በስፖርት ለማሳተፍ እና የእርስ 
በርስ ግንኙነትን ለማጠናከር ዓላማ አድርጎ የሚካሄደውን 
ውድድር፣ የቅርጽ ለውጥ እና የውድድሮችን ቁጥር 
ለማሳደግ እየተሠራ መሆኑን የአዲስ አበባ ሥራና ክህሎት 
ቢሮና የከተማው ወጣቶችና ስፖርት ቢሮ አስታውቀዋል:: 
በየዓመቱ በሙያ ኮሌጆች መካከል በአንድ ፆታ ብቻ 
የሚካሄደውን ውድድር በሴቶችም ለማስቀጠል ታቅዷል:: 
በተጨማሪም ለአጭር ጊዜ ውድድር ከማካሄድ ይልቅ 
ዓመቱን ሙሉ የሚካሄድበትን የውድድር ሂደት ለመፍጠር 
እየተሰራም ነው::

የአዲስ አበባ ከተማ አስተዳደር ወጣቶችና ስፖርት 
ቢሮ፣ የስፖርት ዘርፍ ምክትል ቢሮ ኃላፊ አቶ ዳዊት ትርፉ 
የውድድሩ ዓላማ አምራች፣ ውጤታማና በአካል የዳበረ 
አሠልጣኝና ሠልጣኝ ማፍራት መሆኑን ይጠቁማሉ:: 

ውድድሩ በኮሌጆችና ተማሪዎች መካከል የልምድ 
ልውውጥ ለማድረግና ወንድማማችነትን ለመፍጠር 
የተካሄደ ሲሆን፤ በተቀመጠው የጊዜ ሰሌዳ መሠረት 
በተለያዩ ማዘውተሪያ ስፍራዎች ተከናውኖ በስፖርታዊ 
ጨዋነት እና ዓላማውን ባሳካ ሁኔታ ተጠናቋል::

የከተማው ወጣቶችና ስፖርት ቢሮ፣ የሙያ 
ኮሌጆቹን ስፖርታዊ ውድድር አጠናክሮ ለማስቀጠል 
ከ18 ተቋማት ጋር ተፈራርሞ እየሠራ መሆኑን የጠቆሙት 
ኃላፊው፣ ከሥራና ክህሎት ወጣቶችን ሥራ ከማስያዝና 
ግንዛቤን ከመፍጠር ባለፈ ኮሌጆች የማዘውተሪያ ስፍራ 
እና የስፖርት ባለሙያዎችን በመያዛቸው ተቀራርበው 
መሥራት እንደሚጠበቅባቸው ገልጸዋል:: 

የወጣቶችና ስፖርት ቢሮ፤ ተማሪዎች አምራችና 
ውጤታማ ትውልድ እንዲሆኑ በስፖርት ዘርፍ ተቀናጅቶ 

ለመሥራት የረጅም ጊዜ ስምምነት እንዳላቸውም 
ተናግረዋል:: ውድድሩ በከተማ ደረጃ እየተካሄደ 14ኛ 
ጊዜ ላይ የደረሰ ሲሆን ኮሌጆች በየትምህርት ክፍሉ 
የውስጥ ውድድሮችን በማድረግ ከተማ አቀፍ ውድድር 
ላይ እንዲሳተፉና ዓመቱን ሙሉ በዲቪዝዮን ደረጃ 
እንዲወዳደሩ ውይይት በማድረግ ላይ መሆናቸውን 
ጠቅሰዋል:: በዚህም መሠረት በቀጣይ ዓመት የቅርጽ 
ለውጥ በማድረግ ዓመቱን ሙሉ ውድድሮችን ለማካሄድ 
ይሠራል:: በእነዚህ ኮሌጆች ውስጥ የሚገኙ የማዝወተሪያ 
ስፍራዎችም በአካባቢያቸው ለሚገኙ የማኅበረሰብ 
ክፍሎች ክፍት ሆነው አገልግሎት እንዲሰጡ እየተሠራ 
ይገኛል::

በኮሌጆች ውስጥ እውቀት በመኖሩ የስፖርት ክፍሎች 
እንዲከፈቱ ቢሮው ፍላጎት እንዳለው የጠቀሙት ምክትል 
ቢሮ ኃላፊው፤ ለስፖርቱ  ካሪኩለም ተቀርጾ  የአጭር ጊዜ 
የሙያ ሥልጠና በመስጠት እንደ አንድ የሙያ መዳረሻ 
እንዲሆን ታቅዶ እየተሠራ መሆኑንም ተናግረዋል::

የአዲስ አበባ ሥራና ክህሎት ቢሮ የኢንተርፕራይዝና 
የቴክኖሎጂ ልማት ዘርፍ ኃላፊ አቶ መክብብ ወልደሃና 
በበኩላቸው ቢሮው በየዓመቱ የቴክኒክና ሙያ ሳምንትን 
የሚያከብር መሆኑን ጠቅሰው፣ ከሁነቶቹ መካከል 
ስፖርታዊ ውድድር እንደሆነ ገልጸዋል:: ስፖርት ኮሌጆች 
ብቁ፣ ተወዳዳሪና ሥራ ፈጣሪ ወጣትን እንዲያፈሩ 
የሚያደርግ መሣሪያ በመሆኑ፣ የበቁ ዜጎችን ለማፍራት 
ጠቀሜታ ይኖረዋል:: በአዲሱ የትምህርት እና ሥልጠና 
ፖሊሲ፣ ስፖርት በኮሌጆች አንድ የሥልጠና ዘርፍ ሆኖ 
የመጣ ሲሆን ስፖርቱን በወጥነት ለማስኬድ በእቅድ 
የሚመራ ይሆናል:: በአንድ ፆታ የሚካሄደውን ውድድርም 
ሴቶችን በማካተት፣ የቅርጽ ለውጥና ውድድር ዓይነቶችን 
ለማብዛት በእቅድ መያዙንም ገልጸዋል:: 

ማስታወቂያ
የባንካችን ካዛንችስ ቅርንጫፍ ደንበኛ የነበሩት አቶ ጆቫኒ ፓራቶሪ አንቶንዮ 

ከዚህ ቀደም በቅርንጫፉ ሲገለገሉበት በነበረው የተንቀሳቃሽ ሂሳብ ቁጥር 

270 ውስጥ በቂ ገንዘብ ሳይኖር 3 ጊዜ ቼክ በመፃፋቸው ምክንያት ሂሳባቸው 

እ.ኤ.አ 14/03/2006 ተዘግቷል፡፡ በዚህም መሠረት ዝርዝራቸው ከዚህ 

በታች የተገለፁት ቼኮች የተፃፈለት ግለሰብ ካለ ቼኩን ይዞ አዋሽ ባንክ ካዛንችስ 

ቅርንጫፍ በመቅረብ የተፃፈለትን የገንዘብ መጠን መውሰድ የሚችል መሆኑን 

እንገልፃለን፡፡

ቀን እ.ኤ.አ የቼክ ቁጥር የገንዘቡ 
መጠን

የተከፋይ ስም

23/11/2005 ABY 936416 3,120 ፐርፌክት ፕሪንቲንግ 
ፕሬስ

20/01/2006 ABY 937238 5,000 ኢካዲስ ኢንተርናሽናል 
ፒ ኤል ሲ

10/02/2006 ABY 936416 3,120 ፐርፌክት ፕሪንቲንግ 
ፕሬስ

አዋሽ ባንክ አ.ማ

የስም ማስታወቂያ
ኢየሱስ ለእኔ ዓለም አቀፍ ሚኒስትሪ (EYESUS LENE ALEM AKEF MINISTRY) የተባለ 
የሃይማኖት ተቋም ምዝገባ ለማድረግ ያመለከተ በመሆኑ በዚህ ስያሜ እና ዓርማ ተቃውሞ 
ያለው አካል ካለ በ10 ቀናት ወስጥ ወደ የኢትዮጵያ ወንጌል አማኞች አብያተ ክርስትያናት 
ካውንስል ይቅረብ፡፡

የኢትዮጵያ ወንጌል አማኞች አብያተ 
ክርስቲያናት ካውንስል

የደረሰኝ መጥፋት ማስታወቂያ
በአዲስ አበባ ከተማ ቦሌ ክፍለ ከተማ ወረዳ 01 የቤት ቁጥር አዲስ ግብር ከፋይ መለያ ቁጥር (TIN) 
0001564611 የሚታወቀው ካራ ቆሬ ሪል ስቴት ኃላ/የተ/የግ/ማህበር በግብር/ታክስ ከፋይነት 
ከተመዘገብኩበት በኢትዮጵያ ፌዴራል ዲሞክራሲያዊ ሪፐብሊክ ገቢዎች ሚኒስቴር የሰሜን ምዕራብ 
አዲስ አበባ አነስተኛ ግብር ከፋዮች ቅ/ጽ/ቤት የህትመት ፍቃድ በማግኘት የተሰራበት ከቁጥር 0001 
እስከ 0016 እና ያልተሰራበት ከቁጥር 0017 እስከ 0250 የተጨማሪ እሴት ታክስ (ቫት) የእጅ በእጅ 
ደረሰኝ ስለጠፋብኝ በማንኛውም አካል እጅ ውስጥ ገብተው ወንጀል እንዳይሰራበት እና የጠፋ መሆኑ 
የሶስተኛ ወገን እንዲያውቀው ይህ ማስታወቂያ እንዲተላለፍ ተደርጓል፡፡ ይሁንና ከደረሰኙ ውስጥ 
ተሰርቶበት ያገኘ ወይም ከድርጅቱ ግዥ በማከናወን ክፍያ ለመፈፀም በማስረጃነት የተቀበለ ማንኛውም 
ሰው ከላይ ለተጠቀሰው በግብር/ታክስ ከፋይነት ለተመዘገብኩበት በኢትዮጵያ ፌዴራል ዲሞክራሲያዊ 
ሪፐብሊክ ገቢዎች ሚኒስቴር የሰሜን ምዕራብ አዲስ አበባ አነስተኛ ግብር ከፋዮች ቅ/ጽ/ቤት ወይም 
በአቅራቢያ የሚገኝ ገቢ ሰብሳቢ መ/ቤት በማሳወቅ በግብር/ታክስ አሰባሰብ ላይ ትብብር እንዲያደርግ 
አስታውቃለሁ፡፡

የግብር ከፋይ ስም ካራ ቆሬ ሪል ስቴት 
ኃላ/የተ/የግ/ማህበር

ፎ
ቶ

፡-
 በ

ሪ

